
Shkup, 13 tetor - Universiteti “Nënë Tereza”
në Shkup ka përmbyllur fazën e përzgjedhjes
së projektit ideor për godinën e universitetit,
e cila duhet të nis ndërtimin nga viti i
ardhshëm. Të premten janë mësuar edhe
emrat e dy kompanive projektuese që ishin
përzgjedhur një ditë më parë si fitues të

çmimit të parë dhe të tretë nga konkursi, i
cili kishte qëndruar i hapur nga 23 gushti
deri në datën 2 tetor. Teuta Kajtazi Jashari,
kryetare e Komisionit profesional për zgjed-
hjen e fituesve të këtij konkursi, tha se dal-
limi mes dy projekteve që kishin hyrë në
rrethin e ngushtë të shqyrtimit ishte shumë

i madh. “Për këtë arsye, komisioni vendosi
që të ndahen dy çmime, çmimi i vendit të
parë dhe çmimi i vendit të tretë”, pohoi
kryetarja Jashari, duke shtuar se bëhet fjalë
për projektuesit të cilët kishin konkurruar
me shifrën “Hands”, respektivisht “Majka”.
Ndërkaq, pasi shërbimet...

"BH Arhitekts" fiton me "dy duart e Nënë Terezës"

Tragjedia e
Rohyngave
të Arakanit
s'ka të ndalur

Mashtrimi 
i dekadës!

Po bëhet gati një dekadë
prejse liderët politikë të
Kosovës kanë filluar ta
premtojnë liberalizimin
e vizave me Bashkimin
Evropian. Madje, disa
herë u tha se liberalizi-
mi është “çështje muaj-
sh”. Por, të gjitha këto
shpresa i ka përmbysur
dje presidenti Thaçi, i
cili i kërkoi homologut
të tij Ilir Meta shtetësi të
Shqipërisë....

Atmosferë
kundër 
myslimanëve

FAQE 16

Në zgjedhjet e së dielës lokale garojnë 19 subjekte politike për kryetar të komunave dhe për këshilltarë komunal, prej

tyre 15 janë parti politike dhe katër koalicione të partive politike, ndërsa janë 64 subjekte zgjedhore nga grupet e

qytetarëve. Interesimi do të jetë i madh për vëzhgimin e këtyre zgjedhjeve, si nga OSBE dhe organizmat tjerë

ndërkombëtar me rreth 500 vëzhgues dhe mbi 2000 vëzhgues nga organizatat joqeveritare vendore

Maqedonia
nesër voton

Për herë të gjashtë votohet në zgjedhje lokale

Uashington, 13 tetor -
Maqedonia është vendi i
ardhshëm që mund t’i
përmbushë kriteret për
anëtarësim në NATO dhe
e mbështes, por problemi
është emri “Maqedonia” i
cili mund të jetë i
pranueshëm edhe për
Greqinë, deklaroi am-
basadori i përhershëm i
SHBA-së në NATO, Kej
Bejli Haçison në inter-
vistën për "Uashington
post". E pyetur nëse si
ambasadore do të merret
që Maqedonia të bëhet
anëtarja e 30-të e NATO-

s, Haçison tha se Aleanca
ka politikë të "dyerve të
hapura" për anëtare të
reja, por ato duhet të
përmbushin standarde të
caktuara demokratike
dhe ushtarake. "Para 10-
15 viteve pati debat dhe
është marrë vendim që të
kemi politikë të dyerve të
hapura dhe t'i inkuadro-
jmë vendet Ballkanike
dhe Baltike, dhe të kemi
standarde që do t'i bëjë
më të fuqishme. Nëse
kemi standarde të përm-
bushura të demokracisë,
ushtrisë dhe sundimit të

së drejtës, atëherë këto
vende do të jenë të afta të
mbrohen vet dhe të mbi-
jetojnë si demokraci në
afat të gjatë. Politika e dy-
erve të hapura ende është
këtu dhe standardet janë
këtu", tha Haçison. Ajo
theksoi se për shkak të
kontestit me Greqinë nuk
ka votim unanim për anë-
tarësimin e Maqedonisë.
"Mendoj se të gjithë e
shohin Maqedoninë dhe
përmbushjen e këtyre
standardeve. Ka edhe pak
deri te përmbushja e
plotë, por besoj se nëse

thonë se janë afër mar-
rëveshjes për kontestin
me emrin, ndërsa ne
dëshirojmë të kenë emër
siç ata duan apo në
ndonjë formë tjetër, por
duhet të ketë konsensus
unanim. Mendoj se janë
shumë afër. SHBA-ja i
mbështet dhe nëse mund
ta përmbushin  pjesën e
fundit në planin e brend-
shëm dhe të punojnë
drejt zgjedhjeve të lira
dhe qeverisë së fortë,
atëherë do të jetë vendi i
ardhshëm anëtar",
deklaroi Haçison.

2500 fëmijë 
kanë shikim të

dëmtuar
Shkup, 13 tetor - Në Maqedoni, 2500
fëmijë të moshës parashkollore kanë
shikim të dëmtuar. Duhet përmirësim
i cilësisë në arsim, përfshirje sociale e
cila u nevojitet fëmijëve me çrregullim
në të shikuarit, infrastrukturë, shtig-
je daktilike dhe shumë punë të tjera të
cilat do ta lehtësonin qasjen për ta.
Këtë të premten e theksoi Suaret Alis-
han nga OJQ "Bota e fëmijëve fillimi i
ri", në ngjarjen e titulluar "Të
ndryshëm, të posaçëm, ndërsa të
barabartë - Ndryshojmë", i cili u mba-
jt në Shkollën Shtetërore për Fëmijë
dhe të Rinj me shikim të dëmtuar
"Dimitar Vllahov" me rastin e 15
tetorit, Ditës ndërkombëtare të shko-
pit të bardhë - simbol i personave me
çrregullim vizual në të shikuarit. Ai
theksoi se janë të barabartë si edhe
fëmijët e tjerë, se shkolla "Dimitar Vl-
lahov" është e hapur edhe për fëmijët
e tjerë pa marrë parasysh nëse kanë
pengesa vizuale. Drejtori i Shkollës
Shtetërore për Fëmijë dhe të Rinj me
Shikim të Dëmtuar "Dimitar Vllahov",
Goranço Jakimov tha se janë
angazhuar të gjithë bashkërisht fëmi-
jëve t'u mundësojnë kushte dhe arsim
siç u nevojitet.

Bullgaria 
do të pyetet 
për Ballkanin

Sofje, 13 tetor - Kryeministri bullgar
Bojko Borisov dhe përfaqësues të
Qeverisë në Sofje janë takuar të
premten me sekretarin e
përgjithshëm të Komisionit Evropi-
an, Aleksandar Italijaner dhe me
shefin e Kabinetit të kryetarit të
Komisionit, Zhan Klod Junjer, Martin
Selmajer, me ç’rast njëra ndër temat
e bisedimeve ka qenë siguria dhe per-
spektiva evropiane e vendeve të Bal-
lkanit Perëndimor. Siç lajmëroi Agjen-
cia bullgare e lajmeve BTA, vizita
është në suaza të përgatitjeve për
kryesimin e Bullgarisë me Këshillin
Evropian në gjysmën e parë të vitit
2018. Bullgaria planifikon konferencë
për Ballkanin në Sofje në maj të vitit
2018, me të cilën do të kryesonte
kryetari i Këshillit Evropian, Donald
Tusk. Ministrja bullgare për zhvillim
rajonal, Liljana Pavlova, deklaroi se
prioritetet e Bullgarisë do të përfshi-
jnë që t’u jepet perspektivë e qartë
evropiane qytetarëve të shteteve të
Ballkanit Perëndimor.

Rektori Aziz Pollozhani, duke shprehur besimin e plotë në profesionalizmin e
anëtarëve të Komisionit, tha se shumë shpejt UNT do të nis me Planin e zbatimit

Laura PAPRANIKU

Shkup, 13 tetor - Universiteti
“Nënë Tereza” në Shkup ka
përmbyllur fazën e përzgjed-
hjes së projektit ideor për
godinën e universitetit, e cila
duhet të nis ndërtimin nga
viti i ardhshëm. Të premten
janë mësuar edhe emrat e dy
kompanive projektuese që
ishin përzgjedhur një ditë më
parë si fitues të çmimit të
parë dhe të tretë nga konkur-
si, i cili kishte qëndruar i ha-
pur nga 23 gushti deri në
datën 2 tetor. 

Teuta Kajtazi Jashari,
kryetare e Komisionit profe-
sional për zgjedhjen e

fituesve të këtij konkursi, tha
se dallimi mes dy projekteve
që kishin hyrë në rrethin e
ngushtë të shqyrtimit ishte
shumë i madh. “Për këtë ar-
sye, komisioni vendosi që të
ndahen dy çmime, çmimi i
vendit të parë dhe çmimi i
vendit të tretë”, pohoi
kryetarja Jashari, duke shtu-
ar se bëhet fjalë për projek-
tuesit të cilët kishin konkur-
ruar me shifrën “Hands”,
respektivisht “Majka”.
Ndërkaq, pasi shërbimet ad-
ministrative për ndjekjen e
procedurës kishin informuar
të gjithë garuesit me
vendimin për fituesit në fjalë,
u zbuluan edhe emrat e kom-
panive që fshiheshin pas
atyre shifrave. Konkretisht
bëhet fjalë për kompaninë
“BH ARKITEKTS DOOEL -
Tetovë” me shifrën “Hands”, e
cila është vlerësuar me
çmimin e parë dhe për kom-
paninë “Stidio IN Inxhinering
DOOEL – Shkup” me shifrën
”Majka” që është vlerësuar
më çmimin e tretë.

Në konkursin për për-
gatitjen e projektit ideor të
objektit të UNT-së, janë
paraqitur gjashtë projekte,
mirëpo gjatë selektimit të
parë, sipas analizës në vija
të trasha, katër nuk kanë
mundur të kalojnë në rrethin
e ngushtë të shqyrtimit apo
analizës së detajuar. Karak-
teristikë e këtij konkursi
është të gjitha projektet kanë
përfaqësuar tendenca të
ndryshme arkitekturore.
Sipas Jasharit, nuk ka pa-
sur dy projekte të të njëjtit

stil, që të mund të bëhej kra-
hasimi me njëri-tjetrin.
Thjeshtë, secili projekt ka
përfaqësuar një model të
ndryshëm nga tjetri. “Projek-
ti që është vlerësuar si kon-
cept mjaftë interesant, duke
pasuar parasysh lidhjen e
drejtpërdrejt me emërtimin e
vetë universitetit si dhe ten-
dencën për të përfaqësuar në
aspektin arkitekturor sa më
denjësisht një institucion të
arsimit të lartë, është projek-
ti me shifrën ‘Hands’ dhe që
figurativisht shpreh duart e
Nënë Terezës. Marrë në
përgjithësi është vlerësuar
koncepti i këtij projekti”,
sqaroi kryetarja e Komisionit
profesional për projektin ide-
or të objektit të UNT-së. 

Jashari, me profesion
arkitekte, thotë gjithashtu se
struktura e projektuar nga
“Hands”, pëveç se është mod-
erne, bën pjesë në ata struk-
turë që shprehin lehtësi lëviz-
je në ambient dhe që është
mjaft e rëndësishme, sidomos
për objektet që duhet të për-
faqësojnë institucione të
këtilla, sikurse është ndërte-
sa e një universiteti. Aspekti
funksional i këtij projekti,
plotëson më tej ajo, është në
nivele të larta. E, përveç
kësaj, Komisioni ka vlerësuar
lartë edhe tiparin e ndriçimit
maksimal natyror, pasi kor-
respondon me kërkesën për
kursim energjetik. Mjaft e
rëndësishme, sipas saj, është
edhe ndërlidhja mes dy
strukturave, që është ideuar
në aspektin figurativ si të
ishin dy duart e Nënë

Terezës. E bukura e kësaj
zgjidhje ideore, është se pjesa
që bën ndërlidhjen e dy
strukturave, krijon mes tyre
një hapësirë e cila mund të
shfrytëzohet për qëllime të
shumta, ndërsa në pjesën e
sipërme të saj mbulohet me
simbolin e vetë Universitetit
“Nënë Tereza”. Kjo pjesë ka
qëllimin e socializmit. 

Rektori Aziz Pollozhani,
duke shprehur besimin e
plotë në profesionalizmin e
anëtarëve të Komisionit, tha
se shumë shpejt UNT do të
nis me Planin e zbatimit.
Koha më e përafërt për fillim-
in e këtij plani pritet të jetë
shkurti i 2018-ës, pasi në
ndërkohë Ministria e Arsimit
dhe Shkencës në
bashkëveprim me Ministrinë
e Lidhjeve dhe Transportit
duhet të sigurojnë se toka në
të cilën do të nisin punimet
nuk ka asnjë kontekst pronë-
sor-juridik. Vetëm pasi të
vërtetohen çështjet pronë-
sore-juridike, mund të shpal-
let konkurs për firmat që do
të ndërtojnë objektin sipas
projektit të idejuar nga “BH
ARKITEKTS DOOEL –
Tetovë”. Për këtë qëllim, në
buxhetin e tre viteve të
ardhshme, Qeveria ka plani-
fikuar 21 milion euro,
konkretisht nga 7 milionë për
secilin viti. Për godinën e
UNT-së, te hapësirat e ish-
Kazermës “Ilinden” janë
ndarë mbi 30 mijë metra ka-
trorë ku përveç kabineteve
dhe amfiteatrove, objekti do
të shoqërohet edhe me një
palestër dhe pishinë.

Haçison për dyert e hapura të aleancës euroatlantike

Maqedonia mund të jetë vendi i ardhshëm anëtar i NATO-s

Shpallen fituesit e Konkursit për projektin ideor të UNT-së

“BH Arhitekts” fiton me 
“dy duart e Nënë Terezës”

“Projekti që është vlerësuar si
koncept mjaft interesant, duke
pasuar parasysh lidhjen e
drejtpërdrejt me emërtimin e
vetë universitetit si dhe
tendencën për të përfaqësuar
në aspektin arkitekturor sa më
denjësisht një institucion të
arsimit të lartë, është projekti
me shifrën ‘Hands’ dhe që
figurativisht shpreh duart e
Nënë Terezës”, tha Teuta
Kajtazi Jashari, kryetare e
Komisionit profesional për
zgjedhjen e projektit ideor të
UNT-së

Koha

Shkup, 13 tetor - Të dielën,
më 15 tetor në Maqedoni
mbahen zgjedhjet lokale të
gjashtat me radhë që nga
pavarësimi vendit më
1991. Janë gjithsej
1.814.644 qytetarë me të
drejtë vote edhe atë në
3480 vendvotime sa ka
formuar Komisioni
Shtetëror Zgjedhor për
këto zgjedhje, në 80 ko-
muna dhe në Qytetin e
Shkupit. Në zgjedhje
lokale garojnë 19 subjekte
politike për kryetar të ko-
munave dhe për këshill-
tar komunal, prej tyre 15
janë parti politike dhe 4
koalicione të partive poli-
tike, ndërsa janë 64 sub-
jekte zgjedhore nga grupet
e qytetarëve. Interesimi do
të jetë i madh për
vëzhgimin e këtyre zgjed-
hjeve, si nga organizmat
vendor - ashtu dhe ata
ndërkombëtare me mbi
500 vëzhgues nga OSBE-
ODIHR, vendet fqinje,
atyre nga rajoni dhe Ru-
sia, si dhe mbi 2000
vëzhgues nga organizatat
joqeveritare vendore. Nga
lista zgjedhore, në listë të
posaçme janë 77.071 per-
sona që në përputhje me
regjistrimin e organizmit
kompetent, janë në punë
të përkohshme ose qën-
drim jashtë vendit, 1.882
janë nga lista e personave
që vuajnë një dënim me
burg ose janë në
paraburgim, 9 votues janë
nga lista e personave që
në përputhje me
regjistrimin e Ministrisë së
Punës dhe Politikës So-
ciale udhëhiqen si persona
të brendshëm të shpërn-
gulur. Nga renditja e sub-
jekteve politike, e para në
fletëvotim do të jetë PSDM,
e dyta koalicioni Aleanca
për Shqiptarët (UNITETI-
RDK), e treta BDI, e katër-
ta Koalicioni për Manas-
tirin BDI-BESA-ASH, e
pesta Koalicioni "Së
Bashku për Gazi Babë"
me partitë BESA-BDI-
ASH, e gjashta LPM, e
shtata VMRO-DPMNE, e
teta Lëvizja Popullore e

Turqve, e nënta Aleanca
për Shqiptarët, e dhjeta
TMRO, e 11-ta Partia
Demokratike e Turqve,
GROM në vendin e 12-të,
Koalicioni i partive i krye-
suar nga VMRO-DPMNE
është i 13-ti, BESA e 14-
ta, PDSH e 15-ta, E Majta
e 16-ta, PPD e 17-ta, Lid-
hja e Romëve e 18-ta,
ndërkaq LSDM e 19-ta.
Rrethi i dytë i zgjedhjeve
është caktuar dy javë më
vonë, më 29 tetor.
Përveçse OSBE-ODHIR-it,
që do t’i monitorojë zgjed-
hjet me 336 vëzhgues ,
mbi 2000 anëtarë nga or-
ganizata joqeveritare
MOST do t’i monitorojë zg-
jedhjet lokale të 15 tetorit.
Siç ka paraparë MOST,
me këtë do të mbulohen
gjysma e vendvotimeve në

të gjitha komunat.
Ndërkaq Misioni i OSBE-
ODIHR do ta vlerësojë
harmonizimin e këtyre zg-
jedhjeve me angazhimet e
OSBE-së dhe me obligimet
dhe standardet e tjera
ndërkombëtare për zgjed-
hje demokratike, si dhe
me rregullat vendore. Si
pjesë e procesit të
vëzhgimit misioni
OSBE/ODHIR-it ka nd-
jekur edhe raportimin e
mediumeve për fushatën.
Në ditën e zgjedhjeve
vëzhguesit do ta ndjekin
hapjen e vendvotimeve,
votimin, numërimin e
fletëvotimeve dhe mbled-
hjen e rezultateve Misioni
i OSBE-se do të publikojë
një raport periodik gjatë
punës së vet, në ditën e
zgjedhjeve, do të jepet

deklaratë për rezultatet
dhe konstatimet fillestare,
përderisa raportin për-
fundimtar për vëzhgimin
do ta publikojë rreth tetë
javë pas përfundimit të
procesit zgjedhor. Zgjed-
hjet d ti ndjek edhe Komi-
sioni Qendror Zgjedhor I
Kosovë që ka marr akred-
itim nga Komisioni
Shtetëror Zgjedhor i Maqe-
donisë. Gjithashtu zgjed-
hjet do ti monitorojë edhe
vëzhgues nga Shqipëria,
Këshilli i Evropës, si dhe
vëzhgues nga Rusia dhe
vendet tjera fqinje Serbia,
Bullgaria dhe Greqia. Për
mbajtjen zgjedhjeve të
qeta dhe pa incidente Min-
istria e Punëve të Brend-
shme me rreth dy mijë
policë do të jetë ditën e zg-
jedhjeve. Komisioni

Shtetëror i Zgjedhjeve
(KSHZ) paralajmëroi se të
dielën, në ditën e zgjed-
hjeve lokale do t'i mbajë
tre konferenca shtypi, në
orën 11:00, në orën 14:00
dhe në orën 18:00. Në
konferencat për shtyp do
të publikohen informa-
cione për jehonën dhe për
rrjedhën e votimit deri në
orën 10:00, deri në orën
13:00 dhe deri në orën
17:00. Konferencat do të
hapen për mediat vendore,
vëzhguesit e akredituar
vendor dhe të huaj, gaze-
tarët e huaj të akredituar,
si dhe për përfaqësuesit e
autorizuar të shtruesve të
listave të kandidatëve. Pas
mbylljes së vendvotimeve
në orën 19:00, KSHZ në
vazhdimësi do t'i publiko-
jë rezultatet jozyrtare
paraprake të zgjedhjeve
lokale. 

Linjë telefonike për shkelje të
të drejtës zgjedhore

Të dielën më 15 tetor,
në ditën e mbajtjes së
raundit të parë të Zgjed-
hjeve lokale 2017, të gjitha
shtatë zyrat e Avokatit të
Popullit në Shkup, Mana-
stir, Kërçovë, Kumanovë,
Strumicë, Tetovë dhe
Shtip, prej orës 7:00 e deri
në orën 19:00 do të jenë të
hapura për qytetarët, me
qëllim që t'u ndihmohet në
realizimin dhe mbrojtjen e
të drejtave të tyre. Përveç
personalisht në zyrat qyte-
tarët parregullsitë zgjed-

hore mund t'i denoncojnë
edhe në numrat e telefon-
ave në zyrën në Shkup 02
3129-327 dhe 3129-367,
në Manastir në 047 242-
310, në Kërçovë në 045
228-586, në Kumanovë në
031 431-488, në Strumicë
në 034 329-996, në Tetovë
në 044 344-082 dhe në
Shtip në 032 389-701.
Avokati i Popullit, Ixhet
Memeti në njoftim e thek-
son rëndësinë e respek-
timit të të drejtës së shpre-
hjes së lirë të vullnetit të
qytetarëve, si një ndër të
drejtat njerëzore funda-
mentale, që kontribuon
për krijimin e institucion-
eve demokratike dhe
funksionale për një
shoqëri të shëndoshë
demokratike. Në këtë drej-
tim, Avokati i Popullit
apelon deri të të gjithë,
ndërsa veçanërisht deri te
organet kompetente, në
suaza të mundësive dhe
kompetencave të tyre të
kontribuojnë për zbatimin
e zgjedhjeve në të cilat vo-
timi do të zhvillohet lir-
shëm dhe pa pengesë, në
pajtim me ligjin dhe në
mënyrë konsekuente do të
respektohen të drejtat e
njeriut.

Zyra e Komitetit të Helsinkit
e hapur të dielën

Komiteti i Helsinkit për
të Drejtat e Njeriut të Re-
publikës së Maqedonisë
informon se të dielën, Zyra
e Komitetit do të jetë e ha-
pur gjatë tërë ditës me qël-
lim që t'u mundësojë qyte-
tarëve të denoncojnë
shkelje të së drejtës zgjed-
hore gjatë Zgjedhjeve
lokale. "Komiteti i inkura-
jon të gjithë qytetarët të
cilët konsiderojnë se e
drejta e tyre zgjedhore
është shkelur ta denonco-
jnë rastin në Zyrën e
Komitetit e cila ndodhet
në rrugën "Naum Nau-
movski Borçe" nr. 83 në
Shkup. Në rast se qyte-
tarët nuk kanë mundësi
të vijnë deri te zyrat tona,
rastet e shkeljes së të
drejtës zgjedhore mund t'i
denoncojnë edhe përmes
numrit të telefonit 02-
3119-073", theksojnë nga
Komiteti i Helsinkit. Kra-
has denoncimit personal
dhe me telefon, theksohet,
është mundësuar edhe de-
noncim përmes e-postës
në helkom@mhc.org.mk.
Denoncimet përmes e-
postës duhet të përmba-
jnë prononcim të shkurtër
për shkeljen e ndodhur,
lokacionin (njësinë zgjed-
hore dhe numrin e vend-
votimit) dhe kohën ku ka
ndodhur shkelja e të
drejtës zgjedhore. Qyte-
tarët, shtohet, mund të
dërgojnë denoncimet duke
i shënuar të dhënat e tyre
personale apo anonime,
ndërsa të gjitha de-
noncimet deri te Komiteti
do të hetohen plotësisht
me qëllim që të verifikohet
besueshmëria e tyre.

Zgjedhjet lokale më 15 dhe 29 tetor janë një mundësi për  qytetarët që t'i shprehin pikëpamjet
e tyre për drejtimin në të cilin komunat e tyre duhet të lëvizin në të ardhmen. BE i inkurajon
faktorët ta shfrytëzojnë procesin zgjedhor që ta konfirmojnë dhe ta tregojnë përkushtimin e
tyre të vlerave demokratike dhe sundimin e së drejtës, theksohet në deklaratën e përbashkët të
BE-së dhe të ambasadave të vendeve-anëtare të BE-së në Maqedoni në prag të zgjedhjeve
lokale. "U bëjmë thirrje liderëve partiak dhe anëtarët e partive të mundësojnë mbajtjen e
zgjedhjeve pa frikësime dhe dhunë. Përkujtojmë në rëndësinë që të bëhet ndarje e qartë mes
aktiviteteve dhe resurseve shtetërore dhe partiake para së gjithash, gjatë kohës së, dhe pas
zgjedhjeve. U bëjmë thirrje mediave t'u sigurojnë qytetarëve informim të shumëllojshëm dhe
objektiv i cili u nevojitet që të sjellin vendim të informuar në ditën e zgjedhjeve. E nënvizojmë
rëndësinë e vëzhguesve ndërkombëtar të zgjedhjeve, veçanërisht të OSBE/ODIHR. Çdo votë
është e rëndësishme. U bëjmë thirrje të gjithë qytetarët ta përmbushin të drejtën e tyre
demokratike të votës, dhe në këtë mënyrë ta formësojnë ardhmërinë e komunave të tyre",
theksohet në deklaratën e përbashkët të Delegacionit të BE-së dhe të ambasadave të vendeve-
anëtare të BE-së në Shkup.

BE THIRRJE PËR ZGJEDHJE DEMOKRATIKE 

Komisioni Shtetëror Zgjedhor filloi me distribuimin dhe
pranim-dorëzimin e materialit të besueshëm zgjedhor në
komisionet zgjedhore komunale për zgjedhjet lokale të
caktuara për të dielën. Sipas informacioneve të Komisionit
Komunal Zgjedhor në Tetovë, në gjashtë komunat në
rajonin e Pollogut, të drejtë vote kanë 180.668 votues të
regjistruar. Me këtë, në 117 vendvotime e Tetovës të drejtë
vote kanë 82.888 votues, në Tearcë në 30 vendvotime të
drejtë vote kanë 22.028 votues. Në Komunën e Jegunocit
në 21 vendvotime të drejtë vote kanë 10.268 votues. Në
Bogovinë gjithsej në 38 vendvotime të drejtë vote kanë

27.237 votues. Në Bërvenicë, në 24 vendvotime të drejtë
vote kanë 15.186 votues dhe në Zhelinë, në 35
vendvotime - 23.061 votues. Gjithsej në këto gjashtë
komuna ka 265 vendvotime. Në pajtim me afatin
zgjedhor, Komisioni Shtetëror Zgjedhor  materialin
zgjedhor e dorëzon në komisionet zgjedhore komunale
më së voni në afat prej 72 orësh para ditës së përcaktuar
për mbajtjen e zgjedhjeve, ndërsa komisionet zgjedhore
komunale janë të obliguara një ditë para ditës së
përcaktuar për mbajtjen e zgjedhjeve, ta dorëzojë
materialin zgjedhor në këshillat zgjedhore.

NË POLLOG, 265 VENDVOTIME ME 180 MIJË VOTUES

Për herë të gjashtë votohet në zgjedhje lokale

Maqedonia nesër voton
Në zgjedhjet e së dielës lokale
garojnë 19 subjekte politike
për kryetar të komunave dhe
për këshilltarë komunal, prej
tyre 15 janë parti politike dhe
katër koalicione të partive
politike, ndërsa janë 64
subjekte zgjedhore nga grupet
e qytetarëve. Interesimi do të
jetë i madh për vëzhgimin e
këtyre zgjedhjeve, si nga
OSBE dhe organizmat tjerë
ndërkombëtar me rreth 500
vëzhgues dhe mbi 2000
vëzhgues nga organizatat
joqeveritare vendore

Koha



4
Koha
E SHTUNË
14 TETOR |2017|

Mjetet financiare të ndara nga arka e buxhetit e që kanë qenë në dispozicion për
dhënien e ndihmës falas juridike për kategoritë e ndryshme të qytetarëve, ka shkuar
deri në 3 milionë denarë, ose rreth 50 mijë euro Aktuale

Një grua e vdekur është
gjetur në Vardar

Një grua e moshës prej rreth 70 vjet, të enjten
në orën 12:50, është gjetur në ujërat e lumit
Vardar në vendin "Dollni Duqani" në Veles,
nga ana e një qytetari, kumtoi MPB. Pas autor-
izimit të prokurorit publik, ekspertizë në
vendin e ngjarjes ka kryer ekipi i SPB Veles. Po
ndërmerren masa për konfirmimin e identitetit
të personit dhe ndriçim të plotë të rastit.

Një shkupjan gjendet 
i vdekur në makinë

Një shkupjan i vdekur i moshës 42 vjeçare,
mbrëmë një orë e 40 minuta pas mesnate
është gjetur në një makinë "Hjundai" nga
kalimtarë të rastit, kumtoi policia. "Në Njësinë
për informacione dhe komanda Shkup, nga
ana e Ndihmës së shpejtë mjekësore, ishte
denoncuar se në rrugën "Orce Nikollov" në
Shkup nga ana e kalimtarëve të rastit në au-
tomjetin e udhëtimit "Hjundai" me targa të
Shkupit është gjetur një shkupjan i vdekur
G.S (42), theksohet në kumtesë. Me urdhër të
prokurorit publik trupi i të vdekurit është
dorëzuar për autopsi.

Vazhdojnë vjedhjet 
në Gostivar

51 vjeçari S.I nga fshati Banjicë e Poshtme, të
enjten mbrëma ka denoncuar se persona të
panjohur kanë kryer vjedhje të rëndë në
shtëpinë e tij. Sipas denoncimit, pas hapjes me
forcë të dritares hajnat ata nga dhoma e gjumit
kanë marrë një çantë për femra ku ka pasur
2500 euro, tre orë dore dhe një telefon celularë.
Më pas në një dhomë tjetër kanë marrë po
ashtu nga një çantë për femra 100 euro, 3000
denarë, libra fetarë dhe një kartelë elektronike
shëndetësore. Vlera e përgjithshme e kësaj
vjedhje është përllogaritur mbi 210 mijë
denarë. Vjedhje po ashtu është regjistruar edhe
në qytetin e Gostivarit në shtëpinë e 52 vjeçar-
it A.S. Sipas policisë, hajnat kanë shfrytëzuar
mungesën e familjarëve dhe përmes derës së
ballkonit kanë hyrë brenda dhe kanë marrë dy
televizor dhe një llap top, vlera e të cilëve është
përllogaritur mbi 150 mijë denarë.

Tenton të helmohet 
59 vjeçari

Policia ka njoftuar se të enjten pasdite në Spi-
talin e Përgjithshëm në Gostivar është sjellë 59
vjeçari XH.K nga Balindolli, i cili ka tentuar të
helmohet me një përbërje të panjohur. Të
njëjtit i është ofruar ndihmë mjekësore dhe më
pas është transferuar në Klinikat e Shkupit.
Punohet në zbardhjen e plotë të këtij rasti për
motivet që detyruan 59 vjeçarin të marrë këtë
hap. 

Shkup, 11 aksidente me 
një të lënduar rëndë

Gjithsej 11 aksidente trafiku kanë ndodhur
gjatë ditës së enjte në rajonin e SPB Shkup. Në
një prej tyre, më rëndë është lënduar një per-
son, në katër lëndime të lehta trupore kanë
marrë pesë persona, ndërsa gjashtë aksidente
kanë kaluar vetëm me dëm material. Siç infor-
mon MPB-ja, dje policia ka zbuluar dhe sank-
sionuar pesë shoferë të cilët kanë lëvizur me
shpejtësi më të madhe se e lejuara, 11 shoferë
janë përjashtuar nga komunikacioni për
shkak të drejtimit të automjetit para se të
marrin të drejtën e drejtimit të automjetit mo-
torik, si dhe 13 persona të cilët e kanë drejtu-
ar automjetin me skadim të afatit të lejes së
qarkullimit. Janë sanksionuar edhe katër
shoferë të cilët kanë kaluar në udhëkryq në
dritën e kuqe të semaforit, një shofer për
shkak të rreshtimit jo adekuat dhe katër këm-
bësorë të cilët kanë kaluar jashtë vijave të
shënuara për ta. Janë takuar edhe 51 autom-
jete të parkuara në mënyrë të papërshtat-
shme. Nga MPB-ja informojnë edhe se me
ndihmën e automjetit special karrotrec, janë
larguar 57 automjete. (O.Xh)

Kronikë

Shkup, 13 tetor - Qeveria
sot i zbardhi tri raste për
furnizime, tenderë dhe
marrëveshje të dakorduara
nga pushteti i kaluar për të
cilën ekzistojnë indikacione
kryesore se me to i është
shkaktuar dëm Buxhetit të
Republikës së Maqedonisë.
Zëdhënësi i Qeverisë, Mile
Boshnjakovski në konfer-
encë për shtyp theksoi se
është kërkuar hetim prej
Ministrisë së Brendshme,
si dhe fillim i procedurës
para prokurorisë
shtetërore. Rasti i parë ka
të bëjë për furnizimin e
biletave të aeroplanëve nga
Shërbimi për punë të
përgjithshme dhe të për-

bashkëta (SHPPP) në peri-
udhën prej vitit 2014 deri
në vitin 2017. Është për-
caktuar se personat
përgjegjës në SHPPP pas
tenderit të publikuar për
furnizimin e biletave të
aeroplanëve kanë dorëzuar
kërkesë për oferta vetëm
në një operator dhe jo deri
tek të gjithë që kanë qenë
të obliguar me marrëvesh-

jet kornizë. Në këtë rast
Qeveria kërkon nga MPB
të zbatojë hetim. Rasti i
dytë, sipas dokumenteve
me të cilat disponojnë
shërbimet e Qeverisë, ka të
bëjë me furnizime të
dyshimta në Shoqërinë ak-
sionare për ekonomizim
me hapësirë banesore dhe
afariste nga kompania
"Atrium" nga Vevçani. Në

këtë rast ekzistojnë indika-
cione se janë shfrytëzuar
çmime damping për mallra
dhe shërbime për të cilat
realisht është ditur se nuk
do të furnizohen me qëllim
që kjo kompani të renditet
si më e mira në procedurën
e tenderit. Kështu për për-
punimin dhe vendosjen e
dritareve prej metali dhe
ndriçueseve kompania ka
ofruar çmim prej 98 denarë
për një metër katror, ndër-
sa çmimi tregtues i këtij
shërbimi është 4.800
denarë. Në këtë rast Qeve-
ria kërkoi nga MPB të het-
ojë se si kompania "Atri-
um" e ka ditur që më parë
se cilat produkte dhe shër-
bime do të furnizohen.
Zëdhënësi Boshnjakovski
kumtoi se gjithashtu kjo
kompani në realitet ka kry-
er shërbime artizanale me
çmime të cilat janë shumë-
fish më të larta se çmimet
e tregut për shembull i ka
marrë 20 mijë denarë në
orë për zhvendosje nga

Omer XHAFERI

Shkup, 13 tetor - Ndihma
falas juridike, të cilën e
ofron Ministria e Drejtë-
sisë, në të ardhmen pritet
të përfshijë një pjesë më të
madhe të shoqërisë, me
theks të veçantë atë kate-
gori në procedurat penale
pranë instancave gjyqë-
sore. Ligji për ndihmën
falas juridik, i cili hyri në
fuqi hyri në vitin 2010,
sipas Propozim-strategjisë
për reforma në gjyqësor, të
përgatitur së fundmi nga
Ministria e Drejtësisë,
thuhet se do të plotësohet
në drejtim të thjeshtëzimit
të procedurës për shfrytëz-
im të kësaj të drejte ju-
ridike nga ana e kategorive
të prekura sociale. Ministri

i Drejtësisë, Bilen Saliji, në
një prononcim zyrtar për
gazetën KOHA, thotë se
Këshilli për reforma në
gjyqësor dhe grupi punues
është duke i hartuar dhe
shqyrtuar pjesët se ku
duhet Ligji për ndihmën
falas juridike të pësojnë
ndryshime. "Pas përpilimit

të tekstit të plotë, ky
propozim-ligj do t’i dorëzo-
het Qeverisë, ndërkohë kur
pritet që ky Ligj të futet në
procedurë parlamentare,
ende nuk mund të jap
përgjigje përfundimtare.
Qëllimi i ndryshimit të këtij
Ligji, në radhë të parë
pritet të bëhet për shkak

të përfshirjes më të madhe
të kategorive sociale,
gjegjësisht t’ju mundëso-
het kategorive më të preku-
ra të shoqërisë qasje më të
lehtë deri te ndihma falas
juridike që e ofron minis-
tria. Realisht, ne kemi kon-
statuar se ka pasur shumë
indikatorë se pse kjo ndih-
më nuk është shfrytëzuar
edhe aq, duke filluar nga
kriteret dhe kushtet rig-
oroze për pranimin e kësaj
ndihme, si dhe mungesë e
informimit dhe edukatës së
mjaftueshme të popullatës
se realisht atyre ju takon
shfrytëzimi i drejtës ju-
ridike. Gjatë përpilimit të
Ligjit të ri, të gjitha këto
vërejtje dhe probleme do të
merren parasysh”, tha
ministri Saliji. Plotësimi i
Ligjit për ndihmën falas ju-
ridik, sipas reforma të par-

BILEN SALIJI

Realisht, ne kemi konstatuar se ka
pasur shumë indikatorë se pse kjo

ndihmë nuk është shfrytëzuar edhe aq, duke
filluar nga kriteret dhe kushtet rigoroze për
pranimin e kësaj ndihme, si dhe mungesë e
informimit dhe edukatës së mjaftueshme të popullatës se
realisht atyre ju takon shfrytëzimi i drejtës juridike. Gjatë
përpilimit të Ligjit të ri, të gjitha këto vërejtje dhe
probleme do të merren parasysh

Zbardhen edhe tri raste të keqpërdorimeve
të pushtetit të kaluar

3000 euro në muaj për djalin
e nacionalistit Risto Nikovski

Si shembull u theksua se
këshilltari i Gruevskit,
Aleksandar Nikovski, (djali i
nacionalistit Risto Nikovski)
krahas kompensimit mujor
prej 3000 euro, të cilin e ka
marrë në baza të ndryshme ka
marrë para prej Buxhetit me
vlerë prej 217.490 euro.
Kështu, Nikovski për bileta
aeroplani i ka shpenzuar mbi
30.000 euro, për shërbime
hotelierike 23.000 euro prej
të cilave 5.400 denarë për një
shishe ujë Ela, për verë 7.000
denarë...

Pranimi i ndihmës falas juridike do të thjeshtëzohet

Qasje më të lehtë 
në ndihmën falas juridike

Plotësimi i Ligjit për ndihmën
falas juridik, sipas reforma të
paralajmëruar në sferën e
gjyqësorit, pritet të ketë një
përmbajtje më të
qëndrueshme dhe më efikase,
gjegjësisht nga Ministria e
Drejtësisë thonë se do t’i
zhvillojnë mekanizmat për
mbikëqyrje të kualitetit të
punës që do të reflektohen nga
ofertat e ndihmës falas
juridike

Bankierët thonë se një gjë e tillë do të shkojë në mënyrë koordinuar dhe pa tronditje më
të madhe, ndërsa Maqedonia si ekonomi e vogël - nuk mund të ndikojë në trende të tilla
globale që do të prekin edhe në punën e sistemit bankar në shtet 5Aktuale

banesat në të cilat nuk janë
vendosur në mënyrë të drejtë
dhe 16 mijë denarë për për-
punimin dhe montazhin e
vitrinës prej drurit pa qelq.
Rasti i tretë ka të bëjë me
marrëveshjet për angazhimin
e Aleksandar Nikovski,
Xhorxh R. Peri dhe Jehshua
Shuki Glajtman për
bashkëpunëtorë të jashtëm
të ish-kryeministrit Nikolla
Gruevski. Nënshkrues i kë-
tyre marrëveshjeve është
shefi i atëhershëm i zyrës së
Gruevskit, Martin Protugjer.
Ekzistojnë indikacione se
nënshkrimi i Protugjerit
është në kundërshtim me
nenin 6 të Vendimit për
formimin e zyrës së kryetar-
it të Qeverisë. Si shembull u
theksua se këshilltari i
Gruevskit, Aleksandar
Nikovski, (djali i nacionalistit
Risto Nikovski) krahas kom-
pensimit mujor prej 3000
euro, të cilin e ka marrë në
baza të ndryshme ka marrë
para prej Buxhetit me vlerë
prej 217.490 euro. Kështu,
Nikovski për bileta aeroplani
i ka shpenzuar mbi 30.000
euro, për shërbime hote-
lierike 23.000 euro prej të
cilave 5.400 denarë për një
shishe ujë Ela, për verë
7.000 denarë... Për dhurata
këshilltari Nikovski i ka
dhënë 2.500 euro dhe për
taksi dhe lloje të tjera të
transportit 5.500 euro. Për
këtë rast Qeveria ka
dorëzuar kërkesë për
mendim në Prokurorinë
shtetërore.

alajmëruara në sferën e
gjyqësorit, pritet të sjellin një
përmbajtje më të qën-
drueshme dhe më efikase,
gjegjësisht nga Ministria e
Drejtësisë thonë se do t’i
zhvillojnë mekanizmat për
mbikëqyrje të kualitetit të
punës që do të reflektohet
nga ofrimi i ndihmës falas
juridike. Ndryshe, në përm-
bajtjen e tekstit të Propozim-
strategjisë për reforma në
gjyqësor për periudhën
2017-2022, thuhet se gjatë
viteve të kaluara, aq kohë sa
këto dispozita janë në fuqi,
janë regjistruar harxhime
për vetëm 39 avokat, nga
gjithsej 329 sa janë të
regjistruar për dhënien e
ndihmës falas juridike. Sis-
temi aktual i ofrimit të kësaj
ndihme, përveç nga
avokatët - përbëhet edhe
nga 30 juristë të pozicionuar
në Ministrinë e Drejtësisë
dhe juristë tjerë të
përkrahur nga shtatë
shoqata joqeveritare, detyrë
e të cilëve është ndërm-
jetësimi, sensibilizimi dhe
sigurimi i ndihmës falas ju-
ridike për të gjithë qyte-
tarëve e Maqedonisë. Mjetet
financiare të ndara nga arka
e buxhetit të Maqedonisë,
para këto të cilat deri tani
kanë qenë në dispozicion
për dhënien e ndihmës falas
juridike për kategoritë e
ndryshme të qytetarëve, ka
shkuar deri në 3 milionë
denarë, ose thënë ndryshe -
diku rreth 50 mijë euro. Kjo
shumë e të hollave, muaj më
parë nga ana e ambasadorit
Samuel Zhbogar është cilë-
suar si buxheti më i vogël në
Evropë sa i përket ndihmës
falas juridike, ndërkohë
sipas ministrit Saliji, në ko-
ordinim me Ministrinë e Fi-
nancave, në periudhën që
pason pritet të diskutohet
edhe për shqyrtimin e
mundësive që ky buxhet të
rritet. 

Fisnik PASHOLLI 

Shkup, 13 tetor - Bankierët
parashikojnë që në periudhën e
ardhshme, gradualisht do të
shtrenjtohen kamatat në Maqe-
doni. Pritet që shkallët e ka-
matës së pari të rriten në treg-
jet ndërkombëtare financiare,
që më vonë si trend të pasqyro-
hen edhe në shtetet e rajonit.
Aktualisht, vlera e kamatës në
tërë botën janë në shkallën më
të ulët historike. Tregu global fi-
nanciar ka mjete tepricë likuide
që detyron Bankën Qendrore
Evropiane, por edhe Bankën
Federale Amerikane, të puno-
jnë në drejtim të zvogëlim të
likuiditetit, e që nënkupton
edhe rritje të kamatave. Maqe-
donia, si pjesë e ekonomisë
evropiane dhe globale, gjithash-
tu nuk do të përjashtohet nga
ky proces. Thënë ndryshe, Rez-
ervat Federale Amerikane kanë
filluar gradualisht të ashpërso-
jnë politikën monetare, që si
trend pritet të ndiqet edhe nga
Banka Qendrore Evropiane e që
do të sjellë deri tek shtrenjtimi
i kapitalit në tërë botën si dhe
në Evropë. Bankierët thonë se
një gjë e tillë do të shkojë në
mënyrë koordinuar dhe pa
tronditje më të madhe, ndërsa
Maqedonia si ekonomi e vogël -
nuk mund të ndikojë në trende
të tilla globale që do të prekin
edhe në punën e sistemit
bankar në shtet.

“Në suaza afatgjate, kjo nuk
nënkupton se një gjë e tillë do të
ndodhë nesër, dhe nuk do të
thotë se do të ketë ndryshime të
shpejta. Megjithatë,
parashikimet janë të tilla që
duke filluar nga fundi i vitit
2018, do të kemi diçka të tillë
që do të transmetohet edhe në
Maqedoni” , thotë drejtori i Sh-
parkase Maqedoni, Gligor Bi-
shev. Sipas tij, se sa do të jetë
rritja e kamatave është mjaft
vështirë të thuhet, ndërsa ai që
do të qëllonte përgjigjen e kësaj
pyetjeje, do të ishte një nga in-
vestitorët më të pasur, duke
marrë parasysh se sa kom-
plekse dhe e vështirë është një
pyetje e tillë. Nga sektori i bizne-
sit konfirmojnë se në suaza
botërore, normat e interesit apo
kamatat ishin në nivele his-
torikisht të ulëta, megjithatë kjo
nuk vlente edhe për Maqe-
doninë, për shkak se vetëm fir-
mat më të mira fitojnë kamata
deri në 5 për qind, ndërsa ato
më të dobëta edhe kamata deri
8 për qind. 

“Një nga fajtorët kryesor për
këtë gjendje është si qeverisja e
kaluar, ashtu edhe kjo aktuale
- për shkak se vazhdon të hyjë
në borxh në tregun vendor që i
sjell bankat në një situatë ko-
mode që të mos duhet patjetër

të kreditojnë biznesin. Andaj
edhe e pritshme është që
bankat dëshirojnë të rriten ka-
matat për shkak se prej tyre re-
alizojnë fitimet më të mëdha.
Megjithatë, nuk pres që ka-
matat në Maqedoni të rriten, së
paku jo deri vitin e ardhshëm",
thotë konsulenti i biznesit,
Goran Rafajllovski. 

Vlerësohet se disa faktorë
ndikojnë në shkallët e kamatës
duke filluar nga shkalla
themelore e Bankës Popullore të
Maqedonisë, lëvizja e shkallëve
të kamatës në Eurozonë,
konkurrenca në tregun vendor,
efikasiteti i bankave, si dhe fak-
ti se si bankat menaxhojnë me
harxhimet e tyre. Shkalla refer-
ente themelore e Bankës Qen-
drore paraqet sinjal për bankat
komerciale se si lëviz politika
monetare në drejtim të liberal-
izimit apo shtrëngimit të saj.
Analistët ekonomik thonë se
politika monetare në tërë botën
çdoherë është para vendimeve
të vështira: kur gjërat shkojnë
mirë, Bankat Qendrore rrisin
normat e interesit për të paran-
daluar rritjen e inflacionit, si
dhe për të shmangur një hum-

bje të fuqisë blerëse të atyre që
kanë të ardhura të ulëta. Por
kur gjërat shkojnë keq, bankat
qendrore kanë tendencë për të
ulur normat e për ta bërë më
pak të shtrenjtë koston e
parasë, të kredisë për biznesin,
kredisë për individët etj, me sh-
presën se ky likuiditet shtesë
do të ndihmojë ekonominë të
shërohet.

Në ndërkohë, Rezervat Fed-
erale Amerikane në muajin qer-
shor miratuan vendimin për
rritjen e shkallës themelore të
dollarit për 0.25 për qind. Kjo
paraqet rritjen e dytë të saj pas
rritjes në muajin mars,
përkundër rritjes prej vetëm një
herë në vitin 2015 dhe 2016.
Tani pritet që intervali i shkallës
themelore të FED-it të jetë ndër-
mjet 1 dhe 1.25 për qind deri në
fund të vitit.

Shkalla themelore e ka-
matës ka një rëndësi të madhe
për shkak se paraqet kamatën,
sipas të cilës, bankat huazojnë
kapital në tregun bankar dhe
në bazë të saj - më vonë ndërlid-
hen edhe marzhat dhe rreziqet
e ndryshme që në fund i pagua-
jnë shfrytëzuesit e kredive

bankare. Nga ana tjetër, pritet
që në vitin 2018, edhe Banka
Evropiane Qendrore të fillojë të
ndjekë Amerikën, që do të sjel-
lë shtrenjtimin e kapitalit në
shtetet ku qarkullon euro, por
edhe në shtete e tjera evropiane
që në mënyrë indirekte kanë
lidhur ekonomitë e tyre na-
cionale me euron, si me euroz-
imin e ekonomive të tyre apo
përdorimin e euros si valutë të
dytë, duke përfshirë këtu edhe
eksportin dërmues në shtetet e
BE-së. Nga ana tjetër,
përkundër kamatave të ulëta që
i imponoi Banka Popullore e
Maqedonisë viteve të kaluara,
trendi i uljes së kamatave të
kredive aktualisht rrjedh në
mënyrë të ngadalshme. Ulja e
shkallës referente të kamatës
së BPRM-së, që shërben si ori-
entim për lëvizjen e kamatave të
kredive, nuk ka sjellë përfitime
më të mëdha për qytetarët dhe
bizneset. Të dhënat e Bankës
Popullore tregojnë se në muajin
qershor të këtij viti, shkalla e
përgjithshme e kamatave të
kredive në denarë dhe deviza
ishte 6 për qind, ndërsa e kur-
simeve së bashku në denarë
dhe deviza ishte 1.6 për qind.
Nga ana tjetër, shkallët e ka-
matave të kredive në denarë
ishin 6.3 për qind, ndërsa të
kursimeve në denarë ishin 2.2
për qind. Uljen e butë të ka-
matave të kredive në Maqedoni
e tregon edhe krahasimi i nivelit
të tyre në mesin e vitit 2017
dhe muajit mars të vitit 2015.
Në muajin mars të vitit 2015,
shkalla e përgjithshme e ka-
matave të kredive në denarë
dhe deviza ishte 7 për qind,
ndërsa e kursimeve së bashku
në denarë dhe deviza ishte 2.4
për qind. Nga ana tjetër,
shkallët e kamatave të kredive
në denarë ishin 7.3 për qind,
ndërsa të kursimeve në denarë
ishin 3.2 për qind. 

Sipas të dhënave të Entit Shtetëror të Statistikës, në gusht 2017, çmimet e shitjes të prodhuesve të produkteve
industriale janë më të larta për 0.5% në nivel mujor, ndërsa për 2.7% në nivel vjetor. Në gusht 2017, në krahasim
me korrikun 2017, çmimet e shitjes të prodhuesve të produkteve industriale janë më të larta në sektorin e Minierës
dhe nxjerrjes së gurëve për 2.9%, në sektorin e Industrisë së përpunimit për 0.3% dhe në sektorin e Furnizimit me
energji elektrike, gaz, avull dhe ajër të kondicionuar për 0.2%. Në gusht të këtij viti, në krahasim me gushtin 2016,
çmimet e shitjes së prodhuesve të produkteve industriale, janë më të larta ne sektorin e Minierës dhe nxjerrjes së
gurëve për 21.7%, në sektorin e Industrisë së përpunimit për 1.4%, ndërsa më të ulta në sektorin e Furnizimit me
energji elektrike, gaz, avull dhe ajër të kondicionuar për 0.3%.

RRITEN ÇMIMET E PRODUKTEVE INDUSTRIALE

Ministria e Punës dhe Politikës Sociale (MPPS) nuk precizon se a pranon
ose jo vazhdimin e pushimit të lindjes, shkruan gazeta KOHA. Ministrja
Mila Carovska thotë se para sjelljes së vendimit për dyfishimin e pushimit
të lindjes, duhet të vërtetohet se sa gra në shtet kërkojnë punë në
mënyre aktive. “50 për qind e grave në Maqedoni llogariten si popullatë
joaktive. Këtu duhet të bëjmë një balancim mes asaj se çka do të fitojmë
dhe çka do të humbim nëse kemi 18 muaj pushim të lindjes”, thotë
ministrja Carovska. Sipas saj, edhe me rritjen e kapacitetit të çerdheve –
mund tu ndihmohet nënave në procesin e kujdesit ndaj fëmijëve.
Kërkesën për vazhdimin e pushimit të lindjes duhet ta shqyrtojë
Parlamenti pasi shoqata qytetare “450 pushim lindjes” i ka grumbulluar
nënshkrimet e duhura për ndryshim të Ligjit për marrëdhënie pune, në
vend që 9, pushimi i lindjes të zgjasë 18 muaj.

MPPS NUK PRECIZON SE A E PRANON OSE 
JO DYFISHIMIN E PUSHIMIT TË LINDJES 

Politikat monetare

Rriten kamatat 
Rezervat Federale Amerikane
kanë filluar gradualisht të
ashpërsojnë politikën monetare,
që si trend pritet të ndiqet edhe
nga Banka Qendrore Evropiane e
që do të sjellë deri tek
shtrenjtimi i kapitalit në tërë
botën si dhe në Evropë

Shikuar sipas bankave më së shumti kredi ka dhëne “Komercijalna banka”
në vlerë prej 597 milion euro apo një të katërtën e kredive të përgjithshme të
lejuara nga të gjitha bankat gjatë gjashtë muajve të parë Aktuale

                                                                                         
          REPUBLIKA E MAQEDONISË 

        KOMUNA E ZHELINËS 
 

Në bazë të nenit  35 dhe 51  të  Ligjit  për planifikim  hapësinorë dhe urbanistik  ("Gazeta zyrtare e RM-së " nr. 
199 /14, 44/15, 44/15, 193/15  31/16, 163/ 16)  neni  50  pika  4  nga Ligji për vetëqeverisje lokale (,,Gazeta  
zyrtare e RM-së “ nr. 5/ 02) ,   neni 49  të  Statutit të komunës së Zhelinës, Kryetari i komunës së Zhelinës   
sjell: 
 

NJ  O  F  T  I M 
 
 Për organizim të prezantimit Publik  dhe   anketës publike të “ Projektit arkitektonik-urbanistik për 
formim të parcelës ndërtimore PN 1.1. me destinim G2- Industri e lehtë,prej së cilës do të  formohen parcelat  
ndërtimore  në  pjesë të  PK. nr.  2178  KK Zhelinë  të Planit urbanistik jashtë vendbanimit PK Zhelinë dhe PK 
Grupçin, pronë e  Shoqërisë  ” RVM RUBBER VAST MENAXHMENT ” sh.p.k., prej fshati POROJ,   
punuar Sh.T.Sh. “ BILD URBAN ” sh.p.k.nj.p. Shkup,  me numër teknik 08012–55/17 „. 
 
 Kufijtë  e gjithpërfshirjes janë paraqitur grafikisht dukshëm në hapësirat e komunës së Zhelinës. 
Anketa publike dhe prezantimi  publik për “ Projektit arkitektonik-urbanistik për formim të parcelës 
ndërtimore PN 1..1. me destinim G2- Industri e lehtë  ”do të kryhet me nxjerrjen në tabelën e shpalljeve të 
komunës së Zhelinës. 
Anketa  publike do të zgjat 5 ( pesë) ditë pune edhe atë prej   23. 10. 2017   deri    27. 10. 2017 v, ndërsa 
Prezantimi  publik me prezantim profesional të planit do të mbahet në ditën  27. 10. 2017 vit (e Premte )   në 
ora 12,00 në hapësirat e komunës së Zhelinës ( salla  e madhe në katin e dytë) 
Qytetarët e interesuar dhe personat juridik në afatin e paraparë, në fletat anketuese të përgatitura  nga komuna e 
Zhelinës, do të mund ti japin vërejtjet e tyre dhe në  kohë  ti dorëzojnë në komunë. 
 

                                                                                                                                     Komuna e Zhelinës 
                                                                                                                                                 Kryetar, 

                                                                                                                              Fatmir Izairi 

 Nr. P 1514/2017 
SHPALLJE PUBLIKE  

(në bazë të nenit 48 paragrafi 2 i Ligjit për përmbarim (Gaz. Zyrtare nr. 72 të datës 12.04.2016) 
 
Përmbaruesi Aleksandar Kuzmanovski nga Gostivari në bazë të kërkesës për realizim të përmbarimit nga kreditori 
HalkBanka SHA Shkup nga Shkupi me seli në rr. Sveti Kiril i Metodi nr. 54, bazuar në dokumentin përmbarues ODU nr. 
1570/15 të datës 22.12.2015 të noterit Bashkim Elezi Gostivar, kundër borxhliut Arif Arifi nga Gostivari me banim në f. 
Raven, dhe borxhliut pengmarrës Milaim Arifi nga Gostivari me vendbanim në f. Raven, për realizim të përmbarimit në 
vlerë prej 3.050.819,00 den, më datë 12.10.2017: 

FTON  
Borxhliun Arif Arifi nga Gostivari me seli në f. Raven, për shkak të parashtrimit të: 

- Procesverbal për shitje të patundshmërisë përmes ankandit publik me gojë në bazë të nenit 186 paragrafi 
(4) të LP nga data 21.09.2017 të Përmbaruesit Aleksandar Kuzmanovski nga Gostivari, 

- Konkluzion për Shitje të dytë publike me gojë në bazë të nenit 179 paragrafi (1), nenit 181 paragrafi (1) 
dhe nenit 182 paragrafi (1) nga LP nr. P 1514/2017 të datës 09.10.2017 të Përmbaruesit Aleksandar 
Kuzmanovski nga Gostivari, 

Në afat prej 1 (një) dite duke konsideruar nga data e publikimit të kësaj thirrje publike në shtypin ditor.  
PARALAJMËROHEN borxhliu Arif Arifi se mënyra e këtillë e dorëzimit konsiderohet si mënyrë e rregullt dhe se 
pasojat negative të cilat mund të dalin do t’i bartë vetë pala. 

KJO ËSHTË SHPALLJA E PARË. 
                                                                                                            Përmbarues  

                                                                                                 Aleksandar Kuzmanovski  

Publicitet

U R G J E N T I S H T
Shitet shtëpi në lagjen Serava-Shkup në rr. “7 korriku” nr. 8 afër spitalit

gjinekologjik, shtëpia është e ndërtimit të ri me dokumentacion të
kompletuar. Kontakt tel. 070-775-703; 071 372 221

Zejnulla VESELI

Shkup, 13 tetor - Sipas të
dhënave të fundit të
Bankës Popullore të Maqe-
donisë, në gjysmën e parë
të vitit 2017 pothuajse pje-
sa më e madhe bankave
komerciale në Maqedoni
kanë realizuar të hyra të
larta nga kamatat dhe
provizionet i ndërsa një
pjesë e bankave tjera si pa-
soja e keqësimit të situatës
për shkak të kredive të
këqija gjysmë vjetorin e
këtij viti e kanë mbyllur me
humbje. Të hyra të larta
dhe fitim prej 21.3 milionë
euro ka realizuar “Stopan-
ska banka” - Shkup si
banka me madhe në tre-

gun bankar në Maqedoni
ndërsa “TTK banka” nga
Tetova si bankë e vogël nga
304 mijë euro në periud-
hën e njëjtë të vitit të kalu-
ar për gjashtë muajt e parë
ka realizuar rritje prej 580
mijë euro. Banka tjetër e
madhe NLB “Tutunska
banka”, Shkup ka shënuar
rritje prej 61.5 për qind apo
15.1 milionë euro dhe ban-
ka e tretë që ka realizuar
fitime është “Ohridska
banka” me rritje prej 38.5
për qind apo 2.56 milionë
euro. “Unibanka” si bankë
e mesme vazhdon të
shënon rezultate të mira sa
i përket rritjes së fitimit në
vlerë të përgjithshme prej
65 për qind ose 2 milionë
euro. Në anën tjetër
“Komercijalna banka” e
cila llogaritet si banka më e
madhe në vend ka real-
izuar humbje rreth 80.5
për qind ose 638 mijë ero
krahasuar me periudhën e
njëjtë të vitit 2016. Nga
“Komercijalna banka”
humbjen e arsyetojnë me
rritje e kredive të këqija
nga kreditorët korporativ.
Të dhënat e fundit zyrtare

të BPM-së njëherit trego-
jnë se në gjashtë muajt e
parë të vitit 2017 më
shumë kredi kanë dhënë
bankat komerciale në vlerë
të përgjithshme prej 4.58
miliard euro shoqërive jo
financiare, gjegjësisht per-
sonave juridik në vlerë prej
2.41 miliard euro ndërkaq
për personat fizik vlera e
kredive të lejuara kap
shifrën prej 2.17 miliard
euro. Shikuar sipas
bankave më së shumti kre-
di ka dhëne “Komercijalna
banka” në vlerë prej 597
milion euro apo një të
katërtën e kredive të
përgjithshme të lejuara nga
të gjitha bankat gjatë
gjashtë muajve të parë.
NLB “Tutunska banka” ka
dhënë kredi në vlerë prej
351 milion euro dhe
“Stopanska banka” është
banka e tretë që ka dhënë
kredi në vlerë prej 334 mil-
ion euro. Në bazë të këtyre
të dhënave zyrtare të BPM-
së për gjysmë vjetorin e
parë të vitit 2017 karak-
teristike është se katër
bankat më të mëdha në
tregun bankar në Maqe-

doni krahasuar me periud-
hën e njëjtë të vitit 2016
shënojnë ulje sa i përket
kreditimit të kompanive.
“Komercijlan banka” si
bankë e parë në Maqedoni
shënon ulje të kredive për
kompanitë prej 2.9 për
qind, “Stopanska banka” ,
Shkup ulje prej 9.49 për
qind dhe “Ohridska ban-
ka” gjysmë vjetorin e parë
të vitit 2017 e mbyll me
ulje prej 2 për qind të kre-
dive për kompanitë kraha-
suara me periudhën e
njëjtë të vitit 2016. Në anën
tjetër, “Hallk Banka” gjys-
më vjetorin e parë të këtij
viti e mbyll me rritje të kre-
dive të të gjitha llojeve dhe
at për 13.1 për qind më
shumë kredi të lejuara se
periudhën e njëjtë të vitit
2016. Të dhënat e fundit të
BPM gjithashtu tregojnë se
në mesin e 14 bankave
komerciale në Maqedoni
vetëm gjysma e këtyre
kanë shënuar rritje në
dhënien e kredive për per-
sonat juridik ndërsa tek
gjysma tjetër e bankave ka
pasuar rënie në dhënien e
kredive. 

Aktvendimi 
për "Lagjen e

Trimave" 
anulohet për më 

2 nëntor
Shkup, 13 tetor - Gjykata Penale e Shkupit me
kërkesë të Ministrisë së Punëve të Brendshme e
ricaktoi publikimin e aktvendimit për "Lagjen e
Trimave" për më 2 nëntor, për shkak të
angazhimit të policisë gjatë zgjedhjeve lokale.
Seanca gjyqësore është caktuar për më datën 17
të këtij muaji. "Sot më 13.10.2017 në orën 13:45
në Gjykatën Themelore Shkupi 1 Shkup ka mbër-
ritur kërkesë nga Ministria e Punëve të Brend-
shme dhe Byroja për Siguri Publike, në të cilën
është theksuar se për shkak të angazhimit të rrit-
ur të MPB-së lidhur me sigurimin e zgjedhjeve
lokale dhe sigurim të delegacioneve nga vendet e
huaja në Maqedoni, ndërsa gjatë të cilave si sig-
urim janë angazhuar një numër i madh i
nëpunësve policorë, seanca gjyqësore e caktuar
për më 17.10.2017 për lëndën II nr.35/16 dhe
seanca gjyqësore e caktuar për më 19.10.2017
për lëndën dhe atë nr.95/16, në të cilin duhet të
publikohen aktvendimet për këto lëndë, të anu-
lohen për datë tjetër pas 01.11.2017", thuhet në
kumtesën e Gjykatës Themelore Shkupi 1. Duke
e pasur parasysh këtë kërkesë, siç njoftojnë nga
Gjykata, publikimi i aktvendimit për lëndën
nr.127/15 dhe II nr.35/16 caktohet për më 2
nëntor në orën 10:30, ndërsa publikimi i ak-
tvendimit për lëndën nr.95/16 caktohet për më
3 nëntor në orën 10:30.

Bankat vazhdojnë të kreditojnë kompanitë dhe qytetarët

Sipas të dhënave të Bankës
Popullore të Maqedonisë
për gjashtë muajt e parë të
vitit 2017 shuma e kredive
të lejuara nga ana e
bankave komerciale kap
shifrën prej 4.58 miliard
euro prej të cilëve 2.41
miliard euro janë kredi të
dhëna për personat juridik,
gjegjësisht kompanitë -
ndërsa 2.17 miliard euro
janë kredi të dhëna për
qytetarët

5 miliard euro u kemi
borxh bankave

Koha

Disperzimi i njësisë territoriale kundër zjarrit Tetovë në komunat rurale të Pollogut, sipas
Uka Aliti, është dashur që të bëhet qysh më herëtAktuale

Urim HASIPI

Tetovë, 13 tetor-Komandanti i
Njësisë territoriale kundër zjar-
rit të Tetovës apelon deri tek
qytetarët e rrethit të Tetovës, që
të pastrojnë oxhaqet në shtëpitë
e tyre, pasi mospastrimi i tyre
mund të shkaktojë shpërthim
të zjarrit dhe e cila mund të jetë
edhe fatale. “Duke marrë
parasysh se jemi në prag të
stinës së dimrit dhe qytetarët
tanë kanë filluar që të përdorin
mjetet për ngrohje, posaçërisht
me këtë rast do kisha përmen-
dur disa raste nga përvoja që
kemi pasur kur nëpër objekte të
ndryshme, kanë shpërthyer
zjarre nga përdorimi i druve dhe
nga mospastrimi i oxhaqeve të
objekteve të banimit dhe objek-
teve afariste, kështu që do kisha
apeluar deri te qytetarët tanë,
përderisa po mban kohë e kth-
jellët dhe e mirë, ta shfrytëzojnë
këtë kohë të mirë për pastrimin
e oxhaqeve dhe njëkohësisht të
kontrollojnë edhe instalacionet
rrjetet elektrike”, thotë Uka Ali-
ti, kryeshef i Njësisë së zjar-
rfikësve në Tetovë. 

Aliti më tej thotë se problem
kohëve të fundit janë edhe
ndërtesat shumëkatëshe. “Ajo

që është më brengosësh, flas
nga përvoja, janë objektet
shumëkatëshe që janë në
qytetin e Tetovës dhe në pesë
komunat rurale. Apelojmë që të
ndërmarrin masa në drejtim të
pastrimit të oxhaqeve, për ar-
sye se në këto raste hasim në
shumë probleme kur interveno-
jmë pasi që objektet janë të lartë
mbi dhjetë kate dhe qytetarët
tanë përdorin dru, mirëpo ox-
haqet gjithsesi apelohet që të
pastrohen pasi që edhe me ligj
qytetarët obligohen që oxhaqet e
tyre t’i pastrojnë dy herë në vit.
Uroj që këtë dimër ta kalojmë pa
paraqitje të zjarreve, meqë tash-
më dihet se zjarret lënë pasoja
nga më të ndryshmet, andaj
duam që qytetarët tanë të jenë
të sigurt dhe të mbrojtur”,

apelon Aliti. 
Në ndërkohë, vazhdojnë të

jenë prezent vështirësitë e in-
tervenimit të zjarrfikësve në
fshatrat që gravitojnë në komu-
nat rurale, në fshatarët e Malë-
sisë së Sharrit  dhe rrugicat e
Tetovës. 

“Është shumë e vërtetë që
ne si brigadë kundër zjarrit në
Tetovë mbulojmë edhe pesë ko-
munat tjera rurale që janë për-
reth Tetovës, siç janë komunat:
Tearcës, Zhelinës, Jegunocit,
Bërvenicës, Bogovinës, dhe na
besoni që hasim në shumë
probleme deri sa të arrijmë në
këto komuna për të intervenuar
në paraqitjen e ndonjë zjarri
eventual, në intervenimin e
katastrofave natyrore që ndod-
hin si ajo e vitit 2015 dhe tani

në 2016. Hasim në shumë prob-
leme dhe do kisha marrë si
shembull Komunën e Tearcës,
dhe Jegunocit, ku ne jemi të de-
tyruar dhe të obliguar ndaj qyte-
tarëve tanë që t’ju dalim në
ndihmë deri në 34 ose 35 kilo-
metra. Mund ta paramendoni
derisa ne të arrijmë në fshatin e
fundit që kufizohet me repub-
likën e Kosovës deri në Jazhincë
që është një rrugë mjaft e gjatë,
mandej kemi vështirësi prob-
leme me makinat tona, për ar-
sye se nuk kemi makina tereni,
nuk kemi që janë të përshtat-
shme, posaçërisht për terrene
si në Malësinë e Sharrit dhe
nëpër rrugicat e Tetovës”, anko-
het kreu i zjarrfikësve të
Tetovës. Disperzimi i njësisë ter-
ritoriale kundër zjarrit Tetovë
në komunat rurale të Pollogut,
sipas Uka Aliti, është dashur që
të bëhet qysh më herët. 

“Disperzimin e brigadës së
zjarrfikësve të Tetovës edhe
nëpër komunat rurale e kemi si
ide, kemi bërë projekte të
ndryshme për materializimin e
kësaj ideje. Do ishte shumë mirë
që edhe komunat tjera të kenë
punkte apo njësia territoriale
kundër zjarrit në Tetovë dhe ato
të  disperzohet në nënstacione
të tjera nëpër komuna rurale,
pasi që qytetarët tanë do të ishin
shumë më të sigurt dhe gjith-
monë intervenimet e zjarrfikësve
në raste eventuale të shpërthim-
it të ndonjë zjarri, do të ishin
shumë më të suksesshme, pa
marrë parasysh në paraqitje të
zjarreve, në aksidente komu-
nikacioni apo në katastrofa
natyrore”, thotë Uka Aliti. 

Qenan HASANI

Manastir, 13 tetor - Të en-
jten, siç u paralajmërua,
ashtu edhe ndodhi: karvani
poetik qëndroi në qytetin e
shkronjave, në qytetin e
Muzeut të Alfabetit, Manas-
tir. Pjesëmarrësit, poetët
nga të gjithë qytetet e Maqe-
donisë Perëndimore, duke
folur në gjuhën tonë të
bukur, shëtitën nëpër “Shi-
rok Sokakun” e famshëm,
duke ia kthyer kështu për
një çast atmosferën e dikur-
shëm, kur është dëgjuar
vetëm fjala shqipe, për t’u
ulur në ambientet natyrore
për të pirë kafen e kujtimit
për qëndrimin e tyre në
qytetin e dashur për të
gjithë shqiptarët, siç shpre-
heshin vetë poetët.

Gjithsesi se më atraktive
për mysafirët e nderuar
ishte dhoma ku janë të ven-
dosura figurat e silikonit të
kongresistëve që punonin

në përpilimin dhe formulim-
in të Alfabetit, ku edhe
shkrepën për kujtim shumë
fotografi. Odeoni poetik u
mbajt në ambientet e
Muzeut ku ishin tubuar
dashamirët e fjalës së
shkruar për të përshënde-
tur dhe dëgjuar fjalën poet-
ike të atyre që krijojnë poezi.
Shumica e poetëve vend të
veçantë i kishin përkushtu-
ar historisë dhe vlerave të
larta për historinë dhe kul-
turën shqiptare të Manastir-
it, me ç’rast te të pranishmit
u zgjuan emocione prekëse
që ta trazonin edhe thellës-
inë e shpirtit, që në një
mënyrë i shkaktoi edhe
moderatorja gjatë parala-
jmërimit dhe prezantimit të
pjesëmarrësve. 

”Shekujt ikin, por kujte-
sa gjithmonë na prinë për
ecjet tona drejtë mileni-
umeve, ashtu siç ditëm të
ecim edhe kur mbi ne ranë
rrufe, që na e tregonin
vetëm shtegun e ikjes, për
të mos u kthyer kurrë nëpër
kullat tona, ku lindeshim
në emër të Zotit për lumturi
e begati të këtyre trojeve, që
na pagëzuan shqip. Ndaj Ju
them se: jam me fat, sonte,
në cilësinë e moderatores,
të dëgjohet zëri im, brenda
kësaj godine, ku burrat e
zgjedhur të kombit tonë, u
tubuan për të bërë kthesë

historike, për ardhmërinë
tonë, të sotmen, që ne lir-
shëm të shkruajmë dhe të
lexojmë në gjuhën tonë”, po-
tencoi Zejnepe Rexhepi,
gjatë hapjes së orës poetike.

Pjesëmarrësit, ndër të
cilët, Adem Xheladini, Rami
Kamberi, Adem Abdullahu,
Sadije Aliti, Daim Iljazi, Nuri
Koleci etj., përmes vargjeve
poetike, edhe një herë ia
lartësuan vlerat historike
Qytetit të Alfabetit, qytetit
të Qiriazëve e Gërmenjëve. 

Për të kulmuar atmos-
fera e këndshme në këtë
eveniment mjaftë të qëlluar
për manastirasit, u përku-
jdes edhe ansambli “Largo
Monto”, anëtarët e të cilit:
Argjira Qollaku
(flautë),Vullnet Neziri (oboa),
Arbër Tahiri (violinë), Ar-
bëresha Ademi (violonçelo)
dhe Jetmir Mehmedi (kitarë)
i dhanë karakter të vërtetë
festiv evenimentit në fjalë.

Evenimenti u përmbyll
me ndarjen e pllaketave po-
etëve pjesëmarrës në këtë
karvan, duke e respektuar
edhe sekretarin Shtetëror
pranë Ministrisë së Kul-
turës, z.Valmir Izairi, në
mungesë të së cilit,
pllaketën e mori drejtori i
Muzeut, Nuer Arsllani, i cili,
edhe kësaj Radhe u dësh-
mua si nikoqir mikpritës i
vërtetë.

Shkup, 13 tetor – Në një at-
mosferë të shkëlqyeshme dhe
impozante, të enjten mbrëma
nisi edicioni i 11 i Skupi Festi-
valit. Moton e sivjetmë “Për sh-
pirt të shëndoshë” plotësisht e
arsyetoi Teatri “Andon Zako
Çajupi” nga Korça me pjesën
“Shtëpia e Bernarda Albës” të
Garsia Lorkas dhe në regji të
regjisorit mjaftë të talentuar,
Qëndrim Rijani, i cili me
mjeshtri të madhe na ofroi një
shfaqje mjaftë të realizuar.
Padyshim se kësaj i kon-
tribuan edhe interpretimi i
shkëlqyer i Zamira Kitës (në
rolin e Bernarda Albës), pastaj
Klodijana Keco, Gladiola
Harizaj, Blerta Belliu, Desara
Xhangiolli, Lindita jarani, Ilda
Pepi si dhe Sotiraq Bratko që
pati një paraqitje brilante.

Ndërkaq të shtunën (14
tetor) në Qendrën Kulturore të
të Rinjve do të paraqitet Teatri
i Qytetit të Gjakovës me
dramën kontraverse “Martir”
të autori Marous Von Mayen-
burg, në regji të Fatos
Berishës. Kjo dramë flet për
jetën e një djali të ri Benjamin
Sinclair që përqafon funda-
mentalizimin e krishterë ,
duke i turbulluar jetët e të rrit-
urve të pafuqishëm rreth tij.
Si një bombë me sahat,tregimi
i Benjamin-it është shqetësue-
ses për publikun. Por, njëko-
hësisht edhe tregim sfidues
dhe tërheqës,jo vetëm për au-
diencën e re, dhe reflekton më
së miri konfuzionin e botes
sot,ku presioni e të qenit poli-
tikisht korrekt,tolerant ndaj
paragjykimeve ndeshet me de-
batin e pafund rreth, religjion-
it,dogmës dhe shkencës. Dra-
ma e Mayenburg-ut nuk është
vetëm një thumbim cinik për
fobinë ndaj radikalizimit fetar
në botën perëndimore. Drama
në mënyrë groteske shpalosë
frikën universale nga “të
tjerët”, si një konstante e
pavetëdijshme të shoqërive që
supozohen të jenë tolerante.
Në këtë shfaqje luajnë: Besfert
Berberi, Vlera Pylla, Edmond
Hafizademi, Bujar Ahmeti,
Muradije Muriqi, Arbies Ko-
mani,Ylber Mehmeti, Yllka
Lota, Myrvete Kurtishi dhe Ah-
met Bakija. Të dielën në skenë
do të ngjitet monodrama “Ty-
mos si një burrë”, shfaqje kjo
nga Izraeli, një projekt që ka të
bëjë me piktoren e famshme
Frida Kalo. (sh.h.)

Konferencë kushtuar
kujdesit shëndetësor
Tetovë, 13 tetor-Në organizim të Fakul-
tetit të Mjekësisë pranë Universitetit të
Tetovës, në hapësirat e këtij Universiteti
ka filluar punimet Konferenca e dytë
ndërkombëtare e shkencore me temë “
Sfidat e kujdesit shëndetësor në
shekullin 21”, ku marrin pjesë emra em-
inente mjekësh dhe studiuesish nga ven-
di, rajoni. Punimet e kësaj konference i
shpalli të hapura prorektori për shkencë
Hazir Pollozhani, i cili në fjalën e tij tha
se kjo konferencë ka për qëllim
avancimin e shkencave të mjekësisë.
Fjalë rasti para të pranishmëve mbajti
edhe Dekani i Fakultetit të Shkencave të
Mjekësisë, Nasir Bexheti. Koordinatori i
kësaj konference, Lutfi Zulbehari,
prezantoi mbajtjen e sesioneve shken-
core, ku nënvizoi faktin se kjo konfer-
encë multidisiplinare sjell mjek ekspert
të cilët në këto sesione shkencore do të
prezantojnë kërkimet e tyre shkencore
nga fusha e mjekësisë dhe do të ndajnë
me ne përvojat e tyre në këtë fushë. I
pranishëm në këtë konferencë ishte edhe
Mazllum Belegu nga Universiteti i Pr-
ishtinës, i cili përgëzoi drejtuesit e Uni-
versitetit të Tetovës për të arriturat e
këtij tempulli të dijes në vitet e fundit.
Ndryshe, konferenca e dytë shkencore e
fakultetit të mjekësisë punimet e sajë
do t’i zhvillojë sot dhe nesër. Në fund të
hapjes solemne të punimeve të kësaj
konference rektori i Universitetit të
Tetovës, Vullnet Ameti, profesor Mazllum
Belegut i ndau një dhuratë me portretin
e gravuar të rektorit të parë të Univer-
sitetit të Tetovës, Fadil Sulejmani, ndër-
sa dekani i Fakultetit të Mjekësisë, Nasir
Bexheti për të gjithë sponsorët e konfer-
encës ndau mirënjohjes. (u.h.)

Skupi Festival 2017

“Bernarda
Alba”, një
shfaqje e
realizuar

Karvani poetik u prezantua në Manastir

Poetët nderuan vendlindjen e Alfabetit
Është ky rasti i parë dhe i
vetëm i këtij lloji gjatë këtyre
70 -80 viteve që mbahet jo
vetëm në ambientet e
Muzeut të Alfabetit, por në
përgjithësi në qytetin e
Manastirit

Koha

Në prag të dimrit

Apel për pastrimin e oxhaqeve
Vazhdojnë të jenë prezent
vështirësitë e intervenimit të
zjarrfikësve në fshatrat që
gravitojnë në komunat rurale, në
fshatarët e Malësisë së Sharrit
dhe rrugicat e Tetovës

Koha

Gjatë muajve mars-prill 1945, përmes rrugës Prizren-Kukës-Shkodër-Tivar (për
në Frontin e Adriatikut) janë deportuar 16.423 shqiptarë nga Kosova, kurse
rreth 4.600 të tjerë u dërguan nga viset shqiptare të Maqedonisë.

Anisa DEMIRAJ

Kur nazistët ishin në
tërheqje nga territori i ish-
Jugosllavisë, frontet u kri-
juan në Srem të Vojvod-
inës dhe në atë të
Adriatikut në veriperëndim
të Jugosllavisë. Shqiptarët
u rekrutuan për tu dërguar
në luftime në këto fronte,
ndërsa brigadat serbe i for-
cuan pozitat e tyre në ter-
ritorin e Kosovës. Gjithsej
ishin 44.523 shqiptarë nga
Kosova dhe viset tjera et-
nike u rekrutuan dhe u
dërguan në luftime larg
Kosovës për ta zvogëluar
rrezikun e çfarëdo rezis-
tence ndaj autoritetit
serb/jugosllav që do të
vendosej në Kosovë. Pikë
mbledhja e këtyre
ushtarëve u caktua
Prizreni, deri ku ata u drej-
tuan nga oficer shqiptarë.
Në Prizren të gjithë
ushtarët shqiptarët u çar-
matosen me arsyetimin se
do të lodheshin nga rruga
dhe se kur të mbërrinin në
front do të pajiseshin me
armë moderne angleze.
Nga Prizreni shqiptarët u
nisën fillimisht për në Mal
të Zi të ndarë në tri grupe.
Grupi i parë prej 3,700 ve-
tash u nis më 24 Mars
1945. Grupi i dytë me
4,700 vetë u nis me 26
mars dhe marshoj për
katër ditë në vijën Prizren-
Zhur-Kukës-Puk-Shkodër-
Tivar. Ushtarët gjatë rrugës
u rrahën apo në disa raste
edhe u vranë kur dilnin
nga kolona për ta shuar et-
jen. Kur kolona mbërriti në
Tivar, ndodhi një konflikt
në mes katër shqiptarëve
dhe rojave, të cilët shtinë
dhe vranë dy shqiptarë.
Masa e zënë në grackë mes
maleve të larta dhe detit u
shtri për tokë, ndërkohë që
ajo hapësirë ishte vënë në
shënjestër të pushkëve dhe
mitralozave që ishin ven-
dosur në çdo qoshe të
rrugëve, në dritare dhe në
tarraca të shtëpive, e në
shkëmbinj e kodra përreth.
Më pas turma urdhërohet
të ngitet dhe drejtohet drejt
ndërtesë “Monopoli i
duhanit” ku filluan të shtë-
nat.

Një raportim drejtuar
Misionarit anglez Hadson
më 1946 në atë kohë e
caktonte numrin e të
vrarëve në 1670. Grupi i
tretë me 2700 veta u nis
me 27 Mars 1945 dhe pas
arritjes në Dubrovnik një
grup prej 800 vetash u hel-
mua nga një helm i panjo-
hur pas vendosjes në një
depo baroti, me pasoja fa-
tale për shumicën. Mbi-
jetuesit e masakrës beso-

jnë se numri i të vdekurve
apo të vrarëve gjatë rrugë-
timit për në Frontin e Adri-
atikut është gjithsej 4300
veta. Enver Hoxha më
1955  përmend 1,000 të
vdekur “në territorin shqip-
tar”. Aleksandër Rankoviçi,
në kongresin themelues të
Partisë Komuniste të Ser-
bisë më 8-12 maj 1945 ka
deklaruar se ”udhëheqësit
e eshalonit [grupit] e nx-
iten revoltën midis shqip-
tarëve”, duke planifikuar
të vrisnin “ 40 shqiptarë
për një luftëtarë të vrarë”,
duke vazhduar se “ud-
hëheqësit tanë hapën zjarr
dhe i vranë 300 shqiptarë”.

Në Tivar në kohë ka
qenë e vendosur Brigada e
X malazeze, rreth 100
luftëtar të Komandes ven-
dore, një pjesë e Mbrojtjes
popullore, një pjesë e
Brigadës së Bokelit, dhe
një numër i madh i të
plagosurve të cilët ishin të
armatosur, refugjatë dhe
popullsi vendase. Një pjesë
e divizionit të 46 të parti-
zanve serb, të përbërë nga
ushtarë të Vranjës dhe
Pirotit, në Tivar gjithashtu
kanë marr pjesë në vrasjen
e shqiptarëve. Përveç parti-
zanëve, në vrasjen e shqip-
tarëve kanë marrë pjesë
edhe popullsia vendase
malazeze. Në zhdukjen e
shqiptarëve po ashtu kanë
marrë pjesë edhe popull-
sia civile serbo-malazeze të
cilët kishin qenë të larguar
nga Kosova pas luftës së
prillit. Por kishte dhe ven-
das të cilët të rinjtë shqip-
tar i fshihnin nëpër
shtëpitë e tyre ose në stog-
jet e sanës. Dihet mirëfilli
se pas kapitullimit të Ital-
isë fashiste (shtator 1943)
Shtabi Suprem i UNÇJ-së
shtoi aktivitetin e vet
ushtarak, në Kosovë dhe
në viset tjera shqiptare dhe
deri në nëntor 1944(por
edhe më herët) në këto
hapësira,u formuan njësite
të shumta të “UNÇJ-së”,
duke filluar nga çetat,
aradhat, batalionet e deri
në brigada. Këto forma-
cione partizane edhe pse u
formuan në trollin shqiptar
nuk u formuan për të
mirën e shqiptarëve.

Në gjysmën e dytë të vi-
tit 1944,derisa forcat
aleate(amerikane-angleze-
ruse)përparonin në të
gjitha frontet e luftës
kundër ushtrisë hitleriane,
Titoja i shfrytëzoi këto
rrethana, për luftimin e
forcave të mbrojtjes kom-

bëtare shqiptare dhe ri-
pushtimin e Kosovës. Për
t´i realizuar më lehtë
synimet e saj, udhëheqja
jugosllave, në fillim të ja-
narit 1945 urdhëron mobi-
lizimin e “brigadave të Kos-
metit” për t´i dërguar në
Frontin e ashtuquajtur të
Sremit-në Serbi. Ndonëse
qendra e rezistencës
shqiptare në gjysmën e
dytë të dhjetorit 1944-ja-
nar 1945 ishte përqendru-
ar në Drenicë, ”Shtabi Op-
erativ i Kosmetit”, urdhëroi
Shaban Polluzhën që ta
lëshonte Drenicën dhe të
nisej në drejtim të Podu-
jevës, për t´u bashkuar me
Brigadën VII, e cila po
marshonte për Serbi.
Shtabi i Brigadës së
Drenicës largimin nga
Kosova do ta kushtëzojë
me ndërprerjen e vrasjeve
dhe të plaçkitjeve mbi pop-
ullsinë civile nga ana e
ushtrisë jugosllave, mirëpo
pas dështimit të nën-
shtrimit të Shaban Pol-
luzhës më 25 janar nisin
operacionet ushtarake në
shkallë të gjerë për as-
gjësimin e Brigadës së tij.
Në këto operacione anti-
shqiptare morën pjesë: Di-
vizionet 24, 26, 44, 46, 52
të Serbisë, Divizionet 41
dhe 50 të Maqedonisë,
grupi i brigadave të Malit të
Zi(brigada e I e Bokës dhe
brigada e VI) dhe repartet
speciale të OZN-s të drejtu-
ara nga Spasoje Gjakoviq.
Në kohën kur forcat ju-
gosllave zhvillonin opera-
cionet më të përgjakshme
në Drenicë, më 8 shkurt
1945,komandanti suprem
i UNÇJ-së J.B.Tito me ur-
dhër të veçantë nr.31 ven-
dosi administrimin
ushtarak në Kosovë. Këtë
vendim Titoja e mori më 7
shkurt 1945 në Beograd,
në një takim me
ushtarakët serb:Savo Dër-
leviqin, Gjuro Medenicën
dhe Kërsto Filipoviqin. Me
këtë urdhër ,i tërë pushteti
në Kosovë do t´i kaloi një
grupi të caktuar
ushtarakësh serbo-
malazez, të cilët do të
ushtronin pushtetin poli-
tik, ekzekutiv dhe atë
gjyqësor.

Gjatë ndryshimeve në
strukturën komanduese
në krye të pushtetit
ushtarak përkatësisht të
“Shtabit të Ri Operativ” u
emërua ish-shefi i Armatës
I-rë: kolonel Savo Dërleviq,
duke e zëvendësuar Fadil
Hoxhën, i cili mbeti

zëvendës i tij. Shef i
Shtabit u emërua
nënkolonel Dushan Vuko-
tiq (deri në atë kohë ishte
zëvendëskomandant i Di-
vizionit 46 jugosllav),shef i
prapavijës u caktua Stevo
Dobërkoviq (i dërguar nga
shtabi qendror i Serbisë),
ndërsa komisar politik u
emërua nënkoloneli Gjuro
Medenica. Më 10 shkurt
1944 kjo komandë bëri ri-
organizimin e tërësishëm
të ushtrisë duke formuar
Divizionin e artilerisë, të
kalorësisë, të ndërlidhjes,
grupin operativ të briga-
dave, Divizionin 46,52…etj.
Kjo makineri ushtarake në
Kosovë duke i marrë të
gjitha masat gjoja për
“spastrimin” e terrenit nga
“mbeturinat e fashizmit”
dhe “kundërrevolu-
cionarët” vrau e masakroi
pamëshirë mijëra shqip-
tarë gjithandej Kosovës. Në
këtë fushatë të egër
ushtarake më 21/22
shkurt 1945 u shua me
gjak edhe kryengritja e
Drenicës, pas vrasjes së
tribunëve popullorë Sha-
ban Polluzha e Mehmet
Gradica në kullat e Dvo-
ranëve në Tërstenik.
Shtabi Operativ i “Kos-
metit” i urdhëruar nga
SHS i UNÇJ-së me qëllim
të shpërbërjes së
bërthamës së qëndresës
shqiptare në Kosovë, gjatë
muajve mars-prill 1945
mobilizon me dhunë shqip-
tarët për t´i dërguar në
frontin e dytë të ashtuqua-
jtur të ”Adriatikut”-në
veriperëndim të Jugosllav-
isë. Skenaristët e Masakrës
së Tivarit, për dërgimin e
mobilizuesve shqiptarë në
pjesët veriperëndimore të
Jugosllavisë, kishin zgjed-
hur rrugën Prizren-Kukës-
Shkodër-Tivar-Dubrovnik-
Rijekë. Për këtë front
mobilizuan shqiptarët nga
Vushtrria, Besiana (ish-Po-
dujeva), Prishtina,
Kaçaniku, Ferizaji, Gjilani,
Lipjani, Shtimja, Thera-
nda, Burimi, Peja, Gjako-
va, Rahoveci, Sharri,
Prizreni… etj.

Sipas kujtimeve të ple-
qve që përjetuan këtë mo-
bilizim të dhunshëm…,të
mobilizuarit shqiptarë, fil-
limisht janë tubuar nëpër
qendrat e rretheve dhe ato
komunale e pastaj, të orga-
nizuar në njësi ushtarake
të komanduara nga oficerë
shqiptar kanë udhëtuar në
qendrën e përgjithshme
mobilizuese (kazermën

ushtarake)në Prizren. Pas
sistemimit, shqiptarët e
mobilizuar do të çar-
matosen, me arsyetimin se
armët do t’i marrin në
Kroaci e Slloveni!

Çarmatosja atyre ju ka
dhënë një sinjal të keq dhe
me të drejt ka lindur dyshi-
mi në përgatitjen e ndonjë
skenari shfarosës në pra-
paskenë. Kjo psikozë u
thellua edhe më tepër,
atëherë kur u çarmatosën
edhe oficerët shqiptar dhe
për përcjelljen e tyre u
ngarkua Brigada XXVII e
divizionit 46-të serb 5 e
njohur për terrorizimin e
popullit shqiptar gjatë
muajve të kaluar. Deporti-
mi i shqiptarëve të mobi-
lizuar, nga kazermat e
Prizrenit u bë në tri es-
halone:

1. Eshaloni i parë që
përbëhej nga 3.700 veta, u
nis më 24.03.1945 dhe pas
5-6 ditësh arriti në Tivar,
ku iu dorëzua reparteve të
Divizionit të IX-të jugosllav.
Gjatë rrugëtimit, derisa u
dorëzuan në vendin e cak-
tuar,të mobilizuarit u keq-
trajtuan në mënyrë
shtazarake nga kriminelët
serbo-malazezë. Të mobi-
lizuarit shqiptar nga Tivari
do të nisen për në Istri, ku
fillimisht disa ditë do të
ndalojnë për të pushuar në
ujdhesën Çiovë afër Trogir-
it. Dhe ato ditë gjatë kalim-
it me një anije të vjetër, nga
ujdhesa për në Trogirë, u
mbytën rreth 65 veta, prej
të cilëve 29 qenë vetëm nga
Kaçaniku.

2. Eshaloni i dytë i për-
bërë nga 4.700 veta, u nis
dy ditë më vonë (më 26
mars) nën përcjelljen e for-
cave të Brigadës XXVII dhe
më 30 mars në Shkodër iu
dorëzua Brigadës X
malazeze 6. Gjatë
marshimit katër ditor në
rrugën Prizren-Zhur-
K u k ë s - P u k - S h k o d ë r
,përkundër lodhjeve e
rraskapitjeve të mëdha nga
rruga e gjatë, të mobi-
lizuarit u keqtrajtuan e u
rrahën dhe në shumë
vende shumë prej tyre u
vranë…si,gjatë kohës së
pushimit, gjatë kalimit të
lumejve apo gjatë tentimit
të ndonjërit prej tyre për ta
shuar etjen, në burimet e
ujit. Pas këtyre peripecive
nga Shkodra nën përcjell-
jen e malazezëve – në mes-
ditën e 1 prillit 1945 ar-
ritën në Tivar. Atë ditë të
kobshëm rrugëve të qytetit
shihej një mobilizim i

ushtarëve serbo-malazez,
të cilët vështronin me për-
buzje kolonën e gjatë të
shqiptarëve. Kjo kolonë
është ndaluar në qendër të
qytetit (me urdhër) kinse
për të pushuar dhe
ndërkohë ndodhë një
eksces në mes rojes dhe
katër shqiptarëve, të cilët u
penguan që të pinë ujë në
një krua aty afër. Nga ky
konflikt ushtarët e urd-
hëruar derdhin një
breshëri plumbash në tru-
pat e shqiptarëve, me ç’rast
vriten disa prej tyre. Situa-
ta e tensionuar me qëllim
(për ta filluar komplotin e
përgatitur) e shtyri masën
e shqiptarëve që të shtri-
hen për toke, ndërkohë që
ajo hapësirë ishte vënë në
shënjestër të pushkëve dhe
mitralozëve që ishin ven-
dosur në çdo qoshe të
rrugëve, dritare dhe terracë
të shtëpive e në shkëmbin-
jtë e kodrave përreth.¨

Azem Hajdini njëri nga
dëshmitarët e mbetur gjal-
lë nga Masakra e Tivarit,
kështu e përkujton ngjar-
jen e krijuar pas eksesit:
“Me të përfunduar të këtij
akti mizor, meqë ne ishim
në kolonë për 4, në gjatësi
prej 5-6 km, e ku
mundësia për një shfaros-
je masive ishte më e vogël,
na kanë urdhëruar të
ngritëmi në këmbë dhe të
qëndrojmë në vend me
duar të lidhura mbi kokë.
Pas pak na kanë urdhëru-
ar të ecim drejt një
ndërtese të madhe 3 kat-
she,i  ashtuquajtur
“Monopol i duhanit”, me
një sipërfaqe prej afro
300m2 dhe me oborr të
rrethuar. Ndërtesa ishte e
rrethuar nga të 3 anët me
kodra shkëmbore, kurse
oborri ishte i rrethuar me
mure të larta e me rretho-
ja të hekurt… Në të hyrë të
oborrit – kujton A.Hajdini-
ishin 10-15 ushtarë të cilët
me shufra hekuri godisnin
në kokë, gjoks apo në sh-
pinë çdo njërin prej nesh…
dhe nga këto goditje
mbetën të shtrirë për vdek-
je rreth 100-150 veta.

“Pas futjes së shqip-
tarëve brenda në ndërtesë
(rreth 1000 veta) dhe bren-
da oborrit të rrethuar me
mure(2.200-2.500 veta)
dhe një pjese tjetër të mbe-
tur në rrugë para oborrit,
rreth orës 14.00, ata do të
sulmohen nga të katër
anët. Shtihej me te gjitha
llojet e armëve të zjarrit
si:me pushkë automatike,
mitraloz, mortaja dhe bom-
ba dore, revole etj,kështu
që brenda një ore, gjithë
masa e grumbulluar në ato
hapësira nuk mbeti në
këmbë. Me këtë rast obor-
ri dhe sheshi u shndërrua
në lumë gjaku që i ngjante
një kataklizme të
vërtetë,ndërsa ndërtesa u
shndërrua në gërmad-
hë,me qindra kufoma
shqiptarësh brenda saj.
Kësaj masakre makabre
arritën t’i shpëtojnë krye-
sisht ata që u gjendën në
ndërtesë dhe ndonjëri, që
kishte rënë në tokë para se
të filloj sulmi Kufomat e

Masakra e Tivarit 

Për një kokë serbi 40 shqiptarë
Në Prizren të gjithë ushtarët
shqiptarët u çarmatosen me
arsyetimin se do të lodheshin
nga rruga dhe se kur të
mbërrinin në front do të
pajiseshin me armë moderne
angleze. Nga Prizreni
shqiptarët u nisën fillimisht
për në Mal të Zi të ndarë në
tri grupe. Grupi i parë prej
3,700 vetash u nis më 24
Mars 1945. Grupi i dytë me
4,700 vetë u nis me 26 mars
dhe marshoj për katër ditë në
vijën Prizren-Zhur-Kukës-
Puk-Shkodër-Tivar

Gjithçka që ai kish nxjerrë nga dora e goja e tij, kishin pasur ndikim jo të vogël në
opinionin publik, por sidomos tek të rinjtë. Ndoshta kjo kishte qenë edhe arsyeja kur në
sallën e gjyqit prej akuzuesve habitshëm shqiptohen fjalët..

Ismet Toto intelektuali që u
dënua me vdekje nga regjimi i
Mbetit Zog, është dhe një prej
njerëzve që ka kontribuar për
mendimin e ri shqiptar. Shkrimet
dhe përpjekjet e tij për të ndërtu-
ar revista letrare përbëjnë ngjizjen
e një mendimi intelektual evropian
shqiptar. Ky vit shënjon 80-të vje-
torin e ndarjes së tij nga jeta. Ai
ishte më i riu i një plejade
neoshqiptariste studiuesish, gaze-
tarësh, kritikësh dhe shkrimtarësh
të cilët u shquan për talent, af-
tësi, interesa të gjera dhe erudi-
cion, guxim qytetar dhe prirje për
shtigje të pashkelura.

Ismet Toto përfaqëson intelek-
tualin që i kthen krahët orientit
dhe që përvojën oksidentale e sheh
si alternativën më të mirë për një
filozofi dhe moral kombëtar, për
një kulturë të vërtetë shqiptare.
Është njeriu që i kundërvihet kon-
cepteve anadollake dhe bën krye-
fjalë të vet gjallërimit shpirtëror të
popullit, lartësimin e qytetërimit
tonë të lashtë. S’është e lehtë t’ia
përkufizosh, e për më tepër t’i vësh
një emërues të përbashkët vlerave
të Ismet Totos jo vetëm sepse u
nda shpejt nga jeta por edhe sepse
punoi dhe krijoi në fusha të
ndryshme.

U njoh si gazetar, letrar, bi-
ograf e përkthyes. Botoi prozë e
poezi, shkroi artikuj problematik,
përktheu vepra filozofike, polemi-
zoi. Shumica mbetën të shpërn-
dara në shtypin e kohës, ose në
dorëshkrime. Librat që mbajnë
emrin e tij janë biografia Gazi-Ke-
mal Ataturk (1935), polemika
Grindje me klerin (1934) dhe përk-
thimi Heronjtë e mendimit: Pla-
toni (1936). Një përmbledhje u dër-
gua në shtyp më 1944 me titullin
Bota e një djali kryengritës, por
nuk u botua dhe humbi. Portreti i

tij del i qartë, ai qëndron mes kri-
juesit dhe mendimtarit, në veprat
e tij harmonizohet tharmi filozofik
me shprehjen artistike dhe pub-
licistike. Mënyra e tij e të shprehu-
rit është e butë dhe humane por
pas saj vihet re vendosmëria dhe
karakteri i fortë. Kredoja e bindjeve
të Ismet Totos pasqyrohet me një
qartësi tronditëse në letrën e
shkruar në prag të ekzekutimit
dhe botuar nën titullin De pro-
fundis: Aftësitë e gjera dalin në
pah edhe në biografinë “Gazi-Ke-
mal Ataturk”. Ky libër jo vetëm u
prit mirë nga lexuesi dhe kritika,
por u përshëndet dhe u vlerësua
edhe vet nga Mustafa Qemali.

Traditës së varfër biografike iu
shtua me të një vepër plot merita
si nga nivelim dhe nga serioziteti
shkencor por edhe nga karakteri
tregimtar. Është një vepër që i ka
qëndruar kohës dhe mund të lex-
ohet edhe sot me ëndje dhe fitim.
Ismet Toto nuk mund të kuptohet
pa angazhimin total në luftën për
një lëvizje mendore shqiptare. I
etur për dituri, gjithë vullnet e
përkushtim, ai bëhet një intelektu-
al i formuar, erudit dhe me kulturë
të gjerë filozofike.

Gjithë sa merr e përthith dhe e

shpreh qartë e thjeshtë në përqas-
je me nevojat e vendit. Duke qenë
luftëtar i lirisë së mendimit, adhu-
rues i shkencës, armik i obskuran-
tizmit ai do të ishte për një
ndërgjegje të lartë kombëtare dhe
për një shëndet shpirtëror të pop-
ullit shqiptar. Për ti ardhur në
ndihmë kulturës shqiptare, që
kishte aq mangësi aso kohe ai
botoi “Platonin” dhe përpara tij po
përgatiste “Volterin” dhe kolosë të
tjerë të mendimit. Mirëpo ky hop
dhe këto aspirata u prenë së
bashku me jetën e tij në nëntor të
’37, në oborrin e burgut të
Gjirokastrës, përballë një trekëm-
bëshi. Tirania u hakmor egërsisht
ndaj një intelektuali kryengritës,
kur mendimi shqiptar kërkonte
me guxim shtigje liridashës.

Dënuar me vdekje nga regjimi
i Zogut. Historiania Nevila Nika,
pjesë e dinastisë Toto shprehet në
parathënien e librit “Larg dhe afër”
nga UET PRESS se “I dënuar me
vdekje nga një gjykatë, që pasi nuk
mundi të vërtetonte dot se ai
kishte vrarë apo tentuar të vriste
qoftë edhe një njeri e aq më tepër
vetë Mbretin, se nuk vërtetoi dot se
lëvizja apo kryengritja e Delvinës
kishte qenë komuniste, por vetëm

e drejtuar kundër një administrate
e cila vazhdonte të kishte pothuaj
të njëjtin mentalitet të trashëguar
nga Perandoria Osmane, Ismeti
me këtë akt të paprecendt gjithë
përbuzjen, dëshmoi rebelimin e
kundërshtinë e tij ndaj “fitimtarëve
të përkohshëm”.

Ishte i bindur se nuk do të
vononte dhe rinia, apo siç atij i
pëlqente ta quante Djalëria, do t’ia
dilte mbanë për të hedhur tutje
“rreckat e vjetra”, të cilat po “i mer-
rnin frymën Shqipërisë”. Sipas saj,
i vetmi faj apo mëkat i tij kish qenë
padyshim fjala e shqiptuar dhe e
shkruar prej tij.” Gjithçka që ai
kish nxjerrë nga dora e goja e tij,
kishin pasur ndikim jo të vogël në
opinionin publik, por sidomos tek
të rinjtë. Ndoshta kjo kishte qenë
edhe arsyeja kur në sallën e gjyqit
prej akuzuesve habitshëm shqip-
tohen fjalët..”…ai kur flet i hipno-
tizon turmat, që i shkojnë pas, e
kjo është një arsye më tepër që ai
meriton dënimin më të ashpër.”

E pra ndoshta nuk gaboj kur
mendoj se ky gjyq shënon në
Shqipëri edhe fillimin e dënimeve,
të cilat qenë pjesë e të përditshmes
tonë në regjimin komunist, kundër
fjalës e mendimit të lirë, kundër in-
dividëve që potencialisht rrezikojnë
regjimet autoritare për shkak të
ndikimit që ata ushtrojnë në
masat e gjëra të popullatës. I pa-
përkulur në idealin e tij, se Atdheu
meritonte çdo sakrificë, qoftë edhe
jetën e tij, ai shkroi një letër të tit-
ulluar “De profundis”.

Letra u shpërnda si rrufe në të
gjitha shkollat e vendit edhe pse
autoritetet policore e arsimore
bënë të pamundurën ta ndalonin.
“Bota është e atyre që digjen dhe jo
e atyre që ngrohen”, kjo thënie e
Ismetit, që sapo i kish kaluar të 30
vjetët e jetës, u bë frymëzim për
rininë e kohës”, shkruan Nika.
(gazeta-Shqip.com)

Një bashkëprodhim mes dy
regjisorëve shqiptaro-amerikanë
dhe një regjisori e producenti
amerikan, respektivisht Kreshnik
Jonuzi e Luftar Von Rama dhe
Charlie Askew, pritet të ketë pre-
mierën e tij në Varshavë të
Polonisë, e në qendër të tij do të
jenë ngjarjet dramatike të ndod-
hura në njërën prej ndalesave të
udhëtimit europian të Shqipërisë,
me destinacionin përfundimtar
“Euro 2016” në Francë.

Në një intervistë, Jonuzi sh-
prehet se bashkëprodhuesit men-
dojnë se futbollistët kuqezi për-
faqësonin diçka më shumë sesa
thjesht të qenit profesionistë në
futboll, ndaj dhe donin ta ndanin
këtë mesazh me audiencën që do
të ketë filmi i tyre.

“Ata ndienin nevojën për të
përmbushur fatin e paraardhësve
të tyre, në mënyrë që t’u tregonin
të gjithëve se çfarë mund të ar-

rinin shqiptarët nëse janë të
bashkuar. Ekipi im dhe unë kemi
parë pikërisht këtë gjë në atë his-
tori, që prej fillimit të saj”, thotë
Jonuzi.

Filmi ishte titulluar fillimisht
“Betejë në Ballkan”, por gjithçka u
ndryshua pas ngjarjeve të tetorit
të vitit 2014, kur ekipet kom-
bëtare të Shqipërisë dhe Serbisë u
përballën me njëra-tjetrën në sta-
diumin e Partizanit të Beogradit,
në atë që ishte thjesht një ndesh-
je kualifikuese për në Europian.

Ndeshja u përfshi nga kaosi,
kur një dron që mbante një skicim
të Shqipërisë së Madhe fluturoi
mbi fushën e blertë, duke irrituar

tifozët e pranishëm serbë dhe fut-
bollistët e kombëtares serbe. Pas
kësaj ngjarjeje, Jonuzi thotë se
vendosën t’ia ndryshonin titullin
filmit, në “Triumf”, në homazh të
ndjenjave që ngjalli ai episod kon-
trovers.

“Ishte një moment triumfues,
jo aq rreth fitores apo humbjes së
një takimi, por më shumë një tri-
umf i brendshëm. Secili prej atyre
djemve në fushë kishin faktorët e
tyre motivues, por njëri prej tyre
ishte ndjenja për të triumfuar”,
shpjegon Jonuzi.

Sa i përket punës mbi këtë
dokumentar, regjisori shqiptaro-
amerikan Jonuzi tha se “ishte si të

ndërtoje diçka në një avion në
lëvizje”.

“Ty të vjen një ide dhe nis
planet për të ardhmen, por kurrë
nuk e di se ku do të përfundosh”,
deklaron Jonuzi.

Shfaqja e atij droni në stadium
dhe incidentet që pasuan, u
kthyen në një goditje globale për
audiencën e gjerë botërore
joshqiptare.

“Për ne, droni ishte thjesht
mjeti. Historia e vërtetë ishin ata
lojtarë dhe motivimi i tyre: shkaku
se përse ata kujdesen kaq shumë
rreth të qenit shqiptarë. Pikërisht
këtë tentuam të eksploronim. Kur
ndodhi ajo që pamë të gjithë, ishte
si një moment euforik për mua
personalisht. Atë natë ne (së
bashku me Luftar Von Ramën)
nisëm të shkruanim historinë
tonë dhe nuk i jemi kthyer pas që
prej atëherë”, vijon rrëfimin
Jonuzi.

Dokumentari 88-minutësh, që
përfshin intervista dhe momente
speciale mbi futbollistët e kom-
bëtares shqiptare, është krijuar
me një buxhet tejet të ulët dhe
falë donacioneve të disa komu-
niteteve të vogla në Amerikë. “Tri-
umfi” do të shfaqet premierë në
Festivalin e Filmit të Varshavës,
nga 19-21 tetori. (Top Channel)

shqiptarëve të vrarë e të
masakruar mizorisht
gjatë tërë natës së ½
prillit u bartën me qerre
dhe u hodhën në det për
tu zhdukur nga vendi i
krimit.¨

Sipas burimeve arki-
vore rezulton se në Tivar
më 1 prill 1945 u vranë
e u masakruan rreth
1700 shqiptarë, ndonëse
nga kujtimet e dëshmi-
tarëve që përjetuan këtë
masakër del se ky
numër mund të jetë
shumë më i madh… Kjo
ngjarje tragjike për pop-
ullin shqiptar, edhe pse
ndodhi larg opinionit të
atëhershëm, ishte e
qartë se u përgatit nga
kreu i udhëheqjes ju-
gosllave edhe pse më
vonë Aleksandër
Rankoviçi me kompani,
këtë ngjarje do të për-
piqet ta cilësoj si inci-
dent të rëndë të shkak-
tuar me fajin e vet
shqiptarëve! Dërgimi i
shqiptarëve për në Fron-
tin e Adriatikut nuk do
të ndalet edhe pas kësaj
masakre makabre. 

3. Eshaloni i tretë,
me 2700 veta, nga
Prizreni u nis më 27
mars 1945 nën përcjell-
jen e Brigadës XXVII.
Gjatë rrugëtimit të gjatë
e të mundimshëm, për
mungesa të ushqimit e
të higjienës dhjetëra
shqiptarë u sëmurë nga
tifoja dhe për pasojë disa
prej tyre vdiqën. Më 1
prill gjatë kalimit të lu-
mit Buna,u përgatit një
incident me ç’rast u
vranë disa prej tyre.
Ndërkaq në mbrëmjen e
2 prillit ky grup arriti në
Tivar dhe iu dorëzua Di-
vizionit të IX-të dal-
matin. Nga Tivari me
anije u transportuan në
Dubrovnik,ku u ven-
dosën në disa objekte
me destinime të
ndryshme, mirëpo një
grup prej 800 vetash që
ishin vendosur në një
depo baroti,në një mëng-
jes u gjetën të ngulfatur
nga një lloj helmi dhe
shumica prej tyre gjetën
vdekjen. Edhe gjatë
muajit prill 1945 janë
nisur tri eshalone për në
këtë front. Eshaloni i
parë-me 1.506 veta,nga
Prizreni për në Tivar u
nis më 19 prill, i
shoqëruar nga repartet
e batalionit të I-rë të
Brigadës XXVI dhe Kom-
panisë së zbulimit të Di-
vizionit të 46-t serb. Es-
haloni i dytë-me 2.601
veta u nis më 20 prill
nën mbikëqyrjen e
Brigadës XXV dhe të
kompanisë së zbulimit
të Divizionit 46 serb.
Ndërkaq, më 24 prill u
nis eshaloni i tretë-me
1.216 veta, i përcjellë
nga Brigada XXVI. Nga
këto shifra rezulton se
gjatë prillit,janë mobi-
lizuar 5.323 shqiptarë,
ndërsa pushteti
serb,evidenton vetëm
4.300 veta. Të gjitha
këto eshalone u
dorëzuan në repartet e
Armatës së IV-të ju-
gosllave dhe me anije u
dërguan në shumë vija
të frontit në Slloveni e
Kroaci, prej nga qindra
shqiptarë nuk do të
kthyen kurrë në shtëpitë
e tyre.

Profile

Ismet Toto, intelektuali që
u vra nga Mbreti Zog

Ismet Toto përfaqëson intelektualin që
i kthen krahët orientit dhe që përvojën
oksidentale e sheh si alternativën më
të mirë për një filozofi dhe moral
kombëtar, për një kulturë të vërtetë
shqiptare. Është njeriu që i
kundërvihet koncepteve anadollake
dhe bën kryefjalë të vet gjallërimit
shpirtëror të popullit, lartësimin e
qytetërimit tonë të lashtë

Droni i famshëm i Beogradit, së shpejti dokumentar
“Droni” i famshëm i ngritur mbi
stadiumin e Beogradit, gjatë ndeshjes
mes Serbisë dhe Shqipërisë në tetor të
vitit 2014, tashmë është kthyer në një
dokumentar

Xhemi HAJREDINI

Apostull i idesë kombëtare
është shqiptarizmi. Respekt,
mirëkuptim, paqe me të gjithë
njerëzit e çdo besimi apo etnie
qofshin, pa supermaci, por
SHQIPTARI duhet të falet, t'i
lutet Zotit, të jetojë e të vdes si
shqiptar. Luftërat fetare janë
të panjohura për shqiptarët.
Shqiptari para së gjithash
është shqiptar, e kanë konfir-
muar edhe të huajt këtë kon-
statim. Diga mbrojtëse, diga e
rezistencës kundra sfidave ak-
tuale politike dhe jo vetëm
është shqiptarizmi. Kemi
takime të shpeshta me ar-
bëreshët e Italisë. Pas kaq
shekujsh të larguar e të ndarë
nga trupi i atdheut sapo t'i
thuash që je shqiptar të
shtrëngon fort e të do pa masë
(pa të pyetur fare se cilës fe i
takon dhe si e ke emrin).
Gjaku nuk bëhet ujë. Me emër
e me dokumente ata janë shte-
tas të Italisë por në damarët e
tyre qarkullon gjak shqiptari,
edhe pas afro gjashtë shekujsh
ata nuk kanë reshtur së thëni
jemi ARBËRESHË. Shqiptarë,
kosovarë, arbëreshë, shqiptarë
të Maqedonisë, shqiptarë mus-
limanë, ortodoksë apo shqip-
tarë katolikë, janë të gjithë
SHQIPTARË. Duke mbrojtur
vlerat tona kombëtare, toler-
ancën e trashëguar ndërfetare,
trashëgiminë nga të parët, do
të jemi komb më i dashur dhe
më i respektuar nga të tjerët.
Nuk duhet të përziemi në
punët e të tjerëve. Secili le t'i
lajë të palarat e veta.

Të huajt na njohin e na respektojnë
si shqiptarë 

"E njoh paksa historinë
shqiptare, e kam studiuar dhe
është shumë e bukur. Bëhet
fjalë për një popull që ka iden-
titet dhe krenari. Mbi të gjitha
më bënte përshtypje kur lexo-
ja në libra se: “Feja e shqiptar-
it është Shqiptaria”. Kjo të bën
të kuptosh bashkimin e madh
që ekziston, përtej diferencave,
mes të cilave edhe fetare. Gjë-
ja më e rëndësishme është që
të gjithë ndihen shqiptarë dhe
kjo është një vlerë e jashtëza-
konshme." – është shprehur
portieri i kombëtares italiane,
Xhanluixhi Bufon, para
ndeshjes Shqipëri-Itali në
Shkodër.

Amaneti i mjekut austriak Thomas
Reiter 

Thomas REITER, i lindur
dhe i rritur ne Vjenë, me

origjinë nga jugu i Austrisë,
respektivisht nga Kärnten
(Feldkirchen), ka punuar në
Spitalin e Villachut, bashkë
me mjekun shqiptar nga Stru-
ga, Lirim Hyseini. Ishim miq të
ngushtë, tregon mjeku stru-
gan. Ai ishte mjek pediatër.
Ishte shumë i arsimuar,
kishte lexuar pamasë, shumë
i arsyeshëm e zemërgjerë.
Përkatësia nacionale apo
fetare për të nuk luante kurr-
farë rëndësie. Në Shqipëri dhe
në Strugë kishte ardhur gjith-
sej tri herë. Shqipëria i hyri
menjëherë në zemër, posaçër-
isht Dhërmiu, i vendosur buzë
detit Jon. Ndërkaq, kur ishim
njëherë te varrezat e
f.Dollogozhdë (Strugë), tregon
mjeku strugan, miku im aus-
triak, i sëmurë nga tumori
malinj në tru, më tha: "Sikur
të mundja e të zgjidhja se ku
duhet të prehem, do ta zgjid-
hja pa mëdyshje fshatin Doll-
ogozhdë."  Para vdekjes,
mjeku Thomas Reiter, plani-
fikoi vet ritualin e varrimit dhe
sipas amanetit të tij të fundit,
pasi ndërroi jetë, ai është var-
rosur me qeleshe të bardhë
dhe një gur që e kishte marrë
nga një plazh në Dhërmi të
Shqipërisë. Mjeku i ndjerë
austriak, pa ia sugjeruar
askush, qeleshen e bardhë e
ka mbajtur edhe kur ka qenë
gjallë, duke theksuar: “Plisi i
bardhë më jep energji pozi-
tive.”

Në pyetjen time se pse
gjithë kjo dashuri e një mjeku

të huaj për ne shqiptarët,
mjeku strugan, Lirim Hyseini
thekson: “Kishte lexuar
shumë për ne shqiptarët. I
pëlqente natyra dhe klima e
Shqipërisë, u dashurua me
fshatin Dhërmi në Shqipëri
dhe me Strugën tonë
pitoreske. I pëlqente mikpritja
shqiptare, burrat me qeleshe.
Këto troje dhe kjo bujari
shqiptare e kishin bërë për
vete mikun tim Thomas, për-
fundon rrëfimin e tij Lirim Hy-
seini.” 

Robert Elsie dhe amaneti i tij 

Para disa ditësh u nda nga
jeta edhe një mik i shtrenjtë i
kombit shqiptar, Robert Elsie,
shkrimtar, përkthyes, inter-
pret dhe albanolog.

Amaneti i Robert Elsie:
“Dua të prehem në Shqipëri!”

Çka ndodh? Mos vallë të
tjerët (të huajt) na duan më
shumë sesa ne vetveten?! Le
ta konsiderojmë veten fatlumë
që ishim bashkëkohës të këtij
shqipfolësi të ndritur, që ka
qenë më shqiptar se shumë
shqiptarë me gjak e me gjuhë,
që shqipen e kombin e vet i
kanë hedhur pas shpine – do
të shprehet intelektuali nga
Shkodra, Stefan Paloka.
Robert Elsie guxonte si një in-
telektual i lartë, ai e mbrojti
Shqipërinë dhe çështjen
shqiptare në botë, e bashkoi
në veprën e tij me Kosovën
dhe Çamërinë, pa u tërhequr
nga kërcënimet ballkanike e

mosmirënjohja. Ai i dha zë
Shqipërisë – do të shtonte
shkrimtari i njohur Visar Zhi-
ti. Poetja dhe shkrimtarja e
njohur Flutra Açka, do të
shtonte: “Vepra e këtij njeriu
modest në natyrën e tij njerë-
zore, por e papërmasë si pa-
suri për ne, ka qenë engjëlli i
vërtetë mbrojtës dhe i
pazëvendësueshëm për kul-
turën shqiptare. Ai la pas një
vepër të jashtëzakonshme dhe
të pazëvendësueshme.  Ne
shqiptarët e sotëm mbase nuk
do ta dimë mjaftueshëm kush
është Robert Elsie, letrat
shqipe sot mbase prej shku-
jdesjes, nuk e kanë patur vë-
mendjen e duhur ndaj këtij ti-
tani letrash, por brezat që do
të vijnë, do ta kuptojnë që ky
njeri i thjeshtë dhe jashtëza-
konisht punëtor, ka qenë një
nga njerëzit më punëtorë të
letrave që i ka bërë një shër-
bim të tillë kulturës dhe çësht-
jes shqiptare në përgjithësi.

“Ne i kemi të ndryshme
Bajram e Pashkë, por besë e
nder i kemi bashkë” - ka thënë
Arshi Pipa, një veprimtar i
shquar i çështjes kombëtare,
që ka vepruar në SHBA. Atd-
hedashuria, shqiptarizmi,
janë ndjenja të thella sh-
pirtërore dhe këto nuk mund
të injorohen. Me këto virtyte
kemi bërë miq e dashamirë të
kombit e të vendit tonë. Vler-
at e shqiptarizmit janë letërn-
joftimi i shqiptarëve. Gjithse-
cili send në vendin e vet.
Atdhedashuria është pjesë
edhe e besimeve fetare. Nuk
besoj të ketë ndonjë konflikt
interesi midis dashurisë së një
personi ndaj atdheut dhe
dashurisë së tij ndaj Zotit.
Megjithatë imazhi i kombit në
botë pasqyrohet nëpërmjet
vlerave kombëtare, gjuhës,
kulturës, traditave, trimërisë,
zhvillimit ekonomik, nëpërm-
jet paraqitjes së natyrës së
bukur e të mbrojtur, sigurisë,
të qenurit shqiptarë i mbarë, i
mirë, i lirë...

Një nga virtytet e shqiptar-
it është edhe mirënjohja.
Duhet ta duam më shumë
vetveten dhe atdheun tonë.  

Detyrat tona janë: "T’i
ndryshojmë gjërat që duhet
ndryshuar!" Të mos rrimë
këmbëkryq e të presim, si i
thonë fjalës, prit gomar të
mbijë bar!" Besoj të jem kup-
tuar drejt! Le ta duam edhe ne
shqiptarizmin sa të huajt, Bill
Klinton, Thomas Reiter,
Robert Elsie dhe miq të tjerë.
Pse mahniten të huajt me
identitetin tonë të lashtë, me
vlerat dhe bukuritë e trojeve
tona? Pse i braktisim ne këto
vlera dhe këto troje pa patur
nevojë?! Le të bëhemi edhe ne
pak amerikanë e të themi:
“Mos pyet se çka bërë vendi im
për mua, por çfarë kam bërë
unë për vendin tim!”

Shqiptarizmi është letërn-
joftimi i shqiptarëve. 

(Strugë, tetor 2017)

Kriza katalanase
në duart e
Madridit

Bernard GUETTA

Më e keqja u
shmang. Ndoshta
nuk do të duhet një
provë force e menjëhershme, por është
po aq e vërtetë se nuk është zgjidhur
asgjë, sepse në këtë pikë duhet që kreu
i qeverisë spanjolle, Mariano Rajoy të
shfaqet edhe më i mprehtë, se sa ishte
më 10 tetor, kreu i ekzekutivit kata-
lanas, Charles Puigdemont. Indipen-
dentist që në adoleshencë, Puigdemont
arriti të ripohojë të drejtën e pavarësisë
së Katalonjës, duke u mbështetur në
rezultatet e referendumit të 1 tetorit,
duke propozuar në të njëjtën kohë që
të “pezullohet” zbatimi i kësaj shpall-
jeje të pavarësisë (e cila nuk është bërë
zyrtarisht), për të filluar negociatat dhe
për të gjetur një zgjidhje të dakordë-
suar reciprokisht të cilës, megjithatë,
nuk ia ka saktësuar natyrën.

Shkurt, Puigdemont ka thënë
gjithçka dhe të kundërtën e gjithçka.
Secili mund të interpretonte fjalët e tij
si të donte, aq të paqarta ishin. Qeve-
ria spanjolle nuk gaboi, kur e për-
shkroi si “të papranueshme” një “sh-
pallje të pavarësisë të ndjekur nga një
pezullim eksplicit”. Me sa duket, pikër-
isht kështu ndodhi. Pavarësia u la të
kuptohet, por pezullimi i saj ishte aq i
qartë, saqë Madridi nuk mund të zg-
jedhë kollaj që të ndjekë Nenin e ad-
ministrimit të drejtpërdrejtë të Kat-
alonjës, duke ia shfuqizuar
autonominë e tanishme. Ky është
mesazhi që Puigdemont i dërgoi Mari-
ano Rajoyt: Madridi duhet të pranojë
tratativën, që deri tani e ka shmangur
gjithmonë, sepse përndryshe nis në
anën e gabuar. Sipas presidentit kata-
lanas, nuk ekziston më asnjë arsye
për të mos u ulur në tryezën e negoci-
atave, duke patur parasysh që ka pa-
sur një shpallje formale të pavarësisë.
Puigdemont u tregua shumë i zoti. Po
çfarë mund të bëjë në këtë pikë qeve-
ria spanjolle? Rajoy nuk mund të bëjë
haptaz tratativa me indipendentistët.
Edhe po të donte ta bënte, baza e tij,
ajo e të djathtës spanjolle, nuk do ia
lejonte. Madridi nuk mundet as të për-
dorë forcën, pa u ekspozuar përballë
risqeve të mëdha, sepse fjalimi i
Puigdemont nuk ofroi një pretekst për
të kaluar në veprim. Dhe kështu kthe-
hemi në nyjën e problemit, e qartë që
në fillim të kësaj krize. Mes spanjollëve
dhe katalanasve, ose më saktë mes
kundërshtarëve dhe mbështetësve të
pavarësisë, është i domosdoshëm një
ndë rmjetësim që lejon gjetjen e një
kompromisi, një formë pavarësie në
ndërvarësinë, për të cilën katalanasit
do të duhej më pas të shpreheshin në
një referendum, këtë herë të ligjshëm.
Nëse mbërrijmë në këtë pikë, nuk do të
kemi ndarjen e Spanjës, sepse zgjed-
hësit nuk do ta mbështesnin. Por që
kjo të bëhet, duhet që kryeqytetet
evropiane të ofrojnë kontributin e tyre.
Nuk ka asnjë minutë për të humbur,
sepse fitili mbetet ndezur. (France In-
ter)

Madridi nuk mundet
as të përdorë
forcën, pa u
ekspozuar përballë
risqeve të mëdha,
sepse fjalimi i
Puigdemont nuk
ofroi një pretekst
për të kaluar në
veprim

Shqiptarizmi, letërnjoftimi
i shqiptarëve

Nënë Tereza: “Biri im bëj diçka
për shqiptarët e mi”. Bill
Klinton: “Nënë Tereza ishte e
para që më bëri ta dua kombin
shqiptar; ndihem krenar që
plotësova një detyrë morale
ndaj saj dhe vlerave të lirisë.”

• Robert Elsie me veshje kombëtare shqiptare 

• Mjeku i ndjerë austriak, Thomas Reiter me bashkëshorten e tij 

AEROPORT
AHUR
AMBASADË
AMFITEATËR
APARTAMENT
ARENË
BIBLIOTEKË
BODRUM
BUNAR
BUNGALOV
BUNKER
DEPO
FABRIKË
FARMACI
FLOKTORE
FRE
GALERI

GARAZHË
GJYKATË
HAMBAR
HANGAR
HËNË
HOTEL
KAFENE
KALA
KARANTINË
KASOLLE
KAZERMË
KINEMA
KONSULLATË
KONVIKT
LIBRARI
LICE
MINIERË

MOLL
MUR
MUZE

PALESTËR
PARLA-
MENT

PLEVICË
POLICI
POSTË 

RESTO-
RANT
ROBOT

RROJTORE
SPITAL
STADIUM

SHKRI-
TORE
TEATËR

TEMPULL
URË

Koha për enigma

HITORI

ARUKONE

 

NONOGRAM

SUDOKU "killer"

SUDOKU "më i madh se"

KENKEN

 

"numri i njëjtë - shkronja e njëjtë"
KRIPTOGRAMI

Garat në matematikë
INTEGRAMI (Problemi i Ajnshtajnit)

MBIEMRI QYTETI

EM
R

I
Q

YT
ET

I

Të dhënat:

Mbiemri Qyteti

Jeton

Dan

Arif

Jon

Martir

TABELA

3 9 4 1 2 5 3 7 3
4 5 1 6 2 7 2 7 9
8 2 3 1 5 6 8 9 4
5 8 7 4 7 9 3 1 3
9 5 3 5 4 4 1 3 8
2 4 6 9 1 4 6 5 7
8 6 5 8 8 3 9 4 8
5 4 9 3 7 8 1 2 6
6 7 8 2 7 5 4 3 3

4 8 5 3
1 1 4 6
10 7 8 1
10 5 8
9
6 7 3 3
2 5 7 9
4 3 6 8 1 5 6 7
9 6 2

MENSUR
MAMUTI

NJË RRETH I 
STAMBOLLIT
--------------------
SHOU ANGLEZ

(bretkoca 
Kermit)

S LUMË NË 
VOJVODINË

UNË
(LAT.)

NDAJFOLJE, 
NË KËTË ANË
--------------------
LLOJ ÇOKO-

LLATASH 
TURKE

K MERAK, 
HIDHËRIM
(lloj loje me 

letra)

MERR JETË, 
(me rëvole) SPANJA

UJDHESË NË 
INDO NEZI

--------------------
FEMËR 

ME SHARM S A MAL NË TURQI
--------------------

SKITARJA 
AUSTRIAKE 

MOZER PRELL

VEPËR E 
R.Q.

LLOJ 
KROKODILI

-------------------
VEPËR E

R.Q.

KRYEQYTETI I 
JORDANISË

--------------------
TEAM ARENA 

MASTER

E
MODELJA 

DHE AKTORJA 
ÇEKE, 

HERCIGOVA

E.J.
--------------------

QYTET NË 
TURQI
(origj.)

LLOJ 
DAULLESH 
AFRIKANE

-------------------
PËREMËR 

VETOR

TIRANA
ILINOIS

-------------------
LLOJ SHTAZE 

DETARE

AMPER
------------------
SHKRONJË 

GREKE

VIOLINISTJA 
TETOVARE, 

VESELI
-------------------

INTERNA-
TIONAL

KOHA
E LIRË

KANDRRA
-------------------
QË I PËRKET 

STRATO-
SFERËS

NATRIUM
-----------------

POLITIKANJA 
MEHMETI-

DEVAJA

REOMIR
-------------------
KOHA DHE 

ORA E 
NGJARJES

SULFUR
ASTAT

--------------------
SHIH

FOTON

VJERSHË 
LIRIKE PREJ 14 

VARGJESH
--------------------

LL.A.

501 ROMAK
--------------------
ATDHETARI 
ZEF LUSH

TOKA, DHEU
-------------------

OFICERI 
MONGOL I 

ANADOLLISË 
(Mbretëria)

FRIKA
-------------------
SIMBOL, KËN-
GË SOLEMNE 
E ATDHEUT

TEKNO GRUP 
AMERIKAN

SITI

E HIDROGJEN
--------------------

FLUOR

MILENIUM
---------------
LEFT AXIS 
DEVIATION

KALI
-------------------
SHËNIM NË 
FUTBOLL

V
ARTI I STOLIVE 

ME TEL 
ARGJENDI 
APO ARI

-------------------
CEREMONITË

OBLIGIM I 
MYSLIMANIT

(ARAB.)
-------------------

NJË ELEMENT 
KIMIK

SHTET NË 
AFRIKË

--------------------
MARËDH. 

SEKS. BRENDA 
NJË GJAKU

ENERGJI
------------------
ELEKTRON

VEPËR E
R.Q.

-----------------
SIMPLE QUEUE 

SERVICE

T.N.
-------------------
KOMUNISTI 

VLADIMIR ILIÇ

BANOR I ITRIT 
(Prvinca Latina, 

Itali)

F.O.

IBRAHIM 
KRAJKOVA

-------------------
SPORTI I 
BARDHË

AJO QË 
MERRET ME 

-----------------

A STRONCI
-------------------
AKTORI AM. 

MINEO

P
FILM I 

------------------
KELVIN

INDUSTRIA 
KROATE E 
NAFTËS

------------------
PORTUGALI

SHKRONJA E 
PARË

--------------------
ZERO

SHKRONJË 
GREKE

FJALËKRYQI KLASIKKRIPTOGRAMI

SUDOKU "killer"NONOGRAM KENKENARUKONEHITORI

KAKUROINTEGRAMI PËR MË TË RINJTË

MENSUR
MAMUTI

NJË RRETH I 
STAMBOLLIT
--------------------
SHOU ANGLEZ

(bretkoca 
Kermit)S

LUMË NË 
VOJVODINË

UNË
(LAT.)

NDAJFOLJE, 
NË KËTË ANË

KOHA DHE 

ORA E 
NGJARJESR

SULFUR
S

ASTAT
--------------------

SHIH
FOTONAT

VJERSHË 
LIRIKE PREJ 14 

VARGJESH
--------------------

LL.A.SONET
501 ROMAK

--------------------
ATDHETARI 
ZEF LUSHDI TOKA, DHEU

-------------------
OFICERI 

MONGOL I 
ANADOLLISË 

(Mbretëria)TRUALLI
FRIKA

-------------------
SIMBOL, KËN-
GË SOLEMNE 
E ATDHEUTTREMA

TEKNO GRUP 
AMERIKAN

SITI

ERETNA
HIDROGJEN

--------------------
FLUORH

MILENIUM
---------------
LEFT AXIS 
DEVIATIONM

KALI
-------------------
SHËNIM NË 
FUTBOLLATI

VAXHIB

Analiza u shqyrtua në mbledhjen e zgjeruar të Byrosë Politike të PKM-së,
punimet e së cilës u zhvilluan më 29 shkurt të vitit 1952, në të cilën morën pjesë
edhe të besuarit e UDB-së, për ato rrethe 15Dossier

Qerim LITA

Opinioni i gjerë shqip-
tar përmes fejtoneve e
dokumenteve të shumta të
botuara në gazetën shqip-
tare KOHA – Shkup, është
informuar gjerësisht për
procesin e shpërnguljes
masive të popullsisë shqip-
tare nga trevat verilindo-
re, përkatësisht veriperën-
dimore të Maqedonisë së
sotme për në Republikën e
Turqisë, i cili proces filloi
në pjesën e dytë të vitit
1953. Paraprakisht,
udhëheqja komuniste ju-
gosllave, për bartës të këtij
procesi, emëroi duetin e
njohur komunist maqedo-
nas, Llazër Kolishevskin
dhe Kërste Cërvenkovsin,
ndërsa RP të Maqedonisë,
si territor nga ku do të fil-
lonte realizimi praktik i tij. 

Për rrjedhojë, Byroja
Politike e PKM-së, në janar
të vitit 1952, nga radhët e
veta formoi një komision,
me detyrë “të kryej hulum-
timin e hollësishëm të si-
tuatës politike të popullsi-
së shqiptare”. Për kryetar
të komisionit u emërua
Kërste Cërvenkovski, ndër-
sa anëtarë tjerë ishin: Mito
Temenugov, Reis Shaqiri,
Boge Kuzmanoski, Tome
Buklevski – Maçuli, Gjore
Gjorevski dhe Allojz Pipan.
Komisioni në fjalë, hartoi
planin e punës, të cilin në
vazhdim po e paraqesim të
plotë: “PLANI I PUNËS TË
KOMISINIT TË KQ PKM-së

Situata politike
në parti dhe te masat

1. Lidhja e masave me
pushtetin.

a/ cilat shtresa dhe si
po sillen ndaj pushtetit:
punëtorët, fshatarët, zej-
tarët, tregtarët, nëpunësit
dhe posaçërisht hoxhal-
larët dhe inteligjenca.

2. Në çka përbëhet ve-
primtaria e armikut?

- mbeturinat dhe
rrënjët e lëvizjes balliste
/historia/

- në çfarë forme reali-
zohet dhe manifestohet ve-
primtaria e këtyre mbetu-
rinave si dhe në cilat
shtresa po ndikon.

- si po ndihen masat
shqiptare ndaj pastrimeve
të mëhershme të bandave
balliste dhe bashkëpunë-
torëve të tyre.

a/ Si po sillen masat
ndaj IB-së?

- si është sjellja ndaj

Shqipërisë së sotme /si-
pas shtresave/.

3. Si po punohet për
këto çështje nga ana e par-
tisë dhe pushtetit:

-posaçërisht si është
sjellja ndaj inteligjencës.

4. çfarë roli luajnë
hoxhallarët dhe sa është
ndikimi i tyre në masë:

-të kontrollohet politika
e deritanishme e pastrimit
me ta lidhur me çështjen e
ferexhesë, KPF-ve, etj.

a/ në mënyrë të
veçantë të shihet besimi
ndaj fesë, paragjykimet
dhe fanatizmi fetar.

5. Të bëhet një pasqyrë
e inteligjencës nga Shqipë-
ria, posaçërisht për ata që
janë ngritur te ne /ndikimi
i tyre politik/.

6. Si qëndron çështja
rreth paraqitjes së shovi-
nizmit, qoftë nga shqip-
tarët ose maqedonasit:

Format e veprimtarisë
politike të cilat zbatohen
nga partia dhe pushteti
ndaj të gjitha shtresave.

7. Situata dhe veprim-
taria e organizatave masi-
ve /FP, RP, GAF, lidhja e
luftëtarëve etj./.

Situata ekonomike 
te masat shqiptare

1. Të ardhurat bazë për
ekzistencë - të punësuar
sipas profesionit - sa pu-
nojnë jashtë vendit të tyre
- si kanë ndikuar masat e
reja ekonomike - ndërtimi
i shtëpive të reja.

2. Kooperativizmi:
gjendja në kooperativat
shqiptare, veçanërisht në
ato të kombinuara /pa-
sqyrë numerike /.

- sa janë të ngritura
masat shqiptare dhe sa
është vetëdija e tyre për
pranimin e formave të
ndryshme të kooperativiz-
mit.

Veprimtaria e organizatës 
partiake

1. Përbërja e organi-
zatës partiake; sociale, nga
cilët struktura pranohen:
rinisë, inteligjencies, gra
/prej cilës moshë /.

- përbërja politike të
anëtarit të partisë para se
të pranohet në PK /a ka
mbeturina të ballistëve
dhe organizatave tjera/:

- në cilën mënyrë
kryhet pranimi në PK /kri-
teri /.

a/ sa anëtarët kanë
njohuri për PKJ, si e kup-
tojnë partinë /në biseda
individuale /.

2. Format për veprim-
tari ideologjike në parti: a/
çka konkretisht mësohet,
çfarë materiali; fletushka,
broshura, literaturë dhe
në cilën gjuhë /çfarë forme
zhvillojnë kompetentët/.

3. Metoda e punës në
OBP /si zgjidhen dhe zba-
tohen detyrat /:

- sa është krijuar fyty-
ra e komunistit /zgjuar-

sia, familjarizimi/.
- si është korrupsioni

te komunistët /në tregti,
në kooperativë dhe në ven-
det tjera udhëheqëse /.

4. Si është sjellja dhe
çfarë politike udhëhiqet
ndaj anëtarëve më të vjetër
të Partisë me përvojë më të
gjatë partiake - sa ata janë
ngritur si komunistë.

5. Sa i jepet rëndësi
për pranimin në parti dhe
për ngritjen e rinisë, të
cilët marrin pjesë në ak-
sione dhe ato që kthehen
nga APJ.

6. Si përfaqësohen
masat shqiptare në këshil-
la dhe organizata /a janë
formalisht ose faktikisht,
dhe sa ata punojnë/.

Çështjet kulturore-arsimore

1. Veprimtaria botuese
në shqip.

2. Depërtimi dhe sh-
frytëzimi i shtypit dhe lite-
raturës.

3. Depërtimi dhe sh-
frytëzimi i radios /numri i
emisioneve/.

4. Shkollat: numri i
shkollave, kuadri arsimor,
librat, programet arsimore
- pjesëmarrja në shkollat
profesionale - gjendja në
programet shqipe, respek-
tivisht gjimnazet dhe
shkolla e normales - sigu-
rimi material - rregull-

shmëria e fëmijëve në
shkollë. 

- kuadri arsimor /anë-
tarë të PK, sa femra/.

5. Analfabetizmi dhe
lufta kundër saj.

6. Gjendja e shkollave
turke në territoret shqipta-
re.

7. Pasqyrë e shoqërive
sportive dhe shoqërive tje-
ra.

Pasqyra numerike

e cila duhet t’i ba-
shkëngjitet analizës për
pakicën shqiptare

/E mbështetur në ar-
syetimet me shkrim/

1. Numri i popullsisë –
numri i shqiptarëve: femra
e meshkuj; punëtorë, bujq,
zejtarë, të punësuar në
tregti, nëpunës.

2. Numri i ish bajrak-
tarëve, kulakëve e të per-
sonaliteteve me ndikim.

3. Pasqyrë për inte-
ligjencën: gjatë kohës së
okupacionit, të ardhur nga
Shqipëria pas okupacionit
– të ngritur veçmas në ven-
din tonë /gjendja sociale,
përbërja gjinore, niveli ar-
simor, mosha dhe në cilat
detyra gjenden tani/.

4. Sa është numri i po-
pullsisë që shkon në kur-
bet.

5. Sa shtëpi të reja janë
ndërtuar nga ana e shqip-

tarëve.
6. Kooperativizmi: sa

shqiptarë marrin pjesë në
kooperativa /familje, tokë/
- sa familje shqiptare ka
në kooperativat e përziera
- pasqyrë numerike të koo-
perativave të përgjithshme
bujqësore/ - të paraqitet
përqindja e pjesëmarrjes
të masave shqiptare në
kooperativat/.

7. Parti: numri i anë-
tarëve të LK-së /përbërja
sociale, gjinore, pasqyra e
moshës, sipas përvojës
partiake e të profesionit/.

8. Numri i përgjith-
shëm i mësuesve: prej tyre
anëtarë të LK-së /femra-
meshkuj/.

9. Sa është numri i
anëtarëve të LK-së te rinia
të cilët janë kthyer nga
APJ-ë dhe nga aksione të
punës /arsyetim me shk-
rim, nga cilët radhë janë
pranuar për anëtarë të
partisë, ndikimi i mëher-
shëm i ballistëve/.

10. Pasqyrë e anëtarë-
ve të PK-së shqiptarë, të
cilët kanë kaluar përmes
shkollave të ulëta e të lar-
ta partiake e të kurseve
/ku punojnë tashti/.

11. Pasqyrë e arsimi-
mit të anëtarëve të PK-së
/analfabet e gjysmanalfa-
bet/.

12. Në organizatat par-
tiake shqiptare dhe nga

anëtarët e PK-së, në sa ek-
zemplarë pranohet “Nova
Makedonjia”, “Borba” “Par-
tiski zhivot”, “Komunist”
dhe “Partiska izgradba”.

13. Pasqyrë numerike
e shqiptarëve të përfshirë
në KRR të PKM-së, KRR të
RP-së, MPP-ë dhe në
udhëheqjet e organizatave
masive.

14. Sa radio-aparate
ka te popullsia shqiptare
/private, nëpër shkolla, në
këshilla etj./.

15. Numri i shkollave
shqiptare: fillore, tetëvjeça-
re, gjimnaze /përkatësisht
paralele/.

a/ numri i nxënësve
shqiptarë në shkollat e
përmendura.

b/ të jepet pasqyrë e
veçantë sa nxënës nuk
janë të rregullt në shkollë
ose sa fare nuk e vijojnë
mësimin.

16. Pasqyrë e kuadrit
mësimor /arsimimi, për-
gatitja profesionale/.

17. Sa analfabet ka pa-
sur në vitin 1945.

a/ sa prej tyre janë
aftësuar deri më tash.

b/ sa analfabet ka
tash.

18. Pasqyrë e pjesë-
marrjes së deritanishme të
shqiptarëve nëpër udhëhe-
qësi të ndryshme dhe në
MPP, nga çlirimi e deri më
tash dhe ku ata gjenden
tani”.

Gjithnjë sipas planit të
paraparë, Komisioni, nga
data 17 janar e deri më 3
shkurt vizitoi rrethet: Ku-
manovë, Gjorçe Petrov, Te-
tovë, Gostivar, Dibër,
Kërçovë, Strugë, Ohër, Re-
sën, me ç’rast, mbajti
mbledhje të shumta me
organizatat e atjeshme
partiake e ato shoqërore-
politike, me mësuesit sh-
qiptar, me shoqëritë kul-
turore-artistike shqiptare
etj. Për punën e kryer në
terren, Komisioni hartoi
raportin prej 40 faqesh të
titulluar “Analizë për
pakicën nacionale shqip-
tare në RPM-ë”. 

E njëjta u shqyrtua në
mbledhjen e zgjeruar të
Byrosë Politike të PKM-së,
punimet e së cilës u zhvil-
luan më 29 shkurt të vitit
1952, në të cilën morën
pjesë edhe të besuarit e
UDB-së, për ato rrethe.
Analiza, përfshinte katër
kapituj: historia dhe
gjendja politike në mesin e
popullatës shqiptare në
Maqedoni; çështja e arsi-
mit; çështja ekonomike
dhe çështja organizative.
Në të, ndër të tjera, vihej
në pah se “pjesa dërmuese
e popullatës myslimane në
Maqedoninë Perëndimore
është turke”, sidomos në:
“Tetovë, Gostivar dhe
Strugë” dhe se “detyrimi-
sht duhet të hapen në ato
qytete shkolla turke”. 

(vijon në numrin e
ardhshëm)

Dokumente që hedhin dritë mbi shpërnguljen e shqiptarëve në Republikën e Turqisë (1)

Hulumtimi i hollësishëm i situatës
politike te popullsia shqiptare

Byroja Politike e PKM-së, në
janar të vitit 1952, nga radhët
e veta formoi një komision,
me detyrë “të kryej
hulumtimin e hollësishëm të
situatës politike të popullsisë
shqiptare”. Për kryetar të
komisionit u emërua Kërste
Cërvenkovski, ndërsa anëtarë
tjerë ishin: Mito Temenugov,
Reis Shaqiri, Boge
Kuzmanoski, Tome Buklevski
– Maçuli, Gjore Gjorevski dhe
Allojz Pipan

Kryeministri i Kosovës, Ramush Haradinaj, ka thënë se shpejt do të gjendet e vërteta e
shënimit të vijës kufitare me Malin e Zi, e që është kusht i BE-së për procesin e liberalizimit

Ministri serb i Punëve
të Jashtme, Ivica Daçiq,
tha të enjten se ambasado-
ri amerikan, sikurse edhe
ambasadorët e tjerë nuk
duhet të përzihet në punët
e brendshme të Serbisë. Ai
i bëri këto komente pas
reagimit të ambasadorit
amerikan në Beograd, Kyle
Scott, ndaj deklaratave të
ministrit serb të Mbrojtjes,
Aleksandër Vulin, i cili
lavdëroi ditë më parë një
ish gjeneral serb për rolin e
tij gjatë bombardimeve të
NATO-s mbi Serbinë në vi-
tin 1999, duke theksuar se
Serbia nuk ka nevojë të
turpërohet më për atë çfarë
ka ndodhur në Kosovë në
atë kohë. Ministri serb Vu-
lin fundjavën që lamë pas
foli në një takim të ish ush-

tarakëve të batalionit të
tretë të Armatës Jugosllave
në të cilin morën pjesë edhe
Vladimir Lazareviç, ish shef
i shtabit të armatës jugosl-
lave në Prishtinë dhe Niko-
la Shainoviç, ish zëvendë-
skryeministër i
Jugosllavisë, që të dy të dë-
nuar për krime lufte në Ko-
sovë nga Gjykata
Ndërkombëtare në Hagë.
Ambasadori amerikan,
Kyle Scott shkroi në rrjetin
social twitter se “për fat të
keq, muaj të tërë të punës
në përmirësimin e imazhit
të Serbisë në Shtetet e Ba-
shkuara, mund të dëm-
tohen nga një deklaratë”.
Ministri serb, Vulin, tha se
Serbia “nuk ka shkaktuar
luftëra” dhe se ish gjenera-
li Lazareviç, është njeri i

lirë. Ish gjenerali serb Vla-
dimir Lazareviç dhe poli-
tikani, Nikola Shainoviç,
qenë dënuar për rolin e tyre
në fushatën kundër shqip-
tarëve të Kosovës gjatë së
cilës i vranë mbi 10 mijë
veta, u zhdukën mijëra të
tjerë dhe u dëbuan mbi
800 mijë shqiptarë. Lufta
gati dy vjeçare në Kosovë
mori fund me ndërhyrjen e
trupave të NATO-s. Të enj-
ten shefi i diplomacisë ser-
be, Ivica Daçiq, tha se am-
basadori amerikan nuk

duhet të përzihet në punët
e brendshme të Serbisë,
ndërsa theksoi se deklara-
tat rreth të dënuarit të
Hagës, Vladimir Lazareviç,
nuk mund të dëmtojnë
marrëdhëniet ndërmjet të
dyja vendeve. Duke thek-
suar se ai e ka “vuajtur dë-
nimin me burg”, ministri
serb tha se “kryeministri i
Kosovës Ramush Haradi-
naj do ta vuaj atë, ndërsa
Ante Gotovina është liruar
nga aktakuza për krime
dhe po bëhetë gati të bëhet

president i Kroacisë, ndër-
sa e patë se tash edhe Na-
ser Oriç, u lirua nga aku-
zat”, tha ai. Komentet e
ministrit serb Daçiq, u
bënë gjatë punimeve të “Fo-
rumit të Beogradit për Si-
guri”, në të cilin po merr
pjesë edhe zëvendës sekre-
tarja e përgjithshme e
NATO-s, Rose Gottemoel-
ler, për të diskutuar në
temën “Partneriteti NATO-
Serbi, ndihmon sigurinë në
Ballkanin Perëndimorë”.
Kryeministrja serbe Ana

Bërnabiç, tha në këtë fo-
rum se Serbia është part-
ner i besueshëm i NATO-s,
por, do të vazhdojë të mbe-
tet e paanshme nga pikë-
pamja ushtarake. Ajo
ritheksoi synimin e Serbisë
për integrime evropiane,
por edhe ruajtjen e
marrëdhënieve të mira me
Moskën, aleate tradiciona-
le e Serbisë, një dëshirë e
nacionalistëve serb që nuk
pajtohen me pavarësinë e
Kosovës. Ajo tha se sfida
kryesore e sigurisë është
Kosova “të cilën Serbia e
përjeton emocionalisht”.
Moska vazhdon të mbësh-
tesë pretendimet serbe mbi
Kosovën dhe refuzon
sikurse edhe Serbia të
njohë pavarësinë e saj të
shpallur në shkurt të vitit
2008. Megjithatë Beogradi
është përfshirë në një pro-
ces bisedimesh për norma-
lizimin e marrëdhënieve me
Kosovën në shkëmbim të
afrimit më strukturat evro-
piane.

Mbi 90 të
prekur nga

fruthi, 
një i vdekur

Në Kosovë nga muaji qershor i
këtij viti janë paraqitur 94 raste me
fruth. Një tashmë ka përfunduar
me fatalitet. Instituti Kombëtar i
Shëndetit Publik, ishte alarmuar
nga Organizata Botërore e Shënde-
tësisë në muajin mars të këtij viti se
epidemia e fruthit kishte ngërthyer
Evropën. Për 16 vite me radhë, në
Kosovë nuk është shënuar asnjë
rast me fruth. Një gjendje e tillë, be-
sohet se ishte rezultat i vaksinimit
të mbi 95 për qind të popullatës.
Sali Ahmeti, infektolog në Klinikën
Infektive në Qendrën Klinike Uni-
versitare të Kosovës, tha për Radion
Evropa e Lirë se nga muaji qershor
i këtij viti kanë filluar rastet e para
me fruth dhe prej asaj periudhe,
janë konfirmuar gjithsej 94 raste.
“Raste të shtuara prej viteve të 90-
ta nuk kemi pasur. Ndërsa këta dy-
tre muajt e fundit kemi pasur raste
sporadike, derisa ditët e fundit janë
shtuar ato, ku kemi edhe raste me
komplikime, sidomos me sistemin
respirator, pastaj të atyre me prob-
leme të zemrës etj”. 

“Pacientët janë duke u trajtuar
dhe situata është nën kontroll tash
për tash. Numër enorm nuk kemi,
por ka raste. Sot kemi pranuar 5
raste të reja”, tha Ahmeti. Bazuar në
një studim të Organizatës Botërore
të Shëndetësisë dhe institucioneve
tjera, viteve të fundit, sëmundja e
fruthit ka “rilindur” në Evropë, ku
numri i njerëzve të infektuar që nga
viti 2007, është trefishuar. Organi-
zata Botërore e Shëndetësisë
(OBSH), thotë se vaksinat kundër
fruthit duhet menjëherë të shtohen
në të gjithë Evropën dhe Azinë Qen-
drore.

Po bëhet gati një dekadë
prejse liderët politikë të
Kosovës kanë filluar ta prem-
tojnë liberalizimin e vizave me
Bashkimin Evropian. Madje,
disa herë u tha se liberalizimi
është “çështje muajsh”. Por,
të gjitha këto shpresa i ka
përmbysur dje presidenti
Thaçi, i cili i kërkoi homo-
logut të tij Ilir Meta shtetësi të
Shqipërisë për kosovarët.
Ndërsa analistët politikë
thonë se nuk ka liri të lëvizjes
përmes një shteti tjetër,
shkruan gazeta “Zëri”.
Hashim Thaçi ishte zgjedhur
dy herë kryeministër i
Kosovës me njërin nga prem-
timet kryesore në fushata zg-
jedhore, përpos punësimit, se
liberalizimi i vizave me
Bashkimin Evropian do të
kryhet shumë shpejt. Një
avaz të tillë të premtimeve
Thaçi e kishte nisur në vitin
2010, në atë kohë si lider i
PDK-së, duke u zotuar se
kosovarët do të lëviznin lir-
shëm drejt BE-së disa muaj
pas formimit të Qeverisë. Një
rrugë të tillë të Thaçit e ndo-
qën edhe politikanët e tjerë.
Të tillë ishin ish-kryeministri
i Kosovës, Isa Mustafa, ish-
ministri i Punëve të Jashtme,
Enver Hoxhaj, kryeministri i
tanishëm, Ramush Haradi-
naj, si dhe ministri i tanishëm
i MPJ-së, Behgjet Pacolli.
Mirëpo pavarësisht se as pas

7 vjetëve zotimet për viza
ende nuk i ka realizuar,
Hashim Thaçi para pak
ditësh ofroi një plan krejtë-
sisht tjetër për t’i pajisur
qytetarët me viza, duke
kërkuar nga Shqipëria që t’ua
japë qytetarëve të Kosovës
shtetësinë në mënyrë që ata
të udhëtojnë lirshëm. E një
gjë të tillë njohësit e proce-
seve politike e shohin si ten-
tim për ta shfajësuar veten
para qytetarëve për dështimin
e realizimit të premtimeve të
bëra gjatë viteve. Sipas tyre,
nuk ka liri të lëvizjes përmes
një shteti tjetër. Kryeministri
i Kosovës, Ramush Haradi-

naj, ka thënë se shpejt do të
gjendet e vërteta e shënimit të
vijës kufitare me Malin e Zi, e
që është kusht i BE-së për
procesin e liberalizimit. Ai
theksoi se me zbatimin e
MSA-së, do ta detyrojnë BE-
në, që të ketë lëvizje përpara
për liberalizimin e vizave.
“Kemi filluar të punojmë për
vitin që vjen. Statusi i kandi-
datit është tema e ardhshme
që do të diskutojmë Kosovë-
BE, për këtë jeni më se të sig-
urt se nuk do të shkon vite.
Qeveria jonë në zbatim të
MSA-së obligon vendet e BE-
së e institucionet e BE-së ta
vlerësojnë zbatimin e MSA-së

nga Kosova që nënkupton t’i
jepet liberalizimi i vizave.
Kemi të ndërlidhur liberaliz-
imin e shënimin e vijës ku-
fitare me Malin e Zi. Ne nuk
kemi humbur kohë, një komi-
sion ka shkuar në shtëpi, një
komision tjetër ka filluar
punë. Ky komisioni tjetër do
ta gjejë të vërtetën. Është
shkencë që ne i obligohemi si
brenda ashtu edhe jashtë që
janë faktet që çdo herë fitojnë.
Kur t’i kemi edhe ato do t’i
vijë zgjidhja kësaj çështje nuk
do të shkojë pa afat”, tha
Haradinaj, në tubimin elek-
toral që partia e tij mbajti në
Duzhnje të Gjakovës.

Presidenti i Shqipërisë, Iliri Meta, duke folur për vizitën e tij të fundit në Kosovë dhe takimet që ka
zhvilluar me krerët institucional dhe partiak, tha për RTRK se është diskutuar rreth forcimit dhe
konkretizimit të partneritetit strategjik midis Shqipërisë dhe Kosovës në të gjitha fushat me interes të
përbashkët të qytetarëve të dyja vendeve dhe njëkohësisht forcimit të perspektivës evropiane për të dy
vendet tona. Meta duke komentuar kërkesën e presidentit të Kosovës, Hashim Thaçi që qytetarët e
Kosovës të pajisën me nënshtetësi të Shqipërisë, tha se një kërkesë e tillë ka ardhur në radhë të parë si një
protestë në emër të të drejtave të qytetarëve të Kosovës, ndaj një kushtëzimi jo shumë të drejtë dhe jo
racional të liberalizimit të e vizave me demarkacionin. “Është një fakt i njohur dhe i pranuar se Kosova  ka
përmbushur të gjitha detyrimet që dalin nga udhërrëfyesi për liberalizimin e vizave”, tha  kreu i shtetit
shqiptar. Ai madje vuri në theks se Kosova ka përmbushur me shumë kritere se sa disa vende që tashmë e
gëzojnë liberalizimin e vizave.

IZOLIMI I KOSOVËS, NJË PADREJTËSI

Ambasadori amerikan të mos përzihet në punët e brendshme të Serbisë
Ambasadori amerikan, Kyle Scott shkroi në rrjetin social twitter
se “për fat të keq, muaj të tërë të punës në përmirësimin e
imazhit të Serbisë në Shtetet e Bashkuara, mund të dëmtohen
nga një deklaratë”

Mashtrimi i dekadës!

Hashim Thaçi ishte zgjedhur dy
herë kryeministër i Kosovës me
njërin nga premtimet kryesore
në fushata zgjedhore, përpos
punësimit, se liberalizimi i
vizave me Bashkimin Evropian
do të kryhet shumë shpejt. Një
avaz të tillë të premtimeve
Thaçi e kishte nisur në vitin
2010, në atë kohë si lider i
PDK-së, duke u zotuar se
kosovarët do të lëviznin
lirshëm drejt BE-së disa muaj
pas formimit të Qeverisë. Një
rrugë të tillë të Thaçit e ndoqën
edhe politikanët e tjerë

Sipas të dhënave të publikuara nga zyrtarët shëndetësorë të Bangladeshit, 18.523 gra shtatzënë dhe
42.541 fëmijë nga muslimanët e Arakanit që kanë ikur në këtë vend përballen me probleme serioze
shëndetësore

Temat e imigrimit, isla-
mizimit, refugjatëve dhe
mbrojtjes së kufirit janë te-
mat më të diskutuara këto
ditë në Austri. Kjo në një
kohë kur kundër njëra-tje-
trës luftojnë në radhë të
parë Partia Popullore Au-

striake (OVP) dhe partia
opozitare Partia e Lirisë.
Kandidati kryesor i OVP,
Sebastian Kurz kërkon që
t'i mbrojë më mirë kufijtë e
vendit, ta luftojë islamiz-
min politik dhe ta kufizojë
imigrimin. FPO propagan-
don në thelb të njëjtën gjë,
por mendon se temat e saj
ia kanë vjedhur të tjerët.
Kështu që fushata elekto-
rale e kandidatit kryesor të
FPO, Heinz-Christian Stra-
che në pjesën më të madhe
përbëhet nga kritika ndaj
ministrit të Jashtëm Seba-
stian Kurz; sipas Straches,
Kurzit i mbërrijnë valët me
vonesë, ai e kuptoi vite më
pas FPO-së rëndësinë e
disa temave si islamizimi
dhe imigrimi. Ndërkohë, të
dyja partitë shfaqen njësoj

populiste, mendon
Mohammed Amini, një
punëtor social në Vjenë.
Ajo që e shqetëson atë,
është se islamizimi aso-
ciohet vetëm me refugjatët
dhe me njerëzit që kanë
ardhur së fundi në Austri.
"Populistët kanë nevojë për
një figurë armiku dhe tani
kjo është feja islame. Isla-
mizimin e lidhin shpesh
me refugjatët, por islamizi-
mi ndodh më tepër te
njerëz, që jetojnë për një
kohë më të gjatë në vend,
që përjetojnë diskriminim
në tregun e punës dhe të
banesave dhe që megjithë
përpjekjet e tyre nuk ar-
rijnë gjë", thotë Amini. Kë-
shtu javën e kaluar u pu-
blikua një studim, në bazë
të të cilit një në tre xhami

në Vjenë punon në mënyrë
aktive kundër integrimit të
suksesshëm. Problemi në
këtë studim: prej rreth 400
xhamive në Vjenë, për stu-
dimin u shfrytëzuan vetëm
16. Studimin e kishte po-
rositur dhe e prezantoi
kandidati kryesor i OVP,
Sebastian Kurz. Bashkësia
Islamike në Austri (IGGiO)
reagoi menjëherë dhe në
mënyrë jashtëzakonisht
kritike: "Ne besojmë se
bëhet fjalë për një studim
të porositur, që ndjek syni-
me politike: kallëzim pu-
blik të institucioneve my-
slimane dhe vënien në
pikëpyetje të doktrinës së
tyre. Me etikë shkencore,
kjo porosi politike nuk ka
asgjë të përbashkët",
thuhet në një deklaratë të

IGGGiO. Vildana Arnauto-
vic nga Bosnjë-Hercegovi-
na, mësuese në një shkol-
lë profesionale dhe më parë
pjesë e ekipit të Kurzit,
është larguar tani prej tij.
"Probleme ka, ato duhen
trajtuar pa dyshim", thotë
ajo. "Po nuk mund të thua-
sh që të gjithë që vijnë në

Austri janë njerëz të egër,
të cilëve u duhet treguar
se si jetohet në mënyrë të
civilizuar". Në anketime,
Sebastian Kurz për mo-
mentin kryeson, dhe ai
mund të arrijë që të fitojë
zgjedhës të mëparshëm të
FPO-së që të votojnë për
OVP. (DW)

Artistja tatare e Kri-
mesë, Jamala, fituese e
çmimit të parë në Eurovi-
sion 2016 është bërë am-
basadore e vullnetit të
mirë për Organizatën
Ndërkombëtare për Mi-
gracionin të Kombeve të
Bashkuara. Në një dek-
laratë të publikuar nga
OKB-ja theksohet se Ja-
mala si ambasadore e
vullnetit të mirë do të
marrë pjesë në luftën glo-
bale të ndërmarrë kundër

trafikimit të qenieve
njerëzore. Në deklaratën
ku vihet në dukje se Ja-
mala do të marrë pjesë në
një fushatë informative
që do të mbahet kundër
"skllavërisë moderne",
theksohet se këngëtarja
do të jetë pjesë e një klipi
kundër problemit të skl-
lavërisë moderne. Në Fe-
stivalin Evropian të
Këngës (Eurovision) të or-
ganizuar vitin e kaluar në
kryeqytetin Stokholm të
Suedisë, këngëtarja Ja-
mala mori pjesë duke
përfaqësuar Ukrainën me
këngën "1944", e cila ka
të bëjë me dëbimin e ta-
tarëve të Krimesë dhe
tragjedinë e përjetuar nga
gjyshja e saj. Ajo mori
çmimin e parë duke
mbledhur 534 pikë.

Zyrtarët amerikanë
kanë konfirmuar se një fa-
milje pesë anëtarëshe që
po mbahej peng nga tali-
banët në Afganistan është
liruar, pas plot pesë vitesh
nën mbajtje, shkruan The
Guardian. 

Kanadezi Joshua Boy-
le dhe gruaja amerikane
Caitlan Coleman ishin
marrë peng nga talibanët
dhe gjatë kohës sa ishin
në mbajtje kishin lindur

tre fëmijë, bëri të ditur
presidenti Donald Trump.
Fotografia më lartë është
bërë më 2016, kurse fë-
mija i tretë ka lindur dy
muaj më parë. 

Ndërkohë, ushtria
pakistaneze ka bërë të di-
tur që vendi ku familja po
mbahej është identifikuar
pasi talibanët kanë ven-
dosur t’i lëvizin ata drejt
një zone malore në  kufi
me Afganistanin.

Jamala, ambasadore 
e vullnetit të mirë 

për OKB-në

Lindën 3 fëmijë derisa
mbaheshin peng nga

talibanët në Afganistan

Atmosferë kundër myslimanëve
Fushata elektorale në
Austri po i afrohet finishit.
Si rrallë më parë ajo është
e përqendruar në temat e
imigrimit, të islamizimit
dhe të refugjatëve - një
garë e populistëve nga e
djathta dhe fare nga e
djathta

Teksa numri i musli-
manëve të Arakanit që
kanë ikur në
Bangladeshin fqinj si pa-
sojë e dhunës së ushtrisë
së Mianmarit dhe budis-
tëve fanatikë që nga 25
gushti ka arritur në 519
mijë, të paktën tre mijë
civilë supozohet të kenë
qenë viktima të
masakrave, ndërsa
dhjetëra mijëra të tjerë
vazhdojnë përpjekjet për
të ikur, raporton Anadolu
Agency (AA). Më 25 gusht,
në qytetin Maungdaw të
Arakanit u ndërmorën
sulme simultane ndaj disa
stacioneve. Duke u arsyet-
uar me këto sulme, ush-
tria e Mianmarit, nisi
masakër ndaj civilëve,
duke djegur dhe shkatër-
ruar vendbanimet e pa-
kicës muslimane. Musli-
manët e Arakanit kanë
migruar në drejtim të
Bangladeshit për të shpë-
tuar, duke u përpjekur të
arrijnë në këtë përmes një
udhëtimi të vështirë dhe
të rrezikshëm nëpërmjet
Lumit Naf ose detit. Zyra e
Koordinimit të Ndihmave
Humanitare e Kombeve të
Bashkuara (OCHA) ka
njoftuar se 519 mijë mus-
limanë të Arakanit janë
strehuar në Bangladesh
që nga 25 gushti.
Ndërkaq, zëdhënësi i Or-
ganizatës Ndërkombëtare
të Migrimit (IOM), Joel
Millman, më 6 tetor tha se
afër 100 mijë muslimanë
në qytetin Buthidaung të

Arakanit janë duke pritur
për të kaluar në qytetin
Cox's Bazar të
Bangladeshit. UNICEF
dhe qeveria e
Bangladeshit kanë thek-
suar se 60 për qind e
muslimanëve që kanë
kaluar në Bangladesh
janë fëmijë. Nga ana tjetër,
barkat me të cilat musli-
manët e Arakanit përpiqen
të ikin në Bangladesh
përmes Lumit Naf shpesh-
herë përmbysen për
shkak të kushteve të këqi-
ja atmosferike ose mbin-
garkimit. Që nga 25
gushti e deri më tani, mbi
100 muslimanë të
Arakanit kanë humbur
jetën si pasojë e përm-
bysjeve të barkave.

DJEGIA E FSHATRAVE

Në vazhdën e zhvil-
limeve në Arakan, ushtria
dhe budistët fanatikë
kanë djegur fshatrat e
muslimanëve. Përmes
pamjeve satelitore të sigu-
ruara nga organizatat
ndërkombëtare për të
drejtat e njeriut, është
zbuluar se të paktën 200
fshatra të muslimanëve
janë shkatërruar duke u
djegur. Megjithatë,
shqetësimet ngelin mbi
mundësinë që numri i
fshatrave të djegur të jetë

më i madh sesa që
deklarohet. Ministri i
Jashtëm të Bangladeshit,
Hasan Mahmud Ali më 10
shtator njoftoi se të pak-
tën tre mijë muslimanë të
Arakanit janë vrarë si pa-
sojë e dhunës së ushtrisë
dhe budistëve fanatikë.
Numri i saktë i viktimave
nuk mund të verifikohet,
për arsye se qeveria e Mi-
anmarit nuk lejon hyrjen e
organizatave ndërkom-
bëtare. Organizatat civile
të muslimanëve të
Arakanit dhe organizatat
ndërkombëtare për të
drejtat e njeriut theksojnë
se qeveria e Mianmarit
nuk lejon hyrjen e organi-
zatave humanitare në ra-
jon. Të përballur me uri,
siç thuhet, muslimanët e
Arakanit përpiqen ta brak-
tisin rajonin. Organizata
për Komunitetin Rohingya
Birmanez në Britani
(BROUK), përmes një ko-
munikate për shtyp që
publikoi fundjavën e kalu-
ar, paralajmëroi se nëse
nuk ndërmerren masa
ndaj ushtrisë dhe qev-
erisë, atëherë muslimanët
e Arakanit që kanë ngelur
në Mianmar mund të de-
tyrohen të largohen nga
trojet e tyre në javët në vi-
jim. "Uria është mjeti i ri
për të kryer gjenocid ndaj
muslimanëve të Arakan-

it", u tha nga organizata.

DHIMBJET E PËRJETUARA NUK
PËRFUNDOJNË AS NË

BANGLADESH

Drama e muslimanëve
të Arakanit vazhdon edhe
pasi ata të kenë arritur në
Bangladesh pas ikjes nga
persekutimi. Duke ecur
deri në Bangladesh të
uritur dhe duke pirë ujë të
papastër që e gjejnë gjatë
rrugës, ata arrijnë të së-
murë dhe të rraskapitur.
Aktualisht, numri i musli-
manëve të Arakanit që
gjenden në kampet në
Cox's Bazar të
Bangladeshit ka kaluar në
mbi 900 mijë. Situata në
kampe përkeqësohet çdo
ditë e më shumë, për
shkak të kushteve të
pavolitshme dhe rritjes së
numrit të refugjatëve.
Sipas të dhënave të pub-
likuara nga zyrtarët shën-
detësorë të Bangladeshit,
18.523 gra shtatzënë dhe
42.541 fëmijë nga musli-
manët e Arakanit që kanë
ikur në këtë vend për-
ballen me probleme seri-
oze shëndetësore. Zyrtarët
tërheqin vëmendjen se
shëndeti i fëmijëve që qën-
drojnë në kampe të im-
provizuara në Bangladesh
është nën rrezik për shkak
të kequshqyerjes.

Zyra e Koordinimit të
Ndihmave Humanitare e
Kombeve të Bashkuara
(OCHA) ka njoftuar se 519
mijë muslimanë të
Arakanit janë strehuar në
Bangladesh që nga 25
gushti

Tragjedia e muslimanëve 
të Arakanit s'ka të ndalur

Mund të argëtohemi gjithsesi duke parë filma fantashkencë dhe
duke marrë pjesë sot, në ëndrrën e të nesërmes

Peter KLEEMAN

Të gjithë, herët a vonë,
pyesim veten për të
ardhmen e species tonë. A
do t’i mbijetojmë vetë-
shkatërrimit? A do të
lëvizim drejt yjeve?
Shoqëria jonë zakonisht i
bën thirrje imagjinatës,
për të menduar për pyetjet
e mëdha. Edhe kur zgjed-
him të shohim nga e
ardhmja e dhjetë apo një
mijë vjetëve, shpesh u
drejtohemi artistëve,
shkrimtarëve, regjisorëve
dhe producentëve të fic-
tion-it, për të na ndih-
muar të kuptojmë vendin
tonë në univers. Vizione të
së ardhmes i japin formë
të tashmes, dhe mund të
frymëzojë progresin, nga
pikëpamja sociale dhe
teknologjike. Astronautët
si Mae Jamison dhe inx-
hinierë të hapësirës si
Bobak Ferdovsi dhe Elon
Musk, kanë rrëfyer
rëndësinë e shkencës në
karrierën e tyre. Më e
rëndësishmja, fan-
tashkenca mund të frymë-
zojë njerëzit, për të zhvillu-
ar një mendim të
projektuar për afat të
gjatë. Si themelues i
Muzeut të Epokës së
Hapësirës, një projekt i
historisë kulturore, që
fokusohet në zhvillimin e
njerëzimit në një qytetërim
të udhëtarëve të
hapësirës, idetë e mia mbi

këtë temë janë nxjerrë nga
më shumë se njëzet vjet
koleksionim i lodrave
hapësinore të kohës, ani-
jeve kozmike të shpëtuara,
robotë të braktisur në anë
të rrugës si dhe duke parë
tonelata të tëra me fan-
tashkencë. Më poshtë janë
disa prej mënyrave, se si
fantashkenca më ka ndih-
muar mua dhe shumë të
tjerë, për të kuptuar botën
në të cilën jetojmë.

Një perspektivë ndryshme

Nëse ndihemi të përf-
shirë emocionalisht në një
të ardhme më të mirë, ne
do të jemi të motivuar të
përshtatemi dhe të zgjid-
him problemet me të cilat
përballemi në të tashmen.
Qoftë nëse e ardhmja për-
shkruhet në hije rozë,
qoftë të errëta, fan-
tashkenca mund të na
bindë që mendojmë në
mënyrë kreative, duke na
bërë të mundur të hedhim
një hap drejt të ardhmes
së largët, si dhe duke i
hedhur një sy pamjes që
ajo mund të ketë. Këto
tregime shpesh nënkupto-

jnë se do të mbijetojmë si
specie dhe do t’i kapërce-
jmë sfidat përpara nesh.
Megjithatë, ka shumë
kundër-rrëfime që na par-
alajmërojnë për rreziqet që
na presin, pavarësisht
progresit që mund të
bëjmë si shoqëri. Rrëfime
morale si Terminator, Mad
Max ose Alien mund të
jenë po aq iluminuese, sa
historitë optimiste si In-
terstellar, E.T. apo
Takimet nga afër të llojit të
tretë. Një perspektivë
shumë-breznore, deri në
pikën e përqafimit të
banueshmërisë ndërplan-
etare rrit aftësinë për të
kuptuar vendin tonë në
univers dhe dekurajon
veprimet miope. Kjo lloj
perspektive më e gjerë, i
jep prioritet aspiratave të
tilla si bashkëjetesa paqë-
sore dhe mbrojtja e mje-
disit.

Aftësia për të trans-
portuar njerëzit në të
ardhmen e afërt, ka
gjithashtu një funksion
frymëzues: megjithëse
nuk kemi aftësi teknike
ose sociale për të arritur
qëllimet tona, imagjinimi

i progresi të papritur,
ushqen optimizmin dhe
përforcon vendosmërinë.
Në një kohë kur mbi-
zotëron arsyetimi shken-
cor dhe logjik, njerëzit
janë ende në kërkim të sh-
presës dhe lidhjes. Duke
ofruar mënyra imagjinare,
për të qenë pjesë në ngjar-
jet e projektuara përtej
jetëgjatësisë sonë, pamjet
e së ardhmes mund të
bëhen një busull morale,
për mënyrën se si jetojmë
sot. Përshkrimet e një të
ardhmeje më të mirë
mund të frymëzojnë
veprime që kontribuojnë
për të fituar diçka më të
madhe se sa ne; kur in-
vestojmë emocionalisht në
idetë mitike për të
ardhmen, ne gjithashtu
ndjehemi të aftë për t’i
vënë ato në praktikë. Kjo
ndjenjë e aftësisë për të
vepruar ushqen vendos-
mërinë dhe promovon një
bashkësi globale, me
pjesën tjetër të njerëzimit.
Çdo gjë që i ndihmon
njerëzit të konceptojnë të
ardhmen, të mendojnë
përtej të tashmes dhe të
lidhen me personazhe me

identitete të ndryshme,
është pozitive. Shumë
aventura klasike hapësi-
nore nuk përqendrohen
në referencat specifike të
shkencës, por sërish ofro-
jnë pamje imagjinare mbi
mundësitë përtej asaj që
shkenca mund të arrijë.
Saga të tilla si Dune,
Luftërat e Yjeve, dhe Ele-
menti i Pestë përshkrua-
jnë një univers plot me
botë të ndryshme dhe qe-
nie jashtëtokësore, duke
ofruar perspektiva të
jashtëzakonshme, në
rrugën evolucionare të
njerëzimit.

Një instrument formimi

Duke shkuar më tej,
fantashkenca duhet të
ngrihet në një nivel
akademik dhe të njihet si
diçka më shumë, se sa një
kalim apo shmangie në
botën e fantazisë. Atje ku
për disa njerëz, shkenca e
pastër mund të jetë e
vështirë të kuptohet,
parashikimet krijuese
mund t’i bëjnë teoritë
shkencore më të kapshme
për publikun e gjerë,
veçanërisht nëse komu-
nikohen përmes mediave
vizuale. Përveç se të
frymëzojë shkencëtarë, in-
xhinierë dhe astronautë
dhe të mbështesë pro-
grame trajnimi në
shkencë, teknologji, inx-
hinieri dhe matematikë,
fantashkenca ka aftësinë
për të ushqyer impulset
krijuese të njerëzve të të
gjitha llojeve, duke përf-
shirë arkitektë, projektues
dhe politikanë. Mbështet-
ja e këtyre imazheve të
progresit dhe ndarja e tyre
me të tjerët mund të ofro-
jë në vetvete ndjesinë e të
pasurit një qëllim. Ndosh-

ta unë nuk do të kem af-
tësinë për të kolonizuar
një planet tjetër, ose për të
zhvilluar një teknologji që
promovon këtë qëllim, por
duke ndihmuar për të
ushqyer këtë ëndërr, unë
rris shanset që dikush
tjetër në fund të arrijë të
gjejë një mënyrë, për të
shkuar atje. Dhe nuk
është vetëm përparim
teknologjik, por një trans-
formim më global i
shoqërisë, duke përfshirë
edhe aftësinë për të bërë
përmirësime mjedisore,
sociale dhe politike. Të
gjithë duhet të shkojnë në
kërkim të rrëfimeve futur-
iste në kinema, në televi-
zor dhe në letërsi, si dhe t’i
ndajë me persona që janë
pjesë e jetës së tyre, mbi të
gjitha më të rinjtë. Kështu
mund të plazmojmë në
mënyrë kolektive, ideale
dhe koncepte të dobishme
për një të ardhme më të
mirë. Njerëzimi duhet të
jetë gjithnjë e më i vetëdi-
jshëm për veten, si dhe
strategjik në perspektivën
më të gjerë të kohës dhe
hapësirës; fantashkenca
mund të jetë instrumenti
më i fuqishëm në dispozi-
cionin tonë, për ta shtyrë
mendimin popullor në
këtë drejtim. Ka një nevo-
jë shumë të madhe për
njerëz vizionarë në këtë
fushë, për të prodhuar
koncepte që mund ta
shtyjnë njerëzimin drejt
një trajektoreje më
premtuese. Nuk ka
rëndësi nëse në fund do
të arrijmë të shpëtohemi
dhe të ndjekim objektivin
e një migrimi kozmik.
Mund të argëtohemi gjith-
sesi duke parë filma fan-
tashkencë dhe duke mar-
rë pjesë sot, në ëndrrën e
të nesërmes. (bota.al)

Violeta ALLMUÇA

Fatos Rushiti një poet befa-
sues nga Kumanova e Maqe-
donisë është e sigurt se do ta ar-
rijë zhanrin e poezisë. Është
nisur drejt saj në një komunikim
të drejtpërdrejtë me lirikën e
dashurisë. Jo vetëm që është
heroi lirik i vargjeve por edhe
ngjyrimi emocional i poezisë
erotike në hierarkinë e saj. Për
këtë poeti nuk ka asnjë dyzim,
se harmonizimi i vargjeve, realiz-
imi poetik dhe shpirtërorja for-
mësohen në poezi duke e pasu-
ruar me vlera të reja. Në vëllimin
e tij më të ri poetik „KURORË” ai
na sjell përmes meditimit dhe
thyerjeve shabllone erotike
përfytyrime reale në stilin e të
shkruarit autentik, duke për-
dorur figura stilistike, si
metaforën, krahasimin, simbolin
metoniminë, pra na dhuron
poezi shpërthyese, të fuqishme
me dashurinë e tij të jetës dhe
qeniet lirike. Autori është fiksuar
te hapësira shpirtërore romatike
me botën e brendshme dhe të
jashtme, për të prekur material-
izimin artistik dhe estetik me
vibrimet e intimes dhe UNIT,

duke zgjuar impulset dashurore
të femrës. Ky trazim ndjenjash
përshkruhet nga një gjuhë poet-
ike, përtej semantikës dhe lek-
sikut, me një strukturim të dal-
lueshëm të vargëzimit ritmik
cilësor, transparent, ku narra-
cioni, forma, përmbajtja dhe
mjetet shprehëse lirike kombi-
nohen me poetizimin erotik.
Liria, ndijimi i femrës si qenie
dashurore dhe erotike përbën
thelbin e vargjeve, frymëzimin e
prekshëm të sensualitetit, ngjiz-
jen e lidhjen fizike, duke kaluar
nga gjendja poetike në lëndë po-
etike të pafiltruar, në të cilën
mbizotëron një shpirt i lirë me
dimension letrar e konceptim
poetik. Bota poetike e krijuesit
nëpërmjet vizionit poetik është e
mbushur me vargje që ndjekin
jetën e dashurisë një dilemë sa
shprehimore aq edhe e arritur
artistikisht me forcën shprehëse
të gjuhës jetësore të së bukurës.
Vetëdijesimi erotik dhe kujtesa e
tërësisë njerëzore në secilën
poezi e vesh fjalën deri në es-
encë të saj duke na sjellë
ndriçimin, dritën, kodin dhe ko-
hën e lirizmit të thellë nëpërmjet

strukturës poetike. Kur poeti
ecën në kohën e vet ai shpreh
fuqishëm vargje nga thellësia e
shpirtit. Në poezinë `MARIA`
dashuria kjo këngë e përjetshme
njerëzore mbetet etje e hershme
e poetit. Mbi ato buzë të kuqe/
Nis gurgullimi i universit/ Maria
i thonë erës/ Ajrit/ Derës/ E
dilemës/ Si harruam të ngecim
në dashuri/ Vetëm njëherë në
jetë/ Sa ndriçimi i thellë i diellit
mbi tokë/ U ngopa me ty/
Maria. Duke komunikuar me
vargun nëpërmjet jetës sh-
pirtërore ai zbulon të bukurën
estetike dhe superioritetin artis-
tik. Secili e sheh këtu se e
jashtëzakonshmja e vargut,
dashuria kthehet në një fryt
artistik ku esenciale mbetet bota
e njeriut. Kjo esencë me ëndje
erotike vetëm e gjallon qenien
njerëzore në diagonalen e jetës.
Duke hyrë në rrymën magjike
poeti i përngjan zjarrit që ndez
dashuria. Vargjet shndërrohen
në zjarr dhe në vetëtimë duke i
dhënë shpirtit forcën e fjalës po-
etike. Tek poezia, `NJË FRYMË
MBI KËRTHIZË` autori shkru-
an: Ti bëhesh mjegull/ Kur unë

të thërras dritë/ Nata si qumësht
femre/ Më pikon si hije/ Në
muret e zemrës/ Dua ta shoh
zemrën unë i marri/. Pra
dashuria na bën të qenësishëm
po aq sa na bën e e shkuara, e
tashmja dhe e ardhmja. Poeti e
mat kohën me kohën e vet duke
e përjetësuar dashurinë si një
dimension shpirtëror, pra jetën e
vërtetë të njeriut. Dashuria nuk
e mohon kohën e e saj. Ajo i
lëshon vend ekzistencës, pritjes,
shpresës. Poeti shikon tisin e
butë të qiellit, fijet jeshile të bar-
it, zogjtë e ardhur në pranverë.
Lexojmë poezinë `ALBA`: Ti
mund të bëhesh ajër/ Mendim i
virgjër/ Mbi ëndrrën e bardhë/
Jam shpirt/ Që shpirtëroj për
ty, Alba/ Zog i trembur në flu-
turim. Shih si poeti ka hyrë në
thellësinë e botës shpirtërore të
lirikës duke jetësuar kohën e tij
mbi vargjet ku mbjell dashur-
inë. Duke i mëshuar vetëdijes
artistike në poezinë `SYTË MË
TË BUKUR NË UNIVERS` poeti
shkruan: Ti ke sytë më të bukur
në univers/ Përtej botës aë bard-
hë/ Përtej ëndrrës së zezë/ Në
fillimin e diellit/ Galaktikës pa-

fund/ Para Evës/ Seç më mori
pak malli për ty. Fatos Rushiti
ka arritur një nivel artistik të ri
dhe pjekurinë letrare-estetike në
letërsinë shqiptare me librin e
tij të radhës `KURORA` ku, stili
dhe forma e re e shprehjes artis-
tike gjuhësore vjen si esencë e
mirëfilltë poetike. Përjetimi dhe
vargjet e ndjeshme lirike brenda
këtij teksti letrar e grishin lex-
uesin në tematikën dhe realitetin
jetësor të njeriut. Si një qenie
vetjake origjinale ai na sjell
nëpërmjet figurave letrare një
shpirt të hapur poetik për lex-
uesin, pa komplekse, me vizion-
in e një interpretimi lirik
bashkëkohor ku ngjizet koha
dhe bota e poezisë.   

Botime

Shpirti i lirë i poetit
(Rreth libri me poezi “Kurorë”,
botuar nga Klubi i shkrimtarëve
“Jehona e Kardakurt”,
Kumanovë, 2017)

Ndryshimi i realitetit 

Besoni më shumë fantashkencës
Njerëzimi duhet të jetë
gjithnjë e më i vetëdijshëm
për veten, si dhe strategjik
në perspektivën më të gjerë
të kohës dhe hapësirës;
fantashkenca mund të jetë
instrumenti më i fuqishëm
në dispozicionin tonë, për
ta shtyrë mendimin
popullor në këtë drejtim

Enis Bardhi nuk pritet të luajë në formacionin bazë të Levantes për duelin ndaj Espanjolit në La Ligë. E përditshmja sportive
katalane “Sport” ka publikuar formacionet e mundshme të skuadrave dhe Bardhi nuk gjendet tek ekipi i Levantes. Shkupjani duket
se do të pushojë pas angazhimit me ekipin e Maqedonisë në duelet me Italinë dhe Lihtenshtajnin 19Sport

Bujar KURTAJ

Shkup, 13 tetor – Pas një
pauze prej dy javësh, rik-
thehen emocionet në Ligën
e parë futbollistike të
Maqedonisë, kur të
shtunën fillon faza e dytë.
Derbi pa dyshim se do të
jetë ai mes dy rivalëve për
titull Vardarit dhe
Shkëndijës, ku kjo e fundit
kryeson bindshëm me 25
pikë, nëntë më shumë se
Vardari, por kampioni ak-
tual ka dy ndeshje më pak.
Kujtojmë, pikërisht nga
skuadra tetovare, Vardari
pësoi disfatë këtë sezon.
Derisa, nga ky ekip dëshi-
rojnë fitore në derbi, ndër-
sa ftojnë publikun që të
vijë në numër sa më të
madh për ti përkrahur ata.
“Caku jonë nga kjo ndesh-
je është fitimi i tyre pikëve,
edhe pse e dimë se luajmë
kundër një ekipi të mirë.
Mirëpo, besoj se nëse ofro-
jmë lojë të mirë, nëse lua-
jmë ashtu siç do të merre-
mi vesh, mund të arrijmë
cakun tonë. Ftoj publikun
të vjen në numër sa më të
madh dhe të na përkrahë
që të arrijmë deri te fitorja
në këtë derbi”, tha për
faqen e klubit sulmuesi i
Vardarit, Dejan Bllazhevs-

ki.  Ndryshe, edhe sulmue-
si i Shkëndijës, Besart
Ibraimi thotë se ndeshjen
e kanë marr me qetësi
maksimale, por në të
njëjtën kohë edhe me
përkushtimin e duhur.

Ndërkohë që në Shkup do
të vijnë për të marr tre
pikët. “Jemi të lumtur që
përfundoi pauza dy javore
dhe do të rikthehemi të lu-
ajmë sërish në kampionat.
Kemi lënë pas një fazë të

parë shumë të mirë dhe
pretendojmë të vazhdojmë
me rritëm të njëjtë. Tani
kemi ndeshje me Vardarin
në terren të tyre dhe kjo
përballje sigurisht se bart
vështirësi në vete duke
llogaritur se përplasen dy
pretendentë për titullin.
Por, ne jemi të qetë në
kokat tona dhe duam të
marrim secilën ndeshje me
qetësi maksimale, por në
të njëjtën kohë edhe me
përkushtimin e duhur.
Qëllimi ynë në këtë mo-
ment është të fitojmë çdo
ndeshje të radhës, ndërsa
nuk ngarkojmë veten me

çështjen e titullit. Si do që
të rezultojë ndeshja me
Vardarin nuk do të vendos
asgjë për titullin pasi ka
edhe shumë për tu luaj-
tur. Por gjithsesi se për ne
është me rëndësi të fito-
jmë dhe në Shkup shko-
jmë për tre pikë”, deklaroi
për gazetën KOHA, Besart
Ibraimi. 

Përballja në Shkup në
arenën “Filipi i dytë” nuk
do të jetë përballja e vetme
e cila zgjon interesim në
kuadër të javës së 10-të.
Në stadiumin “Mlladost”
në Strumicë, “Akademia
Pandev “ do të pret ish-
kampionin e trefishtë
Shkupi. Dy ekipe që këtë
sezon po luajnë mjaftë
mirë dhe gjenden në mesin
e pesë ekipeve të para. Për-
ballja e parë mes këtye dy
ekipeve, e cila u zhvillua
në Çair, përfundoi pa
fitues 1-1, ndërsa s’ka
dyshim se pritet të zhvillo-
het një ndeshje e mirë.
Ndryshe, në këtë ndeshje
futbollistët e Shkupit do të

kenë përkrahjen edhe
grupit të tifozëve
“Shvercerat Shkup”, të c
ilet në mënyrë të orga-
nizuar do të jenë në Stru-
micë dhe do të përkrahin
ekipin e tyre të zemrës. Sa
i përket futbollistëve të
Shkupit, ata thonë se në
Strumicë do të shkojnë të
marrin rezultat pozitiv.
“"Fillimisht dua të them se
e kemi mirëpritur këtë
pushim, por njëkohësisht
edhe kemi punuar me
përkushtim që sa më të
përgatitur të nisim fazën e
dytë të kampionatit. Do të
udhëtojmë për në Stru-
micë për të marrë rezultat
pozitiv. Ekipi është në for-
më të mirë dhe me
angazhim maksimal besoj
se mundemi t’ia dalim. Në
fillim të sezonit luajtëm
baras  me Akademinë, e
që më pastaj ky ekip tregoi
se nuk ishte befasi e rastit
por është një ekip i mirë
komponuar që kërkon të
tregohet mirë në debu-
timin e tyre në Ligën e
Parë. Kemi zhvilluar edhe
dy miqësore që trajnerit i
kanë ndihmuar të gjejë
formën edhe te futbollistët
më të ri, që shpresojmë do
të sjellin sukseset e rad-
hës”, u shpreh Bunjamin
Shabani. Ndërkohë,
ndeshje interesante pritet
të zhvillohet në stadiumin
e qytetit në Tetovë, ku KF
Renova do të pret Rabot-
niçkin, në tentim për të ar-
ritur fitore, e cila i nevojitet
shumë asaj duke marr
parasysh startit të dobët
në dhjetë ndeshjet e para,
ku “gjipspunuesit” kanë
vetëm shtatë pikë dhe
gjenden në vendin e para-
fundit. Të gjitha ndeshjet e
javës së 10-në LPFM do të
zhvillohen sot (e shtunë)
në ora 14.30. 

FSHF vazhdon të
kontaktojë homologet në
Evropë për të mbyllur sa
më parë çështjen e zhvil-
limit të ndeshjeve miqë-
sore në muajin nëntor,
për t’i dhënë mundësinë
trajnerit Kristian Panuçi
që të testojë sa më
shumë lojtarë muajin e
ardhshëm. Brenda pak
ditësh pritet të zyrtarizo-
het përfundimisht emri i
Norvegjisë si një prej
kundërshtarëve, ndërsa
palët janë ende në nego-
ciata mbi vendin ku do
të zhvillohet kjo ndeshje.
Por paralelisht, po flitet
edhe me përfaqësuese të
tjera sa i përket takimit
të dytë. Sipas “Vipsport”

FSHF ka negociuar së
fundmi me Sllovakinë.
Përfaqësuesja e Sllovak-

isë i mbylli kualifikueset
e Botërorit me një zhgën-
jim shumë të madh, pasi

përfundoi në vendin e
dytë në grup, por nuk
arriti të siguronte play-

off, pasi ishte e dyta më
e keqe në 9 grupet e
zonës së UEFA-s. Palët
janë parimisht dakord që
kjo ndeshje të zhvillohet
në Shqipëri, ndërsa
pengesa e vetme është
Ukraina e Shevçenkos, e
cila kohët e fundit i ka
bërë një ofertë të ng-
jashme për miqësore
përfaqësueses së
Hamshik dhe shokëve të
tij. Nëse do të finalizohej
marrëveshja në fjalë, kjo
do të ishte hera e parë që
Shqipëria do të ndeshej
me Sllovakinë me për-
faqësueset A, ndërsa e
ka bërë disa herë një gjë
të tillë me kombëtaret e
moshave.

Presidenti i
KON-it përkrah

Majlindën
Majlinda Kelmendi e ka

përkrahjen maksimale të
Komitetit Olimpik Ndërkombëtar
(KON). Për këtë ka siguruar pres-
identi i KON-it, Tomas Bah, i cili
e ka shprehur brengën e tij rreth
shëndetit të xhudistes kosovare
në takimin që e pati me zyrtarët
e Komitetit Olimpik të Kosovës
në Vilnius të Lituanisë. “Jam
takuar edhe dy herë më parë me
Bahun dhe duke qenë edhe
kryetar i Federatës së Xhudos së
Kosovës u ndal më shumë tek
ne. Ai më pyeti për Majlinda Kel-
mendin, për të cilën nuk kishte
qenë në dijeni për lëndimin dhe u
befasua kur i tregova. Bah u
shqetësua dhe u interesua duke
më pyetur se ku është duke kry-
er rehabilitimin. Më porositi t’i
bëj të fala Majlindës dhe më tha
se e ka përkrahjen e Komitetit
Olimpik Ndërkombëtar”, u sh-
preh Agron Kuka.

Federata e Futbollit e
Kosovës më në fund e ka gje-
tur kundërshtarin e Përfaqë-
sueses së Kosovës për zhvil-
limin e një ndeshjeje
miqësore në muajin nëntor.
Në fakt, Verdhekaltrit nuk
kanë zhvillua miqësore qe më
shumë se një vit dhe më në
fund këtij “agjërimi” po i vjen
fundi. FFK ka njoftuar se me

Federatën e Futbollit të
Letonisë ka arritur të enjten
marrëveshje për zhvillimin e
ndeshjes miqësore ndërmjet
Kombëtareve të të dyja
vendeve, njofton shtëpia e
futbollit kosovar. Miqësorja
Kosovë – Letoni do të zhvillo-
het më 13 nëntor 2017 në
Stadiumin Olimpik “Adem
Jashari” në Mitrovicë.

Liga e parë, fillon faza e dytë

Vardari kërkon hakmarrje,
Shkëndija tre pikët

Pikërisht nga skuadra tetovare,
Vardari  pësoi disfatë këtë
sezon.  Derisa, nga ky ekip
dëshirojnë fitore në derbi,
ndërsa ftojnë publikun që të
vijë në numër sa më të madh
për ti përkrahur ata. Në taborin
e kuqezinjve po mbretëron një
qetësi maksimale, kurse
futbollistët thonë se në Shkup
do të vijnë për të marr pikët

Nga Federata Futbollistike e Maqedonisë,
ndeshje mes KF Vardar dhe KF Shkëndija, është

shpallur ndeshje e rrezikut të lartë, ashtu që sipas të
gjitha rregullave nuk do ketë tifozë mysafir. KF Shkëndija
nuk ka paralajmëruar se në këtë ndeshje tifozët e saj
“Ballistët” në mënyrë të organizuar do ndjekin ndeshjen
në fjalë 

DYSHET:  
A.Pandev – Shkupi 
Vardari – Shkëndija 
Pelisteri – Pobeda 
Renova – Rabotniçki 
Skopje - Sileksi 

Shqipëria gjen edhe një rival tjetër për miqësore

Kosova me 13 nëntor 
kundër Letonisë

Koha



  
REPUBLIKA E MAQEDONISË 

Në bazë të planit Operativ për programe aktive dhe masa për punësim dhe shërbim të tregut të punës për vitin 2017, për masën 3.3 b - 
Trajnim për plotësimin e kërkesave për profesionet e tregut të punës,  IN Qendra për arsim të të rriturve – Shkup, më datë 14.10.2017 
shpall 
 

SHPALLJE PUBLIKE 
Deri tek 

Realizuesit e verifikuar të trajnimeve (kompani private, oda ekonomike dhe të zejtarëve, shkolla të mesme profesionale dhe 
realizuesve të tjerë të verifikuar të trajnimeve) 

 
IN Qendra për arsim të të rriturve – Shkup, shpall konkurs për përzgjedhje të realizuesve të verifikuar të trajnimeve (kompani private, oda 

ekonomike dhe të zejtarëve, shkolla të mesme profesionale dhe realizuesve të tjerë të verifikuar të trajnimeve) për arsimin e të rriturve për 
realizimin e masës 3.3b -  Trajnim për plotësim zanateve të kërkuara në tregun e punës nga PO për vitin 2017 në suaza të planit Operativ 
për programe aktive dhe masa për punësim dhe shërbime të tregut të punës për vitin 2017. 

Në shpalljen publike mund të paraqiten realizuesit e verifikuar të trajnimeve që do i realizojnë programet si vijojnë, në këto qytete 
- Makinë bravar – Manastir; 
- Drejtues i prunierit – Negotinë; 
- Përdorues i makinave të ndërtimit – Negotinë, Strumicë,  
 
Të interesuarit realizues të verifikuar të trajnimeve, duhet t`i plotësojnë kushtet si vijon: 
- Te posedojnë vendim për verifikim të programit të lartpërmendur nga IN Qendra për arsim të të rriturve – Shkup; 
- Të kenë të fituar vendim për verifikim të institucionit për arsim të të rriturve të dhënë nga Ministria e Arsimit dhe Shkencës, 

Realizuesit e verifikuar të interesuar duket të parashtrojnë dokumentacion in në vijim:  
1. Fletëparaqitje për pjesëmarrje në masë – të publikuar në internet faqen e IP Qendra për arsim të të rriturve (www.cov.gov.mk) 
2. Dokument për veprimtari të regjistruar – arsim të të rriturve; 
3. Vërtetim/deklaratë se posedon kuadër profesional që do të realizojë programin; 
4. Vendim për verifikim të programit të posaçëm për arsim të të rriturve të dhënë nga ana e IP Qendra për arsim të të rriturve – Shkup; 
5. Vendim për verifikim të institucionit/për arsim të të rriturve të dhënë nga ana e Ministrisë së Arsimit dhe Shkencës, deri në fillim të trajnimit.  

  Realizuesit e verifikuar që janë të interesuar dhe që do selektohen për realizimin e trajnimit do të fitojnë 30.000,00 denar shpërblim për 
person të trajnuar. 

Dokumentacioni i nevojshëm parashtrohet deri më 20.10.2017 në arkivin e: 
IN Qendra për arsim të të rriturve – Shkup  

rruga Dimitrie Çupovski Nr. 13 
1000 Shkup 

Dokumentete jo të kompletuara dhe që nuk janë dorëzuar në kohë nuk do të merren parasysh në procedurën për vendosje. 

Në total do ta konsideroja një edicion pozitiv. Kemi zhvilluar 10 ndeshje, kemi arritur një vend
në klasifikim më të mirin e Shqipërisë. Pengjet janë dy ndeshje, ajo me Izraelin në shtëpi dhe
sfida e fundit me Italinë ku mund të merrnim një pikë

“Unë besoj se sfida me
Konor do të bëhet”, u shpreh
në një intervistë televizive Toni
Ferguson, kampioni i
përkohshëm i peshës së lehtë
në artet marciale mikse. “Nëse
Dana Uajt ka thënë se synon
të zhvillojë këtë sfidë, atëherë
ne duhet ta pranojmë këtë
këshillë. Edhe Konor. Kjo
është edhe më e drejtë. Asnjë
nuk dëshiron të dëgjojë gën-

jeshtra”, shtoi  më tej Fergu-
son, që mëngjesin e të dielës fi-
toi me “submission” ndaj
Kevin Lee. Ndryshe, presiden-
ti i UFC-së, Dana Uajt deklaroi
se sfida e radhës e MekGregor
do të jetë në kafaz, për të
mbrojtur titullin kampion dhe
se përballja ndaj Ferguson
është duel që ka më shumë
sens në këto momente për ir-
landezin. “Konor duhet të

mbrojë titullin kampion”, tha
Dana Uajt, që hodhi poshtë
idenë e triologjisë mes irlan-
dezit dhe Nate Diaz. Më tej,
Ferguson tha: “MekGregor
duhet ta mbrojë herët e vonë
atë tillë për herë të parë në
karrierë dhe këtë gjë duhet ta
bëjë ndaj meje. Unë do t’ia heq
atë buzëqeshje nga fytyra. Ai
nuk e ka mbrojtur asnjëherë
atë titull, ndaj të gjithë e dinë

se një kampion duhet të
mbetet i tillë nëse e mbron atë,
por ai nuk e ka bërë asnjëherë
këtë, sepse ka frikë”, u shpreh
sportisti amerikan i arteve
marciale mikse. “Ne jemi të
gjithë profesionistë dhe duhet
të respektojmë rregullat”, tha
Ferguson, që synon të duelojë
ndaj irlandezit më 30 dhjetor,
në UFC-219, ose në muajt e
parë të 2018-ës. Ende nuk ka
asnjë reagim nga MekGregor,
që më 26 gusht debutoi me
humbje në boks, kur u mund
nga Flojd Mejveder.

Andrea Dovizoiso me
Ducati është ende në garë
për titullin kampion në Moto
GP dhe kërkon të rikuperojë
sa më shpejt diferencën prej
16 pikësh që ka karshi rivalit
spanjoll të Honda, Mark
Markuez. Me 4 gara nga fun-
di gjithçka është e mundur,
ndërkohë që për pilotët nis
një “tur force”, pasi për tri të
diela me radhë do të zhvillo-
hen tri gara në Japoni, Aus-
trali e Malajzi. “Pista e
Japonisë është speciale, një
nga të preferuarat e mia, pasi
frenohet shumë fort dhe jam
i bindur se në këtë pistë

mund të jem sërish protago-
nist”, tha Dovizioso, që në
garën e fundit u rendit i

shtati. Piloti italian kërkon
të rikthehet te fitorja, për të
ngushtuar diferencën në ren-

ditje me Markuez. “Garat në
vijim do të jenë shumë të
rëndësishme për titullin, pasi
do të jetë një betejë e fortë,
deri në kthesën e fundit dhe
unë do të jem aty, nuk do të
heq dorë”, tha Dovizioso. Pi-
loti italian kërkon t’i marrë
sfidat e radhës një e nga një,
duke nisur nga gara që zhvil-
lohet të dielën në pistën
japoneze. “Në Motegi gjithnjë
kam arritur rezultate të mira
në Moto GP. Dy herë kam
siguruar “pole position” dhe
vjet u rendita i dyti, ndaj jam
gati për sfidë”, përfundoi An-
drea Dovizioso.

Euroliga e basketbollit nisi me
një fitore për Realin e Madridit që
mposhti brenda në Stamboll
Anadolu  Efes  me rezultatin 88-74
duke treguar që në fillim një formë
shumë të mirë, sidomos talenti
slloven Luka Donçiç. 18 vjeçari
ishte i papërmbajtshëm mbi parket
teksa shënoi për herë të parë në
karrierë 27 pikë për të tijtë, ndërsa
16 të tjera i shtoi Gustavo Ayon.
Për më tepër Donçiç realizoi dhe 3
nga 6 përpjekje të tij nga vija për 3
duke ndihmuar në momente kyçe
ekipin. CSKA e Moskës u konfir-
mua si e pakalueshme në shtëpi,
ku regjistroi fitoren e 10 radhazi
pasi mundi italianët e Armani
Olimpia Milano me rezultatin 93-84
me Higgins që shënoi 21 pikë në to-
tal, ndërsa debutuesi Rodriguez e
mbylli takimin me 20 pikë. Nuk
zhgënjyen as finalistët e vjetshëm të
Olimpiakos që mundën 75-64
Baskonian, me Printezis që ishte
realizuesi më i mirë i të titujve me
17 pikë në total. Sfida më e luftuar
ishte ajo mes Fenerbahçes dhe
Unikaha Malagas, me spanjollët që
fituan me vetëm 1 pikë diferencë
për shifrat përfundimtare 68-67.

Në bazë të nenit 18, 19, 20 dhe 21 të Rregullores për mënyrën e realizimit të ekskursioneve për nxënës nga shkollat e mesme, nr. 07-9992/3 të datës 5.06.2014, 
SHMK Gjimnazi “Josip Broz Tito” – Manastir, publikon: 

1. SHMK Gjimnazi “Josip Broz Tito” = Manastir, në pajtim me Programin dhe rregulloren për realizimin e ekskursioneve, ndërsa pas marrjes së mendimit nga 
Këshilli i prindërve dhe Byrosë për zhvillim të arsimit, organizon ekskursion përfundimtar shumëditor për nxënësit e vitit të katërt, në relacionin: Manastir – Budapest 

Në ofertë të theksohet: 
 Emri i subjektit juridik, nënshkrim nga Personi përgjegjës dhe vulë. 
 Çmimi individual dhe i përgjithshëm i shërbimit – vendosje në bazë të katër bujtjeve me mëngjes dhe darkë, transport dhe bileta për monumentet kulturo-

historike dhe përmbajtjeve argëtuese, pa theksuar shpenzimet shtuese. Çmimi të jetë fiks.   
 Mënyra e pagesës: pagesa mundësisht të jetë me këste. 
 Në çmim të përfshihen edhe hyrja dhe vizita e: në Budapest: shëtitje nëpër qytet me guid lokal dhe vizitë të kishës Shën Stefan, rruga Vaci, lundrim gjatë 

natës nëpër Danub, kullat e peshkatarëve dhe oborrin mbretëror, Sheshin e heronjve, Akuariumin dhe qendrën tregtare Kampona. Në Vjenë: shëtitje nëpër qytet me 
guid lokal dhe vizitë të muzeut natyror-shkencor (me guid), kishën Shën Stefan, pallati Hofburg, Rathaus, Parlamentin, oborret Shenbrun dhe Bellvedere (me guid), 
Luna parkun Prater. Vizitë me guid të Shpellës së Postojnës dhe muzeun e Nikolla Teslla në Beograd.  

 Në çmim të përfshihen sigurimi rrugor dhe shëndetësor për të gjithë fëmijët dhe profesorët pa franshizë. 
 Në çdo 25 nxënës të ketë nga një falas për nxënësit që vijnë nga familjet e prekura sociale, nga një falas për 6 profesor, prezencë e domosdoshme e 

mjekut dhe guidë të licencuar turistik. 
 Në çmim të përfshihen 6 ditë me 4 bujtje, dy bujtje në Budapest dhe dy bujtje në Vjenë, 4 mëngjese dhe 4 darka. 
 Akomodimi të jetë në dhoma me dy krevate/tre krevate të hoteleve me minimum tre yje në Budapest dhe Vjenë. Emrat e hoteleve të theksohen në ofertë 

me material të përfshirë propaganduese ose të shënohet ueb faqja e të njëjtës; 
 Në çmim të përfshihet TVSH. 
 Agjencia turistike të ketë licencë të vetë të kategorisë A. 
 Udhëtimi të bëhet me autobusë të standardit të lartë dhe të licencuar turistik të klasës së lartë – klimatizim, ventilim, ngrohje, DVD player, CD player, dy 

televizorë – dhe të njëjtit të jenë në dispoziticion për grupin. 
 Në pajtim me të lartpërmendurën, ofertuesi duhet të theksojë autobusët konkret me të cilët do të realizohet ekskursioni – të bashkëngjitur kopje të 

dokumenteve të makinës. Nëse nuk ka autobusë të vet të parashtrojë marrëveshje me transportuesin. 
Përveç asaj që është theksuar, ofertuesi, duhet të përmbushë edhe kriteret në vijim: 
 Të jetë i regjistruar në pajtim me dispozitat pozitive në RM për kryerje të veprimtarisë përkatëse turistike. 
 Në mënyrë të suksesshme të ketë të organizuar së paku tri ekskursione për nxënës në tre vitet e fundit. 
 Të përmbushë kushtet për transport të grupeve të fëmijëve, në pajtim me Ligjin për siguri në komunikacion rrugor dhe Rregulloren për kërkesat e posaçme 

teknike të makinave me të cilat transportohen grupet e fëmijëve me vërtetim nga Shoqata Automoto. 
Kriteri për zgjedhje të ofertës më të mirë është oferta me çmimin më të ulët.  
  Ofertuesi më i volitshëm në ditën e lidhjes së Marrëveshjes, dorëzon garanci bankare në shumë prej 5% të vlerës së përgjithshme të Marrëveshjes.  
Ekskursioni duhet të realizohet në muajin nëntor, 2017. 
Ofertat të dorëzohen, personalisht ose përmes postës në adresën: Gjimnazi “Josip Broz Tito” – Manastir, rruga “Bulevardi 1 Maj”, numër 51, Manastir, në zarf 

të mbyllur, me mbishkrim “Komisioni për grumbullimin e ofertave për ekskursion për vitin e tretë” në afat prej 5 – pesë ditëve të punës, duke konsideruar nga dita e 
publikimit në shtypin ditor. 

Ofertat e pakompletuara, jo të plota dhe të dorëzuara pas afatit NUK do të merren parasysh. 
   Kryetari i Komisionit  

      Nikollçe Petrovski 

Publicitet

Basketboll, Euroliga 

Fitojnë Reali,
CSKA Moskë,
Olimpiakos e

Unikaha

Dovizoiso: Sfida me Markuez deri në garën e fundit

Ferguson kërcënon MekGregorin

Do t’ia heq buzëqeshjen
“MekGregor duhet ta mbrojë herët
e vonë atë tillë për herë të parë në
karrierë dhe këtë gjë duhet ta bëjë
ndaj meje. Unë do t’ia heq atë
buzëqeshje nga fytyra. Ai nuk e ka
mbrojtur asnjëherë atë titull, ndaj
të gjithë e dinë se një kampion
duhet të mbetet i tillë nëse e
mbron atë, por ai nuk e ka bërë
asnjëherë këtë, sepse ka frikë”, u
shpreh sportisti amerikan

Goli im i parë dhe i vetëm në derbi ka ardhur në sezonin 1998/99, kur po humbnim 2-1 pas dy
golave të Leonardos. Falë një shpikjeje të bërë nga Taribo Vest, që më ka dhënë një top në thel-
lësi, kam arritur të godas portën pas daljes së Abbiatit, teksa tifozët tanë kanë shkuar në delir

Të dielën me fillim në ora
20.45 zhvillohet derbi i madh
mes dy ekipeve milaneze Inter
dhe Milan. Zikaltërit kushtimit
thënë janë nikoqir dhe do të ten-
tojnë të vazhdojnë me paraqitjet
e mira këtë sezon ku në shtatë
xhirot e para kanë gjashtë fitore
dhe një barazim, derisa kuqezin-
jtë përkundër transferimeve të
shumta, nuk janë në element
dhe aktualisht gjenden në poz-
itën e shtatë, që është larg prit-
shmërive duke marr parasysh
investimeve me mbi 300 milionë
euro. Kur jemi te derbi, ka
shumë karakteristika, por kësaj
radhe mediat italiane janë
përqendruar tek një fakt tjetër,
atë kur derbin e vendosin “të
panjohurit”. I fundit ka qenë
Kristian Zapata. Një prekje flu-
turimthi, me topin që ka përfun-
duar poshtë traversës, që ka fik-
suar rezultatin në 2-2, në kohën
shtesë. Pasardhësi i tij mund të
jetë Nagatomo ose Musaçio. Apo
një lojtar që do të aktivizohet nga
stoli, siç ndodhi me Santon dhe
Jose Mauri. Një protagonist i pa-
pritur, siç ka ndodhur në ndesh-

jet derbi mes Interit dhe Milanit
në vitet e fundit.

ZAPATA — Në 114 ndeshjet e
luajtura me Milanin në Serinë A
ka shënuar katër herë. Ka qenë
ai që ka vendosur derbin e pril-
lit të kaluar, me atë zhytje pas
goditjes me kokë të Bakas. Në
fund të sezonit, tifozët e Milanit
nuk kanë humbur rast për t’i
kujtuar kushërinjve zikaltër se ai
gol, i realizuar në minutën e 92-
të, i ka dhuruar atyre “Europa
League”, teksa Interi ka përfun-
duar jashtë kompeticioneve
evropiane. Zapata ka qenë një
hero i papritur, por jo i vetëm.

OBI — Ndeshjet derbi të
viteve të fundit janë kthyer në
një skenë që i ka dhuruar 15
minuta famë atyre lojtarëve që

zakonisht kalojnë pa u vënë re. E
njëjta gjë ka ndodhur në nën-
torin e 2014-ës për Obin. Milani
i Inzagit ka pritur Mançiniin për
derbin e tij “të parë” pas kthim-
it në drejtim të zikaltërve. Kuqez-
injtë kanë kaluar në avantazh
me Menez, por pas një ore lojë
nigeriani ka barazuar më një
goditje të saktë nga jashtë zone.
Obi, protagonisti i papritur, i cili
i është bashkuar legjendave si
Rivera, Meazza, Mateus dhe Van
Basten. 

DE JONG — Holandezët
kanë ditur gjithmonë të ndiznin
derbin, ashtu si De Jong. Në ma-
jin e 2014-s dukej se takimi do
të mbyllej në barazim 0-0, por në
fund është shfaqur Nigel, mes-
fushori që nuk shënon kurrë.

Balotelli i ka pasuar topin dhe ai
i ka dhuruar fitoren “Djallit”.

SCHELOTTO — Balotelli
është shpesh i përfshirë, por
edhe këtë herë nuk ka qenë në
rolin e protagonistit. Në shkurtin
e 2013-ës ai ka luajtur derbin e
parë si kundërshtar i Interit, por
ajo ndeshje ka kaluar në histori
si “derbi i Skeloto-s”. Ezekuiel,
pas një krosim të Nagatomo, ka
barazuar me kokë. Këta kanë
qenë heronjtë “e panjohur” të kë-
tyre viteve, po nuk është e thënë
që të kenë mbaruar, pavarësisht
blerjes së dy skuadrave nga
pronarët kinezë. Nëse shihni
D’Ambrosion ose Kalabrian që i
afrohen zonës së rreptësisë, bëni
gati telefonat për të regjistruar
videon e golit.

Barcelona
shet të

drejtat e
“Camp

Nou” për
Messin

Bonusi i nënshkrimit të
kontratës së re për Lionel
Messin mund të jetë një
shifër rekord 100 milion
euro teksa klubi shpreson
të shesë të drejtat e emrit
të “Nou Camp” duke nisur
që nga sezoni i ri për të
paguar rrogën dhe bonusin
e Messit. Është normale
për klubet t’i shtojnë kon-
tratave një bonus nën-
shkrimi por shifra e Messit
pritet të jetë më e larta në
histori. Në një raport spe-
cial të gazetës katalanase
L’Ara këtë javë është pre-
tenduar se 84% e të ardhu-
rave të klubit shpenzohen
për rrogat e lojtarëve, pa
llogaritur kontratën e re që
do të nënshkruajë Messi.
Barça shpreson të arrijë
një marrëveshje të re me
“Nike” vitin tjetër për të
rritur më tepër të ardhurat
e klubit dhe madje është
gati të shtojë një sponsor të
ri për sezonin tjetër. Puna e
“Camp Nou” e ri pritet të
fillojë në vitin 2019 por sta-
diumit mund t’i jepet një
emër i ri me kompaninë
Van Vagner që ka filluar të
studiojë opsionet. Emri i
sponsorit të ri mund të për-
doret që vitin e ardhshëm.
Një marrëveshje do të përf-
shinte një emër marke që
do t’i shtohej edhe stadiu-
mit të ri për 25 vitet e
ardhshme për të arritur
fondet që duhen për kon-
tratën e çmendur të Messit.

Barcelona ka dalë ha-
pur dhe ka lajmëruar atë
që do të jetë objektivi numër
një i merkaton së janarit.
Drejtori ekzekutiv i klubit
katalanas, Oskar Grau, ka
zbuluar se “balugrana”-t do
të hidhen përsëri në sulm
për Kutinjon, lojtari që u
shpëtoi nga duart në
merkaton e verës. “Për
merkaton e janarit jemi gati
të marrim Kutinjon ose çdo
lojtarë që stafi teknik do të
na kërkojë. Por është e
rëndësishme të përshtate-
mi. Për rrjedhojë, nëse do të
ketë blerje, atëherë do të
ketë edhe largime”, u sh-
preh Grau. Në verë Liver-
puli ka refuzuar tre oferta të
Barcelonas për Kutinjon. E
fundit ka qenë plot 130 mil-
ionë euro, plus një rrogë

prej 23 milionë eurosh në
sezon për 5 vite. Kështu, në
janar do të vijë sulmi i rad-
hës, me ofertën që mund të
shkojë në 200 milionë euro.
Blerja e Kutinjos mund të
bëjë që të harrohet për-
fundimisht Nejmar, duke

parë se super blerja e verës
Dembele nuk e ka nisur
mirë aventurën për shkak
të një dëmtimi fizik që do ta
mbajë larg fushave deri në
2018-ën. Tani Grau dhe
Barcelona janë gati për një
investim të ri.

Kili është gati të anko-
het te FIFA, pas eliminimit
nga “Rusi 2018”. Federata
Kiliane e Futbollit po vlerë-
son hipotezën e reklamimit,
sidomos pas fjalëve të dala
nga futbollisti i Perusë, Re-
nato Tapia, sipas të cilave,
kapiteni i Kolimbisë,
Radamel Falkao i ishte afru-
ar futbollistëve peruanë,
duke kërkuar të mos bënin
asgjë në minutat e fundit,
por ta mbyllin ndeshjen në
një barazim që do të bënte
punë të dyja skuadrave, në
raundin e fundit eliminator
në Amerikën Latine. I gjithë

ky skenar bëhej në mo-
mentin që Kili ishte në disa-
vantazh të dyfishtë ndaj
Brazilit. Disa dyshime

kishin dalë edhe gjatë
ndeshjes, kur jo vetëm
Falkao, por edhe shumë fut-
bollistë të tjerë të të dyja

skuadrave diskutonin gjatë
me njëri-tjetrin në mo-
mentin e pushimeve të lo-
jës. Në pritje të një vendimi
për të reklamuar apo jo
rezultatin e ndeshjes Peru-
Kolumbi, Kili ka nisur të
mendojë për rithemelimin e
skuadrës që pasi fitoi dy
herë radhazi Kupën e
Amerikës, nuk arriti të
shkojë në botëror. Kandidati
kryesor për të marrë drej-
timin e kësaj kombëtareje
është ish-trajneri i Real
Madrid dhe Mançester Siti,
Manuel Pelegrini, aktualisht
te Hebei Fortune në Kinë.

Martial për Rakitiç,
oferta e Murinjos
për Barcelonën

Mançester Junajted po finalizon detajet
për të siguruar njërin nga yjet e skuadrës së
Barcelonës. Sipas medias spanjolle “Don
Ballon”, trajneri i Mançester Junajted, Hoze
Murinjo ka dhënë tashmë orientimet e
nevojshme, në mënyrë që drejtuesit e “Dja-
jve të Kuq” të nisin negociatat për blerjen e
njërit nga yjet nën drejtimin e Ernesto
Valverde. Me qëllim realizimin e suk-
sesshëm të tratativave, Murinjo është i
gatshëm të ofrojë në tavolinë njërin prej
futbollistëve të tij, për të cilin Junajted
pagoi te Monako një shumë prej 60 milionë
euro, Entoni Martial, por me francezin që
nuk bën pjesë plotësisht në planet e tra-
jnerit portugez. Lajmi është publikuar fil-
limisht nga portali “diariogol.com”. Klubi
anglez është i gatshëm të ofrojë francezin
Martial, në këmbim të kroatit të
Barcelonas, Ivan Rakitiç. Murinjo ka kup-
tuar se profile i mesfushorit kroat përsh-
tatet në mënyrë perfekt me planet dhe
ekipin e tij, në tentativë për të përforcuar
vijën e mesfushës dhe ofensivës së “Djajve
të Kuq” dhe nuk i vjen aspak keq të privo-
het nga sulmuesi francez, vetëm për të ar-
ritur objektivin e tij. Të sjellë në “Old Traf-
ford” kroatin Rakitiç.

Inter-Milan, kur derbi
vendoset nga “të panjohurit”

Në 114 ndeshjet e luajtura me Milanin
në Serinë A ka shënuar katër herë. Ka
qenë ai që ka vendosur derbin e prillit
të kaluar, me atë zhytje pas goditjes
me kokë të Bakas. Në fund të sezonit,
tifozët e Milanit nuk kanë humbur
rast për t’i kujtuar kushërinjve
zikaltër se ai gol, i realizuar në
minutën e 92-të, i ka dhuruar atyre
“Europa League”, teksa Interi ka
përfunduar jashtë kompeticioneve
evropiane. Zapata ka qenë një hero i
papritur, por jo i vetëm.

Katalanasit lajmërojnë super blerjen

Kili mendon për Pelegrinin

Është një ekip i madh, nuk do të jetë e lehtë për ne. Dueli me Xhekon? Nuk do të jetë një
sfidë mes nesh. Nëse nuk luajmë si skuadër rrezikojmë të humbasim. Unë mund ta ndaloj
Xhekon, por më pas shënon një lojtarë tjetër i Romas dhe gjithçka mbaron

Goli fantazmë që i dha
mundësinë Panamasë të
kualifikohet për herë të
parë në historinë e saj në
Kupën e Botës, për Xhanni
Infantinon është një rast që
e bën të domosdoshëm për-
dorimin e VAR (video asis-
tenti i arbitrit). Panamaja
arriti barazimin në ndesh-
jen me Kosta Rikën në kual-
ifikueset e “CONCACAF” në
minutën e 52-të kur topi i
gjuajtur nga Gabriel Torres
nuk arriti të kalojë vijën e
portës, por u gjykua i vlef-
shëm nga arbitri i takimit.
Goli i fitores për panamezët
erdhi në minutën e 87′ me
anë të Roman Torrez. “Kur
luan kualifikimin për në
Botëror dhe ndeshja ven-
doset nga një gabim në in-
terpretimin e arbitrit, që
mund të ndodhë sepse gjyq-
tarët janë qenie njerëzore
dhe gabojnë si gjithë të
tjerët, besoj se kjo do të
thotë që ka ardhur momen-
ti për të korrigjuar këto
gabime”, u shpreh presi-
denti i FIFA-s. “Kur të gjithë

e shohin një gabim në pak
sekonda dhe i vetmi që nuk
e sheh është arbitri, jo
sepse nuk do, por sepse
nuk mundet, VAR është

mënyra për ta zgjidhur,
ndaj duhet të bëjmë një hap
përpara”, theksoi Infantino,
që nga Lioni, etapa e fundit
e turit të tij nëpër qytetet

që do të presin Botërorin e
femrave në vitin 2019. Pres-
identi i FIFA-s nuk e fsheh
se e kërkon përdorimin e
teknologjisë që në Botërorin
e Rusisë verën e ardhshme.
“Jemi gati ta zbatojmë, nuk
ka asnjë sinjal negativ në
testet që kemi kryer. Sa
herë që është zbatuar, ka
bërë mirë, duke konfirmuar
vendimin e arbitrit apo ko-
rrigjuar një gjykim të
gabuar. Objektivi i VAR
është të korrigjojë gabimet e
mëdha dhe jo detajet”, për-
fundoi Infantino. 

Zaza kujton
penalltinë e humbur

ndaj Gjermanisë 
Simone Zaza nuk e ka harrur ende pe-

nalltinë e humbur në çerekfinalen kur Gjer-
manisë, një episod që i ka mbetur në mend-
je dhe ndoshta kështu do të jetë
përgjithmonë. Pas një vrulli shumë të çudit-
shëm, që më pas u bë motiv ironie në të
gjithë rrjetet sociale, 26-vjeçari gaboi përbal-
lë Nojer dhe tani që kanë kaluar 18 muaj tre-
gon. “Ka qenë momenti më i keq i karrierës
time, sidomos për atë që ndodhi më pas, –
kujton sulmuesi 26-vjeçar. – Është edhe faji
im sepse nuk munda të reagoj menjëherë
pas asaj që ndodhi. U kapa nga negativiteti.
Por tashmë ajo periudhë pesimizmi ka kalu-
ar.” Më pas Zaza shton. “Nuk kërkova të
isha mes atyre që do të godisnin penalltinë.
E vërteta është se gjatë gjithë karrierës time
nuk kam qenë ai që gjuante penalltitë.
Megjithatë, në stërvitjet me kombëtaren nuk
i humba kurrë, prandaj e godita. Nuk më
zinte gjumi në mbrëmje. Kalova disa natë
shumë të trishtueshme dhe më duhet të
falënderoj të dashurën time dhe prindërit e
mi, që më qëndruan pranë. Herët a vonë do
të godas ndonjë penallti tjetër në karrierën
time, por tani nuk jam gati”, përfundoi Zaza. 

Pas golit të dyshimtë të Panamasë, flet presidenti i FIFA-s 

Infantino: VAR, mënyra
për ti korrigjuar gabimet

“Jemi gati ta zbatojmë, nuk ka
asnjë sinjal negativ në testet
që kemi kryer. Sa herë që
është zbatuar, ka bërë mirë,
duke konfirmuar vendimin e
arbitrit apo korrigjuar një
gjykim të gabuar. Objektivi i
VAR është të korrigjojë
gabimet e mëdha dhe jo
detajet”, përfundoi Infantino. 

Publicitet

EMËRIMI
Drejtori i një firme i drejtohet një nëpunësi:
- Urime djalosh! Keni bërë përparime. Filluat punë në
firmën time si punëtor i thjeshtë dhe tani jeni kryeshef.
Tani kam vendosur t’ju emëroj drejtor të një sektori.
Keni ndonjë gjë për të thëne?
- Faleminderit baba! - ja ktheu nëpunësi.

BARSOLETA

1066 - Beteja e Hastigut: Uiliam Pushtuesi
mund anglezët.
1322 - Roberti i Skocisë mund Mbretin Ed-
uard II në Bejland, duke detyruar Eduardin
për të pranuar pavarësinë e Skocisë.
1529 - Sulltan Suleiman II ndalon në Vjenë.
1586 - Mbretëresha e skocezëve Meri gjykohet
për komplot ndaj Elizabetës.
1758 - Beteja e Hochkirk, Saksen: Ushtria
austriake mund Prusinë.
1805 - Beteja në Elçingen: Franca mund Aus-
trinë.
1806 - Beteja e Auerstadt: Franca mund Prus-
inë.
1843 - Britanikët arrestojnë nacionalistin ir-
landez Daniel O'Connell për komplot.
1882 - Themelohet Universiteti i Penxhabit
në Pakistanin e sotshëm.
1914 - Gjermanët okupojnë Brugun.
1933 - Gjermania naziste shpall largimin nga
Lidhja e Kombeve.
1943 - Japonia shpall pavarësinë e Filipineve.
1944 - Trupat britanike marshojnë në Athinë.
1946 - Holanda dhe Indonezia nënshkruajnë
armëpushim.
1948 - Shkalla e lartë e luftimeve mes Izraelit
dhe Egjiptit.
1963 - Konflikti kufitar mes Algjerisë dhe
Marokut.
1964 - Martin Luther King Jr fiton Çmimin
Nobel për Paqe.

KALENDARI HISTORIK
14 tetor

Në të vërtetë ju nuk prekni as-
njëherë, asgjë. Ajo që ndodh
është që atomet tuaja shtyjnë
pas atomet e objekteve të tjerë.

E çuditshme, sapo i kërkova Zotit
të më ruante nga armiqtë, filluan
të më pakësoheshin miqtë...!
(Faik Konica)

THËNIA E DITËS

Mjalti e bletës është ilaç kundër
reumës. Kohë pas kohe duhet
lejuar që bleta ti kafshojë
vendet e prekura nga dhembjet

reumatike.

Coca-Cola do të ishte e gjel-
bër, nëse në të nuk do të
shtoheshin ngjyrues.

A E DINI SE...

Robotët mund të rre-
zikojnë punë të mëdha në
të ardhmen pasi shkencë-
tarët krijojnë çdo ditë ver-
sione të ndryshme të tyre.
Këtë herë, Zume Pizza e
themeluar në 2015 përdor
inteligjencën e robotëve
për të krijuar pica me sh-
pejtësi. Ato funksionojnë
me makineri për të shty-
pur brumin, për të hedhur
salcën dhe produktet e tje-

ra. Mediat e huaja kanë
arritur të zbulojnë rreth
këtyre teknikave, që mund
të pushtojnë shumë sh-
pejt tregun duke lënë pas
të gjithë punëtorët e pica-
ve. Akoma nuk është
aprovuar që këta robotë të
dalin në treg, por nëse
shija e picës që bëjnë
është aq e mirë sa teknika
mund të shohim një zë-
vendësim.

Nuk kanë të mbaruar çudirat që vijnë nga
bota, këtë herë është zbuluar një peshk i rrallë me
fytyrë njeriu i cili noton në ujërat e Japonisë. Një
79-vjeçar i quajtur Hiroyuki Arakawa ka zënë një
“miqësi” të ngushtë me peshkun dhe sa herë që ai
ka nevojë për ushqim dhe është sëmurë Arakawa
e viziton. Pamjet e peshkut po bëjnë xhiro në rrje-
tet sociale dhe ka ngjallur shumë reagime poziti-
ve si krijesë.

Do hamë pica të gatuara nga robotët 

Zbulohet peshku me fytyrë si njeri

Presidenti i Rusisë, Vladimir Putin ka
festuar 65-vjetorin. Edhe këtë vit, në drej-
tim të Presidentit nuk kanë munguar dhu-
ratat një miqtë apo politikanë të njohur.
Një prej tyre është edhe  presidenti i Turk-
menistanit, Gurbanguly Berdimuhamedov.
Sapo Putin u fut në rezidencën shtetërore,
Gurbanguly Berdimuhamedov  nxori një
qen për liderin rus. Ky i fundit nuk mund
ti rezistonte qenushit dhe u ngrit i buzëqe-
shur për ta përqafuar. Pamjet e publikua-
ra tregojnë momentin kur 65-vjecari e puth
dhe mban në krahë një nga dhuratat e tij
më të bukura. Tashmë dihet botërisht që
Putin i do shumë qentë. Një gjë të tillë ai e
tregoi edhe kur kancelarja gjermane ishte
në një vizite zyrtare në Rusi, ku Presiden-
ti i prezantoi me qentë e tij.

Në Tajlandë, turistët
që pinë cigare në plazh
mund të dënohen deri në
një vit burg ose marrin
gjobë deri në shumën prej
3850 dollarë. Autoritetet
tajlandeze do të nisin që
të marrin masa në lidhje
me këtë ligj, duke nisur
nga 1 nëntori 2017. Masa
të rrepta do të ndërmer-
ren në 20 plazhe të Taj-
landës. Kjo masë është
marrë, për shkak se auto-
ritetet kanë parë se më
shumë se 138 mijë cigare
të fikura ishin parë buzë

bregdetit tajlandez, me
një gjatësi jo më të madhe
se 2.5 kilometra vijë breg-
detare. Ndalimi do të jetë
për të gjitha plazhet e sh-
tetit tajlandez. Autoritetet
e Tajlandës janë duke
parë të mundshme edhe
ndalimet e pirjes së ciga-
res në anije turistike, shk-
ruan “The Sudney Mor-
ning Herald”. Kjo masë
merret edhe kundër per-
sonave që pinë duhan,
pasi janë të shumta
vdekjet në këtë shtet nga
duhan-pirja.

Një vit burg ose 3850 euro gjobë 
nëse pi cigare në plazh!

Një qenush dhuratë për 
ditëlindjen e presidentit Putin 


